
“ለልጆቹ መልካም...ወደ ገጽ 4 ዞሯል

የቴክኒክና ሙያ...ወደ ገጽ 4 ዞሯል

- ጠቅላይ ሚኒስትር ዐቢይ አሕመድ (ዶ/ር)

ሳሙኤል ወንደሰን 

አዲስ አበባ፦ ለልጆቹ መልካም ሀገርን ማውረስ የሚወድ 
ሁሉ ዛሬ ችግኝ በመትከል ኢንቨስት ማድረግ አለበት ሲሉ ጠቅላይ 
ሚኒስትር ዐቢይ አሕመድ (ዶ/ር) ገለጹ። 

ጠቅላይ ሚኒስትር ዐቢይ አሕመድ (ዶ/ር) የ2016 ዓ.ም 
የአረንጓዴ ዐሻራ መርሐ ግብር ቅድመ ተከላን አስመልክቶ 
ባስተላለፉት መልዕክት፤ የ2016 ዓ.ም የአረንጓዴ ዐሻራ መርሐ 
ግብር ግባችን 40 ቢሊዮን ችግኝ መድረስ ነው ብለዋል። 

ግቡን ለማሳካት በዚህ ዓመት ሰባት ነጥብ አምስት ቢሊዮን 
ችግኝ መትከል ይጠበቅብናል ሲሉም አብራርተዋል፡፡

የዓመቱ የአረንጓዴ ዐሻራ መርሐ ግብር “የምትተክል ሀገር፤ 
የሚያፀና ትውልድ” በሚል መርሕ እንደሚካሄድ የገለጹት 
ጠቅላይ ሚኒስትሩ፤ ችግኝ መትከል እና መንከባከብ የዚህ 
ትውልድ ኃላፊነት ነው ሲሉ ገልጸዋል፡፡ ከዚህ አንፃር ለልጆቹ 
መልካም ሀገርን ማውረስ የሚወድ ሁሉ ዛሬ ችግኝ በመትከል 
ኢንቨስት ማድረግ አለበት ብለዋል። 

ዛሬ የማንተክል እና የማንከባከብ ከሆነ ያለን የአፈር ሀብት 
ተሸርሽሮ እና ተወስዶ ማገገም ወደ ማንችልበት ደረጃ ልንደርስ 
እንችላለን ያሉት ጠቅላይ ሚኒስትሩ፤ “የተቆረጠ ዛፍ እስከ 10 
ዓመት ባለው ጊዜ ሊተካ ይችላል፤ የተወሰደ አፈር ግን በአንድ 
ሺህ ዓመት አይተካም" በማለት የአፈር መሸርሸር ሊያመጣ 
የሚችለውን ጉዳት አመላክተዋል።

የአየር  ንብረት ለውጥን በስብሰባ ሳይሆን እጃቸውን 
ዘርግተው በሚተክሉ ጀግኖች እንደሚቀየር የገለጹት ጠቅላይ 
ሚኒስትሩ፤ ኢትዮጵያ  መርሐ  ግብሩ  ከተጀመረ  ጀምሮ በቡና፣ 

ማርቆስ በላይ 

አዲስ አበባ፡- የቴክኒክና ሙያ ተቋማት ችግር ፈቺና ተኪ 
ምርቶች በማምረት የሀገር ኢኮኖሚያዊ እድገት ላይ የማይተካ 
ሚና ተጫውተዋል ሲሉ ከንቲባ አዳነች አቤቤ ገለጹ፡፡

ከንቲባ አዳነች አቤቤ የቴክኒክና ሙያ ለዘላቂ ልማት በሚል

የቴክኒክና ሙያ ተቋማት ችግር ፈቺና 
ተኪ ምርቶችን በማምረት ለሀገር 

ኢኮኖሚ የማይተካ ሚና ተጫውተዋል
- 14ኛው ከተማ አቀፍ የቴክኒክና ሙያ ሳምንት ተከፍቷል

ኢፕድ የሚዲያ...ወደ ገጽ 4 ዞሯል

መስከረም ሰይፉ 

አዲስ አበባ፦ ኢፕድ የሚዲያና ኮሙኒኬሽን ባለሙያዎች 
ይበልጥ ውጤታማ እንዲሆኑ የሚያስችል ሥልጠና እየሰጠ
መሆኑን የሸገር ከተማ አስተዳደር አስታወቀ።

የኢትዮጵያ  ፕሬስ  ድርጅት  የሥልጠና  ማዕከል  ከሸገር 

ኢፕድ የሚዲያና ኮሙኒኬሽን ባለሙያዎች ይበልጥ 
ውጤታማ እንዲሆኑ የሚያስችል ሥልጠና እየሰጠ ነው

“ለልጆቹ መልካም ሀገርን ማውረስ የሚወድ ሁሉ 
ዛሬ ችግኝ መትከል አለበት”

ታደሠ ብናልፈው 

አዲስ አበባ፡- በ2013 በፀጥታ ችግር ምክንያት 
ስድስተኛው ዙር ሀገራዊ ምርጫ ያለፋቸው ክልሎች 
በዛሬው  ዕለት  ምርጫ  እንደሚያካሂዱ  የኢትዮጵያ

በፀጥታ ችግር ምርጫ 
ያለፋቸው ክልሎች በዛሬው 

ዕለት ምርጫ ያካሂዳሉ

ወይዘሮ ሜላትወርቅ ኃይሉ

በፀጥታ...ወደ ገጽ 4 ዞሯል

ከንቲባ አዳነች አቤቤ

ዜና

ማሕሌት ብዙነህ 

አዲስ አበባ፡- በቀሪዎቹ 15 ቀናት የመኖሪያ ቤት 
አከራዮች ከተከራዮቻቸው ጋር በየወረዳቸው በመገኘት 
እንዲመዘገቡ የአዲስ አበባ ቤቶች ልማትና አስተዳደር ቢሮ 
አሳሰበ። ካለፈው መጋቢት ወር ጀምሮ የተደረገ የኪራይ 
ጭማሪ ተቀባይነት እንደሌለውም ተጠቅሷል፡፡

የአዲስ አበባ ቤቶች ልማት አስተዳደር ቢሮ ኃላፊ 
ወይዘሮ ቅድስት ወልደ ጊዮርጊስ በሰጡት ጋዜጣዊ መግለጫ 
እንደገለፁት፤ የመኖሪያ ቤት አከራዮች ከተከራዮቻቸው 
ጋር በመሆን የምዝገባ ቀነ ገደብ ሳይጠናቀቅ በቀሪዎቹ 15 
ቀናት በየወረዳቸው በመገኘት መመዝገብ አለባቸው፡፡ 

ከቀጣይ ዓመት ጀምሮ የቤት ኪራይ ዋጋ ጭማሪ 
መንግሥት በሚተምነው ብቻ ተግባራዊ የሚደረግ መሆኑን 
የጠቀሱት ኃላፊዋ፤ መንግሥት የመኖሪያ ቤት የኪራይ ዋጋ 
መናርን ለማስተካከል ግልፅ እና ፍትሐዊ የሆነ መንገድ 
በመፍጠር እየሠራ ይገኛል ብለዋል።

ለዚህም ከቀጣይ ዓመት ጀምሮ መንግሥት 
የኅብረተሰቡን የመክፈል አቅም ያገናዘበ ዳሰሳ በመሥራት 
የዋጋ ጭማሪ ተገቢ መሆን አለመሆኑን የሚያሳውቅ 
መሆኑን ተናግረዋል፡፡ 

በመሆኑም መንግሥት በዓመት ከሚተምነው የኪራይ 

የመኖሪያ ቤት አከራዮችና ተከራዮች በተያዘላቸው 
የጊዜ ገደብ ምዝገባ እንዲያካሂዱ ጥሪ ቀረበ

- ካለፈው መጋቢት ወር ጀምሮ የተደረገ የኪራይ ጭማሪ ተቀባይነት የለውም

ዋጋ ውጪ በአከራይ የሚደረግ የኪራይ ዋጋ ጭማሪ 
እንደማይኖር ገልጸዋል፡፡

የቤት ኪራይ ቁጥጥር እና አስተዳደር አዋጅ ቁጥር 
1320/2016 ከወጣበት መጋቢት 24 ቀን 2016 ዓ.ም 
ጀምሮ የሚደረግ የዋጋ ጭማሪና ውል ማቋረጥ ተቀባይነት 

እንደሌለውም አስታውቀዋል።
እንዲሁም በከተማው ሁሉም ክፍለ ከተሞችና 

ወረዳዎች ላይ የአከራይ ተከራይ የውል ስምምነት ከሰኔ 1 
ጀምሮ እየተካሄደ ሲሆን በቀን በአማካኝ ከ6 ሺህ አምስት 
መቶ እስከ 10 ሺህ ምዝገባ ይካሄዳል። ምዝገባውም እስከ 

ሰኔ 30 ቀን 2016 ዓ.ም የሚቆይ ይሆናል ብለዋል፡፡ 
ውሉ ለሁለት ዓመታት ተግባራዊ የሚደረግ 

ሲሆን በነዚህ ጊዜያትም ከሕግ ከተቀመጠው አሠራር 
ውጪ የመኖሪያ ቤት ዋጋ ጭማሪ ማድረግና የነበረውን 
የኪራይ ውል ማቋረጥ በጥብቅ የተከለከለ መሆኑንም 
አስታውቀዋል።

ምዝገባውን በተሰጠው ጊዜ ሳይመዘገብ እስከ ሦስት 
ወራት የቆየ አከራይ የሁለት ወር ኪራይ እንዲሁም ከሦስት 
ወራት በላይ ካለፈ የሦስት ወር የቤት ኪራይ ቅጣት 
ይቀጣል፡፡ 

እንዲሁም ሳይመዘገብ በቁጥጥር አካላት ዳሰሳ የሚገኝ 
አከራይ የሦስት ወር ኪራይ ቅጣት የሚከፍል መሆኑ 
ጠቅሰው፤ አዋጁ ከፀደቀበት መጋቢት 24 ቀን ዓ.ም 2016 
ጀምሮ የሚደረግ ማንኛውም የቤት ኪራይ ዋጋ ጭማሪ ሆነ 
ውል ማቋረጥ የማይፈቀድ መሆኑን ገልፀዋል፡፡ 

እንዲሁም ያለአግባብ የሚጨምሩትም ወደ ነበሩበት 
የሚመለሱ ሲሆን ከመመሪያ ውጭ የሆነ ሲገኝ ቅሬታ 
ሰሚና የቁጥጥር ሥራ የሚሠራ ይሆናል፡፡ ከላይ እስከ ታች 
ባሉ አደረጃጀቶች ርምጃ የሚወሰድ መሆኑን ጠቅሰዋል፡፡

በመሆኑም በተቀመጠው ጊዜና መመሪያ መሠረት 
ሁሉም አከራይ ከተከራይ ጋር ትክክለኛ የአከራይ ተከራይ 
ውል ስምምነት መፈጸም እንዳለባቸው አስታውቀዋል።

ሳሙኤል ወንደሰን 

አዲስ አበባ፦ በመዲናዋ የሚገኙ ወንዞችን ፅዳት 
በመጠበቅ ለልማት እንዲውሉ ማስቻል እንደሚገባ 
የአዲስ አበባ ከተማ የአካባቢ ጥበቃ ባለሥልጣን ገለጸ። 

በአዲስ አበባ ከተማ ከሦስት ወራት በፊት 
የተጀመረው እና ለስድስት ወራት የሚቆየው የ"ብክለት 
ይብቃ ውበት ይንቃ" ንቅናቄ አካል የሆነው  የወንዞች 
ዳርቻ የውሃ ብክለት የመከላከል ንቅናቄ በአዲስ ከተማ 
ክፍለ ከተማ ትናንት ተጀምሯል። 

የባለሥልጣኑ ዋና ሥራ አስኪያጅ አቶ ዲዳ ድሪባ 
በወቅቱ እንደገለጹት፤ የንቅናቄው ዋና ዓላማ ከብክለት 
የፀዳች፣ ለመኖሪያ ተመራጭ የሆነች አዲስ አበባን 
በመፍጠር ሂደት የኅብረተሰቡ ሚና የጎላ መሆኑን 
ለማሳየት ነው። ንቅናቄው የአካባቢ ብክለት ላይ 
ግንዛቤ በመፍጠርና የዜጎች የአመለካከት ለውጥን 
በማምጣት የአካባቢ ብክለትን ለመከላከል ያግዛል። 

በንቅናቄው ወንዞችን ከማፅዳት ጎን ለጎን 
ፍሳሻቸውን ከወንዝ ጋር ያገናኙ ፋብሪካዎችንና 
ቤቶችን በመለየት የመዲናዋን ወንዞች የመታደግ ሥራ 
ይሠራል ያሉት አቶ ዲዳ፤ በመዲናዋ የሚገኙ ወንዞችን 
ጽዳት በመጠበቅ ለልማት እንዲውሉ ማስቻል ይገባል 
ብለዋል።

በመዲናዋ የሚገኙ ወንዞችን ፅዳት በመጠበቅ ለልማት 
እንዲውሉ ማስቻል ይገባል

አዲስ አበባን ፅዱና ለዓይን ማራኪ በማድረግ 
ሂደት ኅብረተሰቡ የበኩሉን ኃላፊነት ሊወጣ ይገባል 
ነው ያሉት አቶ ዲዳ፡፡

የክፍለ ከተማው ዋና ሥራ አስፈፃሚ ወይዘሮ 
አይዳ አወል በበኩላቸው፤ "ብክለት ይብቃ ውበት 
ይንቃ" ንቅናቄ ከተጀመረ ጊዜ አንስቶ የአካባቢ ብክለት 
ለመከላከል ወራቱ የተለያዩ ስያሜዎች ተሰጥቷቸዋል። 
በዚህም መሠረት ሰኔ ወር የውሃ ብክለት የመከላከል 
ወር ሲሆን በዚህም ወንዞችን የማፅዳት ሥራ 
እየተከናወነ ነው ብለዋል። 

ንቅናቄው የፕላስቲክ፣ የውኃ፣ የአየር፣ የአፈር እና 
የድምፅ ብክለት የሚያስከትሉ ችግሮችን መከላከል 
ላይ ትኩረት የሚያደርግ መሆኑን የገለጹት ወይዘሮ 
አይዳ፤ ኅብረተሰቡ የፅዳት ባለቤት መሆኑን እያረጋገጠ 
መምጣቱን ነው የተናገሩት። 

በፅዳት ዘመቻው የወጣትና የሴት መዋቅር፣ 
የሴፍትኔት ተጠቃሚዎች፣ የመንገድ ፅዳት ሠራተኞች፣ 
የፅዳት ማኅበራት፣ የክፍለ ከተማው ነዋሪዎች የተሳተፉ 
ሲሆን ከዚሁ ጎን ለጎን የአረንጓዴ ዐሻራ ማኖር የሥራ 
አካል የሆነው የጉድጓድ ዝግጅት ሥራ ተከናውኗል።

ንቅናቄው የተካሄደው "ውሃችንን እንጠብቅ 
እያንዳንዱ ጠብታ ዋጋ አለው'' በሚል መሪ ሃሳብ ነው። 

ዘላለም ግዛው 

አዲስ አበባ:- የመጀመሪያ ውለታቸው ሳይጠናቀቅ 
በሌላ ጨረታ ወደ ግንባታ የገቡ 13 ፕሮጀክቶች ከ16 
ቢሊዮን ብር በላይ ተጨማሪ ወጪ ማስከተላቸውን 
ዋና ኦዲተር ይፋ አደረገ፡፡ የፕሮጀክቶች መቋረጥ 
የሚያስከትለውን ከፍተኛ የገንዘብ ብክነት ሊቀንስ 
የሚችል አሠራር ባለመዘርጋቱ በናሙና ከታዩ 41 
የተቋረጡ ፕሮጀክቶች ውስጥ በመጀመሪያ ውለታቸው 
ሳይጠናቀቁ በሌላ ጨረታ ወደ ግንባታ የገቡ 13 
ፕሮጀክቶች በመንግሥት ላይ በድምሩ 16 ነጥብ ስድስት 
ቢሊዮን ብር ተጨማሪ ወጪ ማስከተላቸውን የፌዴራል 
ዋና ኦዲተር ይፋ አድርጓል፡፡   

የፕሮጀክቶች መቋረጥ በመንግሥት ሃብት ላይ 
እየፈጠረ ያለውን ከፍተኛ የገንዘብ ብክነት ሊቀንስ 
የሚችል ሥራ አስቀድሞ እየተሠራ ባለመሆኑ የተፈጠረ 
ችግር መሆኑን ዋና ኦዲተር ወ/ሮ መሠረት ዳምጤ 
አመልክተዋል። 

የዋና ኦዲተር መሥሪያ ቤት ሰሞኑን ለሕዝብ 
ተወካዮች ምክር ባቀረበው የ2015 ዓ.ም የፌዴል 
መንግሥት መሥሪያ ቤቶች የፋይናንስና ሕጋዊነት 
ኦዲትና የክዋኔ ኦዲት ሪፖርት ላይ የምክር ቤት አባላት 
በፕሮጀክቶች መቋረጥ የሚደርሰውን የገንዘብ ብክነት 
የሚቀንስ አሠራር እንዲዘረጋ እንዲሁም ግልጸኝነትና 
ተጠያቂነት እንዲሰፍን ጠይቀዋል፡፡ 

የፌዴራል ዋና ኦዲተር ሪፖርት ካካተታቸው 
ጉዳዮች መካከል በኢትዮጵያ ኮንስትራክሽን ባለሥልጣን 
የፌዴራል መንግሥት የሚሠሩ ፕሮጀክቶችን አስመልክቶ 
የተቋረጡ የኮንስትራክሽን ፕሮጀክቶች አፈጻጸም አንዱ 
ነበር፡፡ 

በፌዴራል በጀት የሚሠሩ ፕሮጀክቶችን ያያዙ 
ሥራ ተቋራጮች የያዙትን ፕሮጀክት ሳያጠናቅቁ ወይም 
አፈጻጸማቸው ሳይታይ በሌላ ጨረታ ላይ እንዳይወዳደሩ 
የሚከለክል አሠራር ሥርዓት ተዘርግቶ ቁጥጥር እና 
ክትትል አለመደረጉን ሪፖርቱ አንስቷል፡፡

በዚህ ምክንያትም የውል ዋጋቸው በድምሩ 10 
ነጥብ ሰባት ቢሊዮን ብር በላይ የሆነ 12 ፕሮጀክቶች 
በሁለት ሥራ ተቋራጮች የተያዙ መሆናቸውንም ነው 
ያመለከተው፡፡

ባለሥልጣን መሥሪያ ቤቱ በውስን ፕሮጀክቶች 
ክትትልና የቁጥጥር ሥራ የጀመረ ቢሆንም፤ ኢትዮጵያ 
በምትተገብረው  የፕሮጀክት ልክ የተደራጀና የተቀናጀ 
የቁጥጥርና ክትትል ሥራ አለማከናወኑን ጠቁሟል፡፡ 

የፕሮጀክቶች መዘግየት ከ16 ቢሊዮን 
በላይ ብር ተጨማሪ ወጪ አስወጥቷል

በዚህም ምክንያት በናሙና ከታዩ 41 የተቋረጡ 
ፕሮጀክቶች ውስጥ የ38 ፕሮጀክቶች ሁለት ነጥብ 
አራት ቢሊዮን ብር የመልካም ሥራ አፈጻጸም ዋስትና 
በውለታቸው መሠረት ያልተወረሰ ወይም ገቢ ያልተደረገ 
መሆኑን አመልክቷል፡፡

ዋና ኦዲተር በናሙና ከተመለከታቸው 41 የተቋረጡ 
ፕሮጀክቶች ውስጥ ለ25 ፕሮጀክቶች ከተከፈለው 
የቅድመ ክፍያ ብር ሦስት ነጥብ ሁለት ቢሊዮን ውስጥ 
ሁለት ነጥብ አራት ቢሊዮን ብር ተመላሽ ተደርጎ ለሌላ 
የልማት ሥራዎች እንዲውል ያልተደረገ መሆኑም 
ተጠቅሷል፡፡ 

በሠራተኞችና በኅብረተሰቡ ጤንነትና ደኅንነት ላይ 
ጉዳት እንዳያደርሱ ለመከላከል የሚያስችል ጠንካራ 
ቁጥጥርና ክትትል እያደረገ ባለመሆኑም በናሙና 
የታዩ ግንባታ ላይ ባሉ ሰባት ፕሮጀክቶች ላይ የሚሠሩ 
ተቋራጮች የቅድመ መከላከል ሥራዎችን አሟልተው 
እየሠሩ አለመሆኑም ተጠቁሟል፡፡

ለ24 ሥራ ተቋራጮች መመሪያው የማይፈቅደው 
ደረጃ የተሰጠ መሆኑና ለልዩ ሥራ ተቋራጭ የተሰጠው 
የብቃት ማረጋገጫ ዘርፍ እና በመመሪያው ላይ 
የተቀመጠው ዘርፍ የማይመሳሰል ሆኖ በኦዲት የተገኘ 
መሆኑንም አመልክቷል፡፡ 

በጠቅላላ፣ በሕንጻ፣ በመንገድና በልዩ ልዩ 
ሥራ ተቋራጭነት ዘርፍ ኢንቨስትመንት ወስደው 
እየተንቀሳቀሱ የሚገኙ 261 የውጭ ሀገር ሥራ ተቋራጮች 
እንዳሉ የኢንቨስትመንት ኮሚሽን መረጃ ያሳያል፡፡ 

ሆኖም ግን ከ11 ሥራ ተቋራጮች ውጭ በሀገሪቱ 
የሚንቀሳቀሱ ሁሉንም የውጭ ሀገር ሥራ ተቋራጮች 
በምዝገባ መመሪያው ላይ በተቀመጠው መስፈርት 
መሠረት የብቃት ማረጋገጫ በመስጠት ቁጥጥር እና 
ክትትል እያደረገ አለመሆኑም ተጋልጧል፡፡ 

ከ11 ሥራ ተቋራጮች ውስጥም የተቀመጠውን 
አነስተኛ መስፈርት ሳያሟሉ የብቃት ማረጋገጫው 
የተሰጣቸው ሦስት ሥራ ተቋራጮች መኖራቸውን ይፋ 
አድርጓል፡፡ 

ባለሥልጣኑ ጊዜያቸውን ጠብቀው በማያድሱ 
ሥራ ተቋራጮች ላይ ክትትልና ቁጥጥር በማድረግ 
ርምጃ እየወሰደ ባለመሆኑ ዋና ኦዲተር በናሙና 
ከተመለከታቸው 40 ሥራ ተቋራጮች ማኅደር ውስጥ 
36ቱ ጊዜያቸውን ጠብቀው አለማደሳቸውን መታዘቡን 
በሪፖርቱ አመልክቷል። ለባለሥልጣኑ በላከው 
ሪፖርትም የቁጥጥር ሥራው እንዲጠናከር ማሳሰቢያ 
መሰጠቱንም አመልክቷል፡፡      

ስልክ ቁጥር - 011-1-26-42-40

የአዲስ ዘመን ማኔጂንግ ኤዲተር

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

በመንግሥት ፕሮጀክቶች በስፋት የሚስተዋሉት የጥራት እና ፕሮጀክቶችን በተያዘላቸው ጊዜ ያለመጠናቀቅ 
ችግሮች እንደ ሀገር ብዙ ዋጋ እያስከፈሉን ስለመሆኑ የአደባባይ ምስጢር ነው። ችግሩ ቀደም ባለው ጊዜ 
በሀገራዊ ሜጋ ፕሮጀክቶች ሳይቀር በስፋት ሲስተዋል የነበረ፣ አሁንም እንደ ሀገር ያልተሻገርነው ትልቁ 
ችግራችን ነው።

ችግሩ ሕዝባችን እንደ ዓይኑ ብሌን በሚያየው የታላቁ የህዳሴ/የዓባይ ግድብ ላይ ሳይቀር ተከስቶ የነበረ፣ 
ዛሬም  ፈተና የሆነ፣ በዚህም ከፍተኛ የሀገር ሀብት ለብክነት እየዳረገ የሚገኝ፣ የሕዝባችንን የልማት ፍላጎት 
በከፍተኛ ሁኔታ እየተፈታተነ የሚገኝ ነው።

የፕሮጀክት ግንባታ ጨረታ ላይ የሚጀምረው የዘርፉ የተበላሸ አሠራር፣ ፕሮጀክቶቹ ለተቋራጮች ከተሰጡ 
በኋላም  ሥራዎች ተገቢነት ባለው የቁጥጥር እና የክትትል ሥርዓት እየታገዙ አለመከናወናቸው ለችግሩ 
በዋነኛነት የሚጠቀሱ ናቸው። ለተቋራጮች የሚሰጥ ያልተገባ/የማይመጥን የብቃት ማረጋገጫም የዚሁ ችግር 
አካል ነው ። 

በተለይም ፕሮጀክቶችን በአንድም ይሁን በሌላ የመፈጸም አቅም ለሌላቸው ተቋራጮች በመስጠት 
የሚፈጠሩ  የአፈጻጸም መዘግየቶችም ሆነ፣ የፕሮጀክቶች ግንባታ መቋረጥ ሀገርን ለከፍተኛ የሀብት ብክነት 
እየዳረገ ነው። ፕሮጀክቶችም  ለታቀደላቸው ዓላማ እንዳይውሉ ተግዳሮት በመሆን፣ የሕዝብ ቅሬታ ምንጭ 
እየሆነም  ይገኛል። 

በቅርቡ ዋና ኦዲተር በኢትዮጵያ ኮንስትራክሽን ባለሥልጣን የሚሠሩ የፌዴራል መንግሥት ፕሮጀክቶችን 
አስመልክቶ  ባወጣው  የኦዲት ግኝት  ሪፖርት፣ በናሙና ከታዩ 41 የተቋረጡ ፕሮጀክቶች ውስጥ በመጀመሪያ 
ውለታቸው ሳይጠናቀቁ በሌላ ጨረታ ወደ ግንባታ የገቡ 13 ፕሮጀክቶች በመንግሥት ላይ በድምሩ 16 ነጥብ 
ስድስት ቢሊዮን ብር ተጨማሪ ወጪ አስከትለዋል ይላል ፡፡  

     በፌዴራል በጀት የሚሠሩ ፕሮጀክቶችን ያያዙ ሥራ ተቋራጮች የያዙትን ፕሮጀክት ሳያጠናቅቁ ወይም 
አፈጻጸማቸው ሳይታይ በሌላ ጨረታ ላይ እንዳይወዳደሩ የሚከለክል አሠራር ሥርዓት ተዘርግቶ ቁጥጥር እና 
ክትትል ባለመደረጉ የውል ዋጋቸው በድምሩ 10 ነጥብ ሰባት ቢሊዮን ብር በላይ የሆነ 12 ፕሮጀክቶች በሁለት 
ሥራ ተቋራጮች ተይዘዋል ፡፡

የፌደራል መንገዶች ባለሥልጣን መሥሪያ ቤቱ በውስን ፕሮጀክቶች የክትትልና የቁጥጥር ሥራ የጀመረ 
ቢሆንም፤ ኢትዮጵያ በምትተገብረው የፕሮጀክት ልክ የተደራጀና የተቀናጀ የቁጥጥርና ክትትል ሥራ 
ባለመከናወኑ በናሙና ከታዩ 41 የተቋረጡ ፕሮጀክቶች ውስጥ የ38 ፕሮጀክቶች ሁለት ነጥብ አራት ቢሊዮን 
ብር የመልካም ሥራ አፈጻጸም ዋስትና በውለታቸው መሠረት አልተወረሰም ወይም ገቢ አልሆነም  ፡፡

ዋና ኦዲተር በናሙና ከተመለከታቸው 41 የተቋረጡ ፕሮጀክቶች ውስጥ ለ25 ፕሮጀክቶች ከተከፈለው 
የቅድመ ክፍያ ብር ሦስት ነጥብ ሁለት ውስጥ ሁለት ነጥብ አራት ቢሊዮን ብር ተመላሽ ተደርጎ ለሌላ የልማት 
ሥራዎች እንዲውል አልተደረገም ፡፡ 

በሠራተኞችና በኅብረተሰቡ ጤንነትና ደህንነት ላይ ጉዳት እንዳያደርሱ ለመከላከል የሚያስችል ጠንካራ 
ቁጥጥርና ክትትል እያደረገ ባለመሆኑም በናሙና የታዩ ግንባታ ላይ ባሉ ሰባት ፕሮጀክቶችን የሚሠሩ 
ተቋራጮች የቅድመ መከላከል ሥራዎችን አሟልተው እየሠሩ አይደለም፡፡

ለ24 ሥራ ተቋራጮች መመሪያው የማይፈቅደው ደረጃ ተሰጥቷል ለልዩ ሥራ ተቋራጭ የተሰጠው የብቃት 
ማረጋገጫ ዘርፍ እና በመመሪያው ላይ የተቀመጠው ዘርፍ የማይመሳሰል ሆኖም ተገኝቷል ፡፡ 

  በሕንጻ፣ በመንገድና በልዩ ልዩ ሥራ ተቋራጭነት ዘርፍ የኢንቨስትመንት ፈቃድ ወስደው እየተንቀሳቀሱ 
የሚገኙ 261 የውጭ ሀገር ሥራ ተቋራጮች እንዳሉ የኢንቨስትመንት ኮሚሽን መረጃ ቢያሳይም ከ11 ሥራ 
ተቋራጮች ውጭ በሀገሪቱ የሚንቀሳቀሱ ሁሉም የውጭ ሀገር ሥራ ተቋራጮች በምዝገባ መመሪያው 
በተቀመጠው መስፈርት መሠረት የብቃት ማረጋገጫ በመስጠት ቁጥጥርና ክትትል እየተደረገባቸው አይደለም። 
ከ11 ሥራ ተቋራጮች ውስጥም ሦስቱ  የተቀመጠውን አነስተኛ መስፈርት ሳያሟሉ የብቃት ማረጋገጫው 
ተሰጥቷቸዋል ፡፡ 

ባለሥልጣኑ ጊዜያቸውን ጠብቀው ፈቃድ በማያድሱ ሥራ ተቋራጮች ላይ ክትትልና ቁጥጥር በማድረግ 
ርምጃ እየወሰደ ባለመሆኑ ዋና ኦዲተር በናሙና ከተመለከታቸው 40 ሥራ ተቋራጮች ማኅደር ውስጥ 36ቱ 
ጊዜያቸውን ጠብቀው አለማደሳቸውን መታዘቡን በሪፖርቱ አመልክቷል፡፡

የዋና ኦዲተሩ ሪፖርት በዘርፉ ያለውን ችግር የቱን ያህል የገነገነ መሆኑን በተጨባጭ ያሳየ ነው፡፡ በተለይም 
እንደሀገር  ለኮንስትራክሽን ዘርፉ እየተመደበ ካለው ከፍተኛ ሀብት አኳያ የተወካዮች ምክር ቤቱ ለሪፖርቱ 
ተገቢውን ትኩረት በመስጠት  ለችግሩ ዘላቂ መፍትሔ የሚገኝበትን  ጠንካራ ርምጃ መውሰድ ይጠበቅበታል።

በዘርፉ ተጠያቂነት የሰፈነበት አሠራር ማስፈን የሚያስችል ጠንካራ የክትትል እና ቁጥጥር ሥርዓት 
በመፍጠር፣ ሀገር በዘርፉ እያጣች ያለውን ከፍተኛ ሀብት መታደግ፣ ለዘርፉ የሚመደበው ሀብት በተገቢው 
መንገድ ሥራ ላይ ውሎ የሕዝባችንን  የልማት ጥያቄ በአግባቡ መመለስ መቻሉን መከታተል ይኖርበታል። ይህ 
የማድረግ የሕግ እና የሞራል ኃላፊነት እና ተጠያቂነትም አለበት!

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ዳንኤል ዘነበ

ጠንካራ የፖለቲካና የኢኮኖሚ ሥርዓት ለመፍጠር 
ከሚያስፈልጉት ቁልፍ ጉዳዮች መካከል ቀዳሚ ሊባል 
የሚችልው መልካም አስተዳደር እንደሆነ የማኅበረሰብ 
ሳይንስ ምሑራን ይስማማሉ። በእነዚህ ምሑራን 
ምልከታ፤ መልካም አስተዳደር በአንድ ሀገር አስተዳደር 
ውስጥ ቅድሚያ ሊሰጣቸው ከሚገባቸው ጉዳዮች 
መካከል አንዱና ቀዳሚው ነው። በመንግሥትና ሕዝብ 
መካከል በመተማመንና በመተጋገዝ ላይ የተመሠረተ 
ግንኙነት ሊፈጠር የሚችለው የመንግሥት ሥርዓቱ 
አስተማማኝ የመልካም አስተዳደር ሁኔታን መገንባት 
ሲችል ብቻ ነው ፡፡  

የመንግሥት ጥንካሬና ውጤታማነት 
ከሚለካባቸው ነገሮች አንዱና ዋነኛው በምርጫ ወቅት 
በተገባው ቃል መሠረት የሕዝብን ጥያቄና ፍላጎት 
በቅንነትና በታማኝነት መመለስ መቻሉ ነው። ይህ 
ደግሞ ሕዝብ በመንግሥት ላይ የሚኖረው ዕምነት ከፍ 
እንዲል ከማድረጉ በዘለለ፣ በሕዝብና በመንግሥት 
መካከል የተሻለ መቀራረብና የሰመረ ግንኙነት 
ይፈጥራል። በተቃራኒው በሕዝብ ፈቃድ ወደ ሥልጣን 
የመጡ ተመራጮች ለሕዝብ የገቡትን ቃል ችላ ካሉ 
ውጤቱ ሌላ መልክ ይሆናል፡፡ ይህ ሁኔታ ሕዝብ 
በመንግሥት ላይ ዕምነት እንዲያጣ ብሎም ድጋፍ 
እንዲነፈገው ከሚያደርጉ ጉዳዮች መካከል እንደ አንዱ 
ሆኖ ይጠቀሳል ።  

ከዚህ አንጻር በኢትዮጵያ ቀደም ባሉት 
ሥርዓቶች ገዥዎቹ ውግንናቸው ለሕዝብ ጥቅም 
ሳይሆን የራሳቸውን ጥቅምና ፍላጎት ማደላደል ላይ 
ዋነኛ ትኩረታቸው አድርገው ሲሠሩ መቆየታቸው 
ይታወሳል። ከመልካም አስተዳደር ጋር ተያይዘው ያሉ 
ችግሮች መንግሥትና ሕዝብን ሆድና ጀርባ ሲያደርጉ 
ታዝበናል። በ2010 ዓ.ም. ሀገራዊ ለውጥ እንዲመጣ 
ነዳጅ ሆነው ካገለገሉ አጀንዳዎች መካከል የሕዝብን 
ልብ ያደማ የመልካም አስተዳደር እጦት በግንባር 
ቀደምነት ይጠቀሳል። በሀገራዊ ለውጡ ወደ ሥልጣን 
የመጣው አዲሱ አመራር በኅብረተሰቡ ሲቀርቡ የነበሩ 
ቅሬታዎችን ለመፍታትና በሕዝቡ ዘንድ ያለውን 
መጥፎ ስሜት ለመቀየር የተለያዩ የሪፎርም ሥራዎችን 
ሲያከናውን ታይቷል ።  

የልማትና የመልካም አስተዳደር ሕዝባዊ 
ጥያቄዎችን መፍታት የሚችሉ ሥራዎችን በማከናወን 
መንግስት ከሕዝብ ጎን መቆሙን አረጋግጧል። ሕገ 
መንግሥቱ የዜጎች ሰብዓዊና ዴሞክራሲያዊ መብቶች 
ሙሉ ለሙሉ መከበር እንዳለባቸው ይደነግጋል። 
የመልካም አስተዳደር ግድፈት ማለት በተዘዋዋሪ 
የሰብዓዊና ሕጋዊ መብቶች ጥሰት ነው:: ሰብዓዊ 
መብት፤ ከሀገሪቱ ሕገ መንግሥት አልፎም በዓለም 
አቀፍ ደረጃ የሚያስጠይቅ ነው:: ሁለቱም ድርጊቶች፤ 
ወንጀል ስለመሆናቸው በሕገ መንግሥቱ ውስጥ 
የተደነገጉ ናቸው።  መንግሥትም ይህንን ድንጋጌ 
ተግባራዊ ለማድረግ ሠርቷል።  

በሀገሪቱም በርካታ የልማትና የዴሞክራሲያዊ 
ሥርዓት ግንባታ ሂደቱን የሚያጎለብቱና የሚያፋጥኑ 
ተግባራት አከናውኗል። በዚህም ሕዝቡ በየደረጃው 
የልማት ተጠቃሚ ቢሆንም አሁንም ፈጣን አገልግሎት 
በመስጠት ረገድ ያልተፈቱና ሕዝቡን እያማረሩ ያሉ 
የመልካም አስተዳደር ችግሮች አሉ።  

የመልካም አስተዳደር ችግር ትልቁ እልፍኝ የሕዝብ 
አገልግሎት መስጫ ተቋማት ናቸው:: የመልካም 
አስተዳደር ችግሩ በግልም ሆነ በየትኛውም ቦታና ጊዜ 
ሊፈጠር የሚችል ቢሆንም በመንግሥት አገልግሎት 
ሰጪ ተቋማት ግን ይብሳል:: በመንግሥት አገልግሎት 
ሰጪ ተቋማት የሚታዩ የሙስናና ኢ-ፍትሐዊ አካሄዶች 
ሕዝብን ለከፍተኛ ቅሬታ የሚዳርጉ ተግባራት በስፋት 
ይስተዋላል፡፡ 

በተለይ በአንዳንድ አካባቢ በአፍ ብቻ፣ በሌላ 
አካባቢ ደግሞ በእጅ መገፍተርም ጀምሯል፡፡ በሀገሪቱ 
እየታዩ ያሉ የገዘፉ የመልካም አስተዳደር ችግሮችን 
ይዞ የልማት ዕቅዶችን ማሳካት እንደማይቻል ሊታወቅ 
ይገባል፡፡ ሕዝብ በልማት ውጤት ተጠቃሚ ካልሆነ 
ችግሮች መፈጠራቸው አይቀርም። ይህ ደግሞ 
በመንግሥት ላይ ከሚፈጥረው ራስ ምታት ባሻገር፤ 

የመንግሥትን ተዓማኒነት የሚያሳጣ እንደሚሆን 
አያጠራጥርም።  

እነዚህን ችግሮች ለመፍታት መንግሥት ከሕዝቡ 
ጋር ተቀናጅቶ መሥራት እንዲሁም ተከታታይነትና 
ወጥነት ያለው የተጠያቂነት ሥርዓትን መዘርጋት 
ይኖርበታል። ይህ አሠራር በጥልቀትና በስፋት 
በማስቀጠል የመልካም አስተዳደር ችግሮችን 
ከመሠረቱ ለመፍታት መሥራት ያስችላል። እንዲያም 
ሆኖ የተጀመረውን የለውጥ ጉዞ ለመግታት በመሯሯጥ 
ላይ የሚገኙ የሀገር ውስጥና የውጭ ኃይሎች አሉ ። 

 እነዚህ ኃይሎች የመልካም አስተዳደር ችግሮችን 
እንደ መልካም አጋጣሚ ለመጠቀም ደፋ ቀና 
ማለታቸው እንደማይቀር መጠርጠሩ አይከፋም። 
የኢትዮጵያን ዕድገትና ብልጽግና የማይሹ የሀገር 
ውስጥና የውጭ ኃይሎች ዓላማ የተጀመሩ የለውጥ 
ጉዞን በማደናቀፍ እንዲሁም የማያባራ ሁከትና 
ግጭትን በማቀጣጠል ሥርዓት አልበኝነትን ማስፈን 
መሆኑ ይታወቃል፡፡ ይህን ተልዕኳቸውንም ለማሳካት 
የሚሞክሩት በመንግሥት መዋቅር ውስጥ ሆነው 
የመልካም አስተዳደር ችግር የሚፈጥሩ ኃይሎችንና 
በችግሩ የሚማረሩ ወገኖችን በመሣሪያነት በመጠቀም 
ነው።

የመልካም አስተዳደር ዙሪያ የሚስተዋሉ ችግሮችን 
በተጨባጭ ለመፍታት በመንግሥት ደረጃ የተጀመሩ 
ጥረቶች ተጠናክረው ሊቀጥሉ ይገባል። በየትኛውም 
መስክ ለጥፋት የሚሆን ምቹ ምሕዳርን ማሳጣት 
ይገባል። የተሰጣቸውን ሕዝባዊ አደራ መወጣት 
የማይችሉና የማይፈልጉ፣ ለግል ጥቅማቸው ያደሩ 
ኃይሎችን በፅናት መታገል ያስፈልጋል።   

ተቋማት በመልካም አስተዳደር አፈጻጸማቸው 
የሚገመግሙበት እና የሚመዘኑበት አሠራር ሊኖር 
ይገባዋል። በዚህ ረገድ በቅርቡ የሕዝብ እንባ 
ጠባቂ ተቋማትን በመልካም አስተዳደር የመመዘን 
ሥራ መጀመሩ ይታወቃል። የሕዝብ እንባ ጠባቂ  
ከተቋቋመበት ጊዜ አንስቶ መልካም የሕዝብ አስተዳደር 
እንዲሰፍን፣ የተጠያቂነት አሠራሮችን ለማዳበርና 
የሕዝቡን ሉዓላዊ የሥልጣን ባለቤትነት እና ተሳትፎ 
ለማረጋገጥ የራሱን ዐሻራ በማሳረፍ ላይ የሚገኝ ተቋም  
ነው። 

በተቋሙ አማካኝነት የተካሄደው ምዘና ለመልካም 
አስተዳደር መሻሻል ትልቅ አስተዋፅዖ እንደሚኖረውም 
ይታመናል። ይህ እንደ ጥሩ ጅምር ሊታይ ይገባል። 
እንደ ሀገር የተሻለውን ከደከመው መለየት 
ባለመቻላችን ጠንካራ ተቋማትን መፍጠር ካለመቻሉ 
ባሻገር፤ ሁሉንም ተቋማት በጅምላ የመፈረጅ ትልቅ 
ችግር አለብን። በተቋሙ ለመጀመሪያ ጊዜ የተካሄደው 
ምዘናም ይህንን ችግራችንን መቅረፍ እንደሚያስችል 
ይታመናል። 

የሚኒስቴር መሥሪያ ቤቶችን ጨምሮ ሌሎችንም 
ተቋማት በመልካም አስተዳደር አፈጻጸማቸው 
የመመዘኑ ሥራ በቀጣይም ተጠናክሮ መቀጠል 
ይኖርበታል። ይህም ከመልካም አስተዳደር አኳያ 
ሕዝቡ በማናቸውም ሕጋዊ የሙያና የብዙኃን 
ማኅበራት በመደራጀት መብትና ጥቅሙን እንዲያስ 
ከብር ያደርገዋል። በለውጡ የተጀመሩ ወሳኝ  የልማት 
ሥራዎችን በማቀላጠፍ  የሕዝብና በመንግሥት 
መካከል ያለውን ግንኙነት እንዲጠናከር  ያግዛል።

በአጠቃላይ መንግሥት ሙስናና የመልካም 
አስተዳደር ችግሮችን ለመከላከል የጀመረው ጥረት 
የሚበረታታ እና የሚደገፍ ቢሆንም ችግሩ ካለበት 
ሀገራዊ ደረጃ አንጻር ግን ገና ብዙ መሥራት የሚጠይቅ 
ነው። ለዚህም እንደ ሀገር የተጀመሩ ተቋማዊ 
ሪፎርሞችን በማጠናከር፤ የመልካም አስተዳደር 
መርሆዎችን በመተግበር፤ የተናበበና ተገልጋይ ተኮር 
ለውጥ አምጪ ተግባራትን መፈጸም ይገባል።

ቀጣይነትና ወጥነት ባለው መልኩ የተቋማትን 
አሠራር ፈትሾ የክህሎት፣ የአቅርቦት፣ የአደረጃጀትና 
የአሠራር ማነቆዎችን ነቅሶ ማውጣት ያስፈልጋል። 
በየደረጃው ያሉ የመንግስት ኃላፊዎች መንግሥት 
የጀመረውን ሙስናናን የመታገል፤ መልካም አስተዳደር  
የማስፈን ሀገራዊ  ትግል አቅም መሆናቸውንን 
በአግባቡ መፈተሽ ተገቢ ነው።

ሙስናን እና የመልካም 
አስተዳደር ችግሮችን ለመሻገር …

ምክር ቤቱ ለኦዲት መሥሪያ ቤቱ ሪፖርት 
ትኩረት ሰጥቶ ሊንቀሳቀስ ይገባል !



          አዲስ ዘመን    እሁድ ሰኔ 16 ቀን 2016 ዓ.ም             አዲስ ዘመን    እሁድ ግንቦት 25 ቀን 2016 ዓ.ም

ዜና

ከ1ኛው ገጽ የዞረ

ከ1ኛው ገጽ የዞረ

ገጽ 4

በአትክልትና ፍራፍሬ እንዲሁም በሌሎች ዘርፎች 
ውጤት እያመጣች መሆኑንም ለአብነት ጠቅሰዋል።

ችግኝ መትከል ከማንኛው የፖለቲካ እሳቤ የፀዳ 
ነው ያሉት ጠቅላይ ሚኒስትሩ፤ በምርጫ ጊዜ የድምፃችን 
ቁጥር ይለያያል። በመትከል ጊዜ ግን መቶ ሃያ ሚሊዮን 
ሕዝብ እንደ አንድ ይቆጠራል ብለዋል። ስለዚህም 
ሁሉም ኢትዮጵያዊ ሊሳተፍበት ይገባል በማለት 
ለኢትዮጵያውያን ጥሪ አቅርበዋል፡፡

የአረንጓዴ ዐሻራ ቅድመ መክፈቻ መርሐ ግብር 
ሁነት የኢትዮጵያ የደን ሽፋን ሪፖርት ይፋ ሆኗል። 
የሀገራዊውን የአረንጓዴ ዐሻራ ይዘት እና የሥራ ውጤት 
በሰዋዊ ተረክ የሚያቀርብ ዓለም አቀፍ ዘጋቢ ፊልም 
የምረቃ እይታም ተካሂዷል። 

ይፋ በተደረገው የኢትዮጵያ የደን ሽፋን ሪፖርት 
የደን ሽፋናችን በ2011 ዓመተ ምሕረት ከነበረበት 17 
ነጥብ ሁለት በመቶ ወደ 23 ነጥብ ስድስት በመቶ ከፍ 
ማለቱ ተገልጿል። 

ጠቅላይ ሚኒስትር ዐቢይ አሕመድ (ዶ/ር) 
በመርሐ ግብሩ ባደረጉት ንግግር ይህን የዕድገት 
ውጤት ማስቀጠል እንደሚገባ ማሳሰባቸውን ከጠቅላይ 
ሚኒስትር ጽሕፈት ቤት የተገኘው መረጃ ያመላክታል።

የቴክኒክና ሙያ ተቋማት ችግር...

መሪ ሀሳብ የተዘጋጀውን 14ኛውን ከተማ አቀፍ 
የቴክኒክና ሙያ ትምህርትና ሥልጠና ሳምንት ትናንት 
አስጀምረዋል።

የአዲስ አበባ ከተማ አስተዳደር ከንቲባ አዳነች 
አቤቤ በመክፈቻ ንግግራቸው እንደገለጹት፤ የቴክኒክና 
ሙያ ተቋማት ችግር ፈቺና የውጪ ምንዛሪን የሚያስቀሩ 
ምርቶች በማምረት በኢኮኖሚያዊ እድገት ላይ የማይተካ 
ሚና ተጫውተዋል፡፡

ከተማ አስተዳደሩ በቴክኒክና ሙያ ዘርፍ ችግር ፈቺ፣ 
ተኪ፣ የውጪ ምንዛሪ ማስቀረት የሚያስችሉ ምርቶች 
አስገኝቷል ያሉት ከንቲባዋ፣ የቴክኒክና ሙያ በኢኮኖሚ 
እድገታችን ውስጥ ወሳኝ ሚና እየተጫወተ ነው ብለዋል።

በቴክኒክና ሙያ የሠለጠኑ እጆችን ፈጠራን 
ከሚያፈልቅ አዕምሮ ጋር እያገናኘ ችግር ሊፈታና እድገትን 
ሊያመጣ የሚችል ዘርፍ መሆኑን ጠቅሰው፤ ዘርፉን 
በማሳደግና በመደገፍ በላቀ ደረጃ አስተዋፅዖ እንዲያደርግ 
ማድረግ የወቅቱ ትልቅ ትኩረት እንደሆነ ገልጸዋል፡፡

በሀገር አቀፍ ደረጃ የቴክኒክና ሙያ ተቋማት የተሻለ 
አስተዋፅዖ ማበርከት እንዲችሉ በግብዓት ምቹ ሁኔታን 
በመፍጠር በትኩረት እየተሠራ እንደሚገኝ ገልጸው፤ ምቹ 
ሁኔታዎችን በመጠቀም ምርቶችን ወደ ገበያ ማቅረብ፣ 
የውጭ ምንዛሪን ማስቀረትና ገቢን ማስገኘት እንዲችሉ 
ማድረግ ተገቢ መሆኑን አሳስበዋል፡፡

ምርቶች ችግር ፈቺ ብቻ ሳይሆኑ ገበያ ላይ የሚቀርቡ 
መሆን እንዳለባቸው የገለጹት ከንቲባ አዳነች፤ በዓውደ 
ርዕዩ የቀረቡት በርካታ የፈጠራ ሥራዎች የሚያበረታቱና 
ተስፋ ሰጪ ናቸው ብለዋል።

ቴክኒክና ሙያዎች ምርታማነትን በማሳደግ በሚፈለገው 
ጥራት እና ብዛት፣ ተኪ እንዲሆኑና ችግር እንዲፈቱ ማድረግ 
እንደሚገባ ጠቅሰው፤ ምርቶቹ መሬት ላይ ካለው ችግር ጋር 
በማያያዝ ውጤት እንዲያመጡ የገበያ ትስስር መፍጠር 
እንደሚያስፈልግ ጠቁመዋል፡፡

በኮሪደር ልማታችን ውጤታማ መሆን የቻልነው 
የቴክኒክና ሙያ ውጤቶችን፣ የሥራ ፈጠራዎችን ተጠቅመን 
ነው ያሉት ከንቲባዋ፤ በሌሎች ሥራዎችም ውስጥ ወደ 
ውጪ መማተሩን በመተው ወደ ሀገር ውስጥ ምርቶች 

ከተማ አስተዳደር ጋር በመተባበር "ውጤታማ 
ተግባቦት ለተቀላጠፈ አገልግሎት" በሚል 
መሪ ሀሳብ በሸገር ከተማ የሚገኙ የሚዲያና 
የኮሙኒኬሽን ባለሙያዎችን በትናንትናው ዕለት 
አሠልጥኗል።

የሸገር ከተማ ከንቲባ ጽሕፈት ቤት ኃላፊ 
ደረጀ መገርሳ እንደገለጹት፤ በከተማዋ በማኅበራዊ 
እንዲሁም በኢኮኖሚያዊ ጉዳዮች ላይ  በርካታ 
ሥራዎችን እየተሠሩ ይገኛሉ። 

በሸገር ከተማ የሚሠሩ የልማት ሥራዎችን 
ውጤታማ በሆነ ኮሙኒኬሽን መደገፍ አስፈላጊ 
ነው ያሉት አቶ ደረጀ፤ ይህንን ለማድረግ ኢፕድ 
ለሚዲያና ኮሙኒኬሽን ባለሙያዎች ይበልጥ 
ውጤታማ እንዲሆኑ የሚያስችል ሥልጠና እየሰጠ 
ብለዋል፡፡

በኢትዮጵያ ፕሬስ ድርጅት የተሰጠው ሥልጠና 
ከዚህ ቀደም በልምድ ሲሠሩ የነበሩ ሥራዎች 
ሙያዊነትን ተከትለው እንዲሠሩ ያስችላል ሲሉም 
አብራርተዋል፡፡

ኢፕድ እየሰጠ የሚገኘው ሥልጠና የሚዲያ 
ባለሙያዎች ይበልጥ ውጤታማ እንዲሆኑ 
የሚያስችል መሆኑን ገልጸዋል።

ሥልጠናው በከተማዋ ካሉ ክፍለ ከተሞች 
ሁሉ የተወጣጡ 160 ለሚሆኑ የኮሙኒኬሽንና 
ለሚዲያ ባለሙያዎች የተሰጠ መሆኑን የገለጹት 
ኃላፊው፤ በዚህም በዘርፉ የተሰማሩ ባለሙያዎች 
ትክክለኛ መረጃ በማድረስ ከሕዝቡ ጋር ትስስር 
መፍጠር እንዲችሉ ያደርጋል ብለዋል።

መረጃዎችን በተለያዩ የቴክኖሎጂ ፕላትፎርሞች 
ለሕዝብ መድረስ ይኖርባቸዋል ያሉት አቶ ደረጀ፤ 
የተሰጠው ሥልጠናም የኮሙኒኬሽንና ሚዲያ 
ባለሙያዎች በቴክኖሎጂ ታግዘው መረጃዎችን 
ለማድረስ የሚያስችላቸው መሆኑን አብራርተዋል።

የኢትዮጵያ ፕሬስ ድርጅት የትምህርትና 
ሥልጠና ቡድን መሪ ሱልጣን መሐመድ 
በበኩላቸው፤ የኢትዮጵያ ፕሬስ ድርጅት በሚዲያና 
ኮሙኒኬሽን ዘርፍ የ83 ዓመታት ልምድ ያካበተ 
አንጋፋ ተቋም መሆኑን ገልጸዋል።

እንደ ቡድን መሪው ገለጻ፤ ድርጅቱ በአሁኑ 
ወቅት ያለውን ልምድ መሠረት በማድረግ 
የሥልጠና ማዕከል አቋቁሟል፡፡ በሥልጠና 
ማዕከሉ በዘርፉ ብቃት ያላቸውን  ባለሙያዎች 
በመጠቀም  ለተለያዩ ተቋማት ሥልጠና እየሰጠ 
እንደሚገኝ ተናግረዋል።

ኢፕድ የሚዲያና 
ኮሙኒኬሽን...

ብሔራዊ ምርጫ ቦርድ አስታወቀ፡፡
በቤኒሻንጉል ጉሙዝ፣ በአፋር፣ በሶማሌና በማዕከላዊ 

ኢትዮጵያ ክልሎች የሚከናወነውን 6ኛውን ዙር ሀገራዊ 
ቀሪና የድጋሚ ምርጫ አስመልክተው በትናትናው ዕለት 
ጋዜጣዊ መግለጫ ሰጥተዋል። 

የኢትዮጵያ ብሔራዊ ምርጫ ቦርድ ዋና ሰብሳቢ 
ወይዘሮ ሜላትወርቅ ኃይሉ በመግለጫቸው፤ በ2013 
ዓ.ም በፀጥታ ችግር ምክንያት ስድስተኛው ዙር ሀገራዊ 
ምርጫ ያለፋቸው ክልሎች ሀገራዊ ቀሪና የድጋሚ ምርጫ 
በዛሬው ዕለት ይጀምራሉ፡፡

በቤኒሻንጉል ጉሙዝ፣ በአፋር፣ በሶማሌና በማዕከላዊ 
ኢትዮጵያ ክልሎች የ2013 ዓ.ም ስድስተኛ ዙር ምርጫ 
በፀጥታና በመራጮች የመዝገብ ውድመትና ብልሽት 
ምክንያት አልተካሄደም ብለዋል፡፡

በፀጥታ ችግር ምክንያት ምርጫ ባልተደረገባቸው 
ክልሎች ምርጫ ለማድረግ ዘርፈ ብዙ ሥራ እንደተሠራ 
የተናገሩት ሰብሳቢዋ፤ የፖለቲካ ፓርቲዎች ዕጩዎችን 

በፀጥታ ችግር ምርጫ...

“ለልጆቹ መልካም...

መመልከት ይኖርብናል ብለዋል፡፡
በምክትል ከንቲባ ማዕረግ የአዲስ አበባ ከተማ 

አስተዳደር ሥራና ክህሎት ቢሮ ኃላፊ አቶ ጥራቱ በየነ 
በበኩላቸው፤ ብቁና ተወዳዳሪ የሰው ኃይል ለማፍራት 
ጥራት ያለውና ፍላጎት መር ሥልጠና እየተሰጠ ነው ሲሉ 
ገልጸዋል።

ዓውደ ርዕዩ ዘርፉ የደረሰበት የቴክኖሎጂና የፈጠራ 
ደረጃ ለኅብረተሰቡ ለማስገንዘብ የተዘጋጀ ነው ያሉት አቶ 
ጥራቱ፤ በአዲሱ  የከተማዋ ልማት እሳቤ የቴክኒክና ሙያ 
ተቋማትን ተደራሽ ለማድረግ እየተሠራ ነው ብለዋል።

ብቁና ተወዳዳሪ የሰው ኃይል በመፍጠር የበኩላቸውን 
እንዲወጡ የኮሌጆችን አቅም የማሳደግ ሥራ መሠራቱን 
የገለጹት ኃላፊው፤ ሁሉም የኅብረተሰብ ክፍል በቴክኒክና 
ሙያ ሥልጠናዎች ላይ ተሳታፊ ቢሆን ኑሮው በተሻለ 
መልኩ ሊቀይር ይችላል ብለዋል።

በመክፈቻ መርሐግብሩ ላይ ከንቲባ አዳነች አቤቤን 
ጨምሮ የሥራና ክህሎት ሚኒስትር ዴኤታ አቶ ሰለሞን ሶካ፣ 
በምክትል ከንቲባ ማዕረግ የሥራና ክህሎት ቢሮ ኃላፊ አቶ 
ጥራቱ በየነና የተለያዩ የኅብረተሰብ ክፍሎች ተገኝተዋል።

መቀጠል አለመቀጠላቸውን የመለየት ሥራ መሠራቱን 
ተናግረዋል፡፡ 

የፖለቲካ ፓርቲዎች ዕጩዎችን መቀጠል የፖለቲካ 
ፓርቲዎች ዕጩዎችን የማይፈልጉበትን ምክንያት 
የማወቅ እና በክልሎች ያለው ሠላም ለምርጫ አመች 
መሆን አለመሆኑን የመዳሰስ ሥራ ተሠርቷል ሲሉ  
አብራርተዋል።

በአራቱ ክልሎች ዛሬ የሚካሄደው ምርጫ ሠላማዊና 
ታማኒነት ያለው እንዲሆን ከባለፈው ጥር ወር ጀምሮ 
ሲሠራበት ነበር ያሉት ወይዘሮ ሜላትወርቅ፣ ለምርጫው 
የሚያስፈልጉ የቅድመ ዝግጅት ሥራዎች ተጠናቀው 
ወደምርጫ መርሐግብር መገባቱን ተናግረዋል፡፡

ምርጫ ባልተካሄደባቸው ክልሎች እየተካሄደ 
የሚገኘው ምርጫ ታማኒነት ያለው እንዲሆን ታዛቢዎችና 
ለምርጫ ውድድር የቀረቡ ፓርቲዎች ተወካዮች ወደ 
ምርጫ ጣቢያዎች ተልከዋል ብለዋል፡፡

ምርጫው ሠላማዊና ታማኒነቱ የተረጋገጠ እንዲሆን 
በተሠራ የቅድመ ዝግጅት ሥራ በአንድ የምርጫ ጣቢያ 

ውስጥ ይካሄድ የነበረውን አንድ ሺህ 650 መራጮችን 
የማስተናገድ አሠራር ወደ ሰባት መቶ 50 ዝቅ እንዲል 
ተደርጓል ሲሉ ገልጸዋል፡፡

በጅግጅጋ ከተማ የመራጮች መዝገብ በመበላሸቱና 
በመውደሙ ምርጫውን ላለማስተጓጎል ምዝገባውም 
ምርጫውም  በአንድ ላይ እየተካሄደ ነው ሲሉ 
ተናግረዋል፡፡

በክልሎች ምርጫ መደረጉ ዜጎች በመረጡት 
መንግሥት እንዲተዳደሩ ማድረግ የሚያስችል ነው ያሉት 
ኃላፊዋ፤ ዜጎች በመረጡት አካል ሲተዳደሩ ተጠቃሚ 
ይሆናሉ ብለዋል፡፡

ሆኖም 40 የሚደርሱ የምርጫ አካባቢዎች አሁንም 
በፀጥታ ችግር ምክንያት ምርጫ እንዳማይደረግባቸው 
አብራርተዋል፡፡

ምርጫው ሠላማዊና ታማኒነት የተሞላበት ውጤት 
እንዲመዘገብበት ሰፊ ሥራ እየተሠራ ነው ያሉት ሰብሳቢዋ፤ 
መራጮች በአካባቢያቸው በሚገኙ የምርጫ ጣቢያዎች 
በመሄድ ድምፅ እንዲሰጡ መልዕክት አስተላልፈዋል፡፡

ዋቅሹም ፍቃዱ 

ኩራ ጅዳ:- የሸገር ክፍለ ከተሞችን የሚያገናኝ ታላቁ 
የመንገድ ግንባታ ፕሮጀክት በይፋ መጀመሩ ተገለጸ፡፡

የኦሮሚያ ክልል ርዕሰ መስተዳድር አቶ ሽመልሰ 
አብዲሳ 12ቱን የሸገር ክፍለ ከተሞች የሚያገናኝ ታላቁ 
የመንገድ ግንባታ ፕሮጀክት በትናንትናው ዕለት በይፋ 
አስጀመሩ። 

አቶ ሽመልስ በወቅቱ እንደተናገሩት፤  ሸገር 
ከተማ የተመሠረተው ከፕላን ጀምሮ ሁሉንም ዝግጅት 
በማጠናቀቅ ነው። 

በዚህም የሸገር ክፍለ ከተሞችን የሚያገናኝ መንገድ 
በይፋ መጀመሩን ገልጸው፤ የመንገድ አጠቃላይ ርዝመት 
150 ኪሎ ሜትር መሆኑን አንስተዋል፡፡

በመጀመሪያ ምዕራፍ የኩራ ጅዳ፣ ጣፎ፣ ኮዬ ፈጬና 
ገላን ክፍለ ከተሞችን የሚያገናኝ 38 ነጥብ 5 ኪሎ ሜትር 
ርዝመት ያለው የግንባታ ወጪ 4 ነጥብ 5 ቢሊዮን ብር 
መሆኑንም ተናግረዋል። የመንገዱ ስፋት 250 ሜትር 
መሆኑን አስታውቀዋል።

ሸገር ከተማ በከፍተኛ መስዋዕትነት የተመሠረተች 
ከተማ መሆኗን በመገንዘብ ሁሉም አመራሮች ከወትሮው 
አሠራር  በመላቀቅ የተዘጋጀውን ማስተማር ፕላን 
በከፍተኛ ጥንቃቄ ተግባራዊ እንዲያደርጉ አሳስበዋል። 

የኦሮሞ ሕዝብ ሲደርስበት የነበረውን ከቀዬ 
የመፈናቀል አደጋ ለመቃወም ውድ መስዋዕትነት 
መክፈሉን ያወሱት አቶ ሽመልስ፤ በተለይ ለሸገር 
የተከፈለው መስዋዕትነት የተፈናቀለው መመለስ ብቻ 

ሳይሆን ተጨማሪ ተፈናቃይ እንዳይኖር በልዩ ሁኔታ 
እየተሠራ መሆኑን አስታውቀዋል። 

የከተማዋን እድገት ለማፋጠን እየተሰበሰበ ያለው ገቢ 
በአጭር ጊዜ ውስጥ በሦስት እጥፍ ለማሳደግ እንደሚሠራ 
አመልክተዋል። 

ለሕዝቡ የከተሜነትን ኑሮ ምቹ ለማድረግ መንገድን 
ጨምሮ ብዙ መሠረተ ልማቶች እየተገነቡ ይገኛሉ። 
ሕዝቡ የተሻለ ኑሮ ለመምራት በርካታ ሙያዎችን ማካበት 
ይጠበቅበታል ብለዋል። 

በሸገር ከተማ ከንቲባ ዶክተር ተሾመ አዱኛ 
በበኩላቸው፣ መንገዱ በአምስት ምዕራፍ የሚገነባ መሆኑን 
ጠቅሰው፤ የመጀመሪያው ምዕራፉ በይፋ ግንባታው 
የተጀመረ መሆኑን ጠቁመዋል፡፡ የሁለተኛው ምዕራፍ 

የሸገር ክፍለ ከተሞችን የሚያገናኝ ታላቁ የመንገድ
 ግንባታ ፕሮጀክት በይፋ ተጀመረ 

ኩራ-ሱሉልታ፣ ሦስተኛው ምዕራፍ ሱሉልታ-ገፈርሳ 
ጉጄ፣ አራተኛው ምዕራፍ ገፈርሳ ጉጄ-ዲማ፣ አምስተኛው 
ምዕራፍ ዲማ-ገላን መሆኑ ከንቲባው አብራርተዋል። 

ዘጠኝ የልማት ኮሪደሮች የተለዩ መሆኑን ተናግረው፤  
የከተማዋ ስፓሻል ፕላን ሥራ መጠናቀቁን ጠቅሰዋል፡፡

የክፍለ ከተሞች ፕላንም መሠረቱን ገልጸው፤ የመንገዱ 
ግንባታ ሲጠናቀቅ የሸገር አስፓልት መንገድ ቁጥር ከ63 
ወደ 413 እንዲሁም የመንገድ ኔትዎርክን ከ50 በመቶ 
በላይ ከፍ እንደሚያደርግ አስገንዝበዋል። 

መንገዱ በአዲስ አበባ የሚስተዋለው የትራፊክ ፍሰት 
ችግር እንደሚያቃልልና የከተማዋን ምርት በቀላሉ ለአዲስ 
አበባ ገበያ ማቅረብ እንደሚስችልም ዶክተር ተሾመ 
ገልጸዋል።

ነፃ ሃሳብ
           አዲስ ዘመን   እሁድ ሰኔ 16 ቀን 2016 ዓ.ም

ፖለቲካ እና ልዩ ልዩ 

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ ኤፍ 

ኤምን ከባልደረቦቻቸው ጋር በመሆንም አቋቁመዋል።  በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።      ከአአዩ በቋንቋና 

ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። 

ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።        

በቁምላቸው አበበ ይማም (ሞሼ ዳያን) 
fenote1971@gmail.com

የመላው ዓለም ዓይን ጀርመን ላይ ነው። 
ከዋክብቶች ባሉበት የዓለም ዓይን ይከተላል። 
የእንግሊዝ ፕሪሚየር ሊግ፣ የጣሊያን ሴሪያ፣ የስፔን 
ላሊጋ፣ የጀርመን ቡንደስሊጋ ከዋክብት በታደሙበት 
የዓለም ዓይን በዛ አለ። ከአበበ ግደይ እስከ መሰለ 
መንግሥቱ፤ ከቢቢሲ እስከ እስካይ ኒውስ፤ ከአይቲቪ 
እስከ ዲኤስቲቪ፤ ከደይሊ ቴሌግራፍ እስከ ጋርዲያን 
የወሬ ማሟሻቸው በጀርመን እየተካሄደ ስላለው 
17ኛው የአውሮፓ ዋንጫ ነው።

በናዚ፣ በአዶልፍ ሒትለር በስድስት ሚሊዮን 
አይሁዶች ጭፍጨፋ ክፉኛ የጠለሸውን ገጽታዋን 
ላለፉት 80 ዓመታት ብታጥበውም ገና ይቀረዋል። 
ይሄን ውድድር ያስተናገደችው ገጽታዋን የማደስ 
ፕሮጀክቷ አካል ስለሆነ ነው። ኢኮኖሚያዊ ጥቅም 
ማግኘትና የቱሪዝም ኢንዱስትሪዋን ይበልጥ ማነቃቃት 
ሁለተኛው ምክንያት ነው። ለዚህ ነው ዛሬም የዓለምን 
ቀልብና ትኩረት የሚስቡ ሁነቶችን የምታዘጋጀው።    

ካለፈው ሰኔ 7 እስከ ሀምሌ 7 ቀን 2016 ዓ.ም ለአንድ 
ወር በሚቆየው የእግር ኳስ ውድድር በሚሊየኖች 
የሚቆጠሩ ደጋፊዎችና የኳስ አፍቃሪዎች በጀርመን 
ተገኝተው ጨዋታውን ይከታተላሉ። በቢሊየኖች 
የሚቆጠሩ የኳስ ወዳጆች ደግሞ በቴሌቪዥን መስኮት 
ይሰየማሉ። ጀርመንም አጋጣሚውን ተጠቅማ ራሷን 
ታስተዋውቃለች። በመክፈቻ ሥነ ሥርዓቱ ታሪኳን 
ባህሏንና የእድገት ደረጃዋን ለሕዝበ አዳም አቅርባለች።

የየሀገራቱ ቡድኖች ጨዋታቸውን 
ወደሚያካሂዱባቸው ስታዲየሞች ሲያመሩ ከአረፉበት 
ሆቴል ጀምሮ በቀጥታ በቴሌቪዥን ይተላለፋል። ጽዱና 
ውብ ከተሞቿ፣ መንገዶቿ፣ የሕንጻዎቿ የኪነ ህንጻ 
ውበት፣ ሀውልቶቿ፣ ታሪካዊ መስህቦቿ እግረ መንገድ 
ይታያሉ። በአካል የተገኘው ደጋፊና ኳስ አፍቃሪ 
ተዘዋውሮ ይጎበኛታል። የስታዲየሞቿ ውበትና ግዝፈት 
በራሱ ስለጀርመን እድገት ጮኽ ብለው ይናገራሉ።

የበርሊን ኦሎምፒክ ስታዲየም፣ ሬንኢነርጂ 
ስታዲየም፣ አሊያንዝና ፍራክፈርት አሬናንና 
ሌሎችን ልብ ይሏል። እንደኔ ያለ የኳስ አፍቃሪ 
ደግሞ በቴሌቪዥን መስኮት ያያታል። ለመጎብኘት 
ይመኛታል። እንዲህ የምታጓጓው ጀርመን ከ80 ዓመት 
በፊት በተካሄደው 2ኛው የዓለም ጦርነት እንደ ዛሬዋ 
ጋዛ ወደ ፍርስራሽነት የተቀየረች ሀገር ነበረች። ዜጎቿ 
ጦርነቱ በፈጠረው ችጋር የሚቆራመዱ፤ የሚልሱት 
የሚቀምሱት ያጡ፤ የተራዙና የተራቡ ነበሩ።

በእነዛ ፍርስራሽ ከተሞች ግን ከሞትና ከጦርነቱ 
የተረፉ በደህናው ጊዜ በታወቁ የሀገሪቱ የቴክኒክና 
ሙያ ት/ቤቶች የተማሩ አናጺዎች፣ ግንበኞች፣ ኤሌክ 
ትሪሽያኖች፣ ቀያሾች፣ መሐንዲሶች ፣መካኒኮች፣ 
ቧንቧ ሠራተኞች፣ ወዘተረፈ ነበሩ። እንግዲህ እነዚህ 
ሙያተኞች ናቸው ጀርመንን ከፍርስራሽነት፣ ከድህነትና 
ከውድቀት አንስተው ለዛሬ ትንሳዔና ክብር ያበቋት። 
ከአሜሪካና ከቻይና ቀጥሎ የዓለማችን ሶስተኛ ባለ 
ግዙፍ ኢኮኖሚ ያደረጓት። ዓመታዊ ጥቅል ምርቷ ወደ 
6 ትሪሊዮን ዶላር ሲሰላ፤ የዜጎች የነፍ ወከፍ ገቢ ደግሞ 
ከ54 ሺህ ዶላር በላይ ነው።

የሚገርመው ጀርመን ዛሬም ስዊዘርላንድንና 
ኦስትሪያን አስከትላ ከዓለም በቴክኒክና ሙያ ማሠልጠኛ 
ተቋሞቿ ከዓለም ቀዳሚ ናት። የዛሬው ኃያልነቷ 
ሚስጥር ይሄ ነው። በነዳጅ በአልማዝ በወርቅ ወይም 
በሌላ ማዕድን አይደለም እዚህ የደረሰችው በልጆቿ 
ወርቅ እጅ እንጂ። ዛሬ ጀርመን የሚለው ስም ራሱ 
የብዙ ትሪሊዮኖች ዩሮ ብራንድ ነው። መርቸዲሱን፣ 
ቮልስዋገኑን፣ ቢኤምደብሊውን፣ የሴሜንስ ምርቶችን፣ 

ቴክኒክና ሙያ የጀርመን ትንሳኤ እስትንፋስ
አዲዳስን፣ ወዘተረፈ ተውት ዛሬ የጀርመን መድሃኒት 
ፋርማሲ ውስጥ ማግኘት የሞት መድሃኒትን የማግኘት 
ያህል ነው። የጀርመን መድሃኒት የያዘ ባለፋርማሲ 
ከተገኘ ያመረተው ይመስል ኩራቱ የሌለ ነው።

ጀርመንን በአብነት አነሳን እንጂ ጃፓን፣ ቻይና፣ 
ቬትናም፣ ሕንድ፣ ማሌዥያ፣ ኢንዶኔዥያና ሌሎች 
በማደግ ላይ ያሉ የደቡብ ደቡብ ሀገራት በፍጥነት 
እያደጉ ያሉት በብቃትና በጥራት በሠለጠነ የቴክኒክና 
ሙያ ምሩቃን ነው። አንድ ሀገር ሁለንተናዊ እድገትን 
በማምጣት የሕዝቦቿን ኑሮ ማሳደግ የምትችለው 
በሚኖራት የሰው ኃይል እምቅ አቅም ነው። ዛሬ 
በሣይንስና ቴክኖሎጂ በልጽገው በሀገራቸው ልማትን 
በማምጣት የሕዝባቸውን ተጠቃሚነት ያጐለበቱ 
ሀገሮች ልምድ የሚያሳየን ይህንኑ ሐቅ ነው። 

በተለይ በቅርብ ዓመታት ከነበሩበት የድህነት 
አረንቋ ወጥተው ከፍተኛ የሣይንስና ቴክኖሎጂ እድገት 
ላይ የደረሱ እነዚህን ሀገራት ተሞክሮን እንደ አብነት 
መጥቀስ ይቻላል። እነዚህ ሀገሮች ለትምህርትና 
ሥልጠና በሰጡት ትኩረት የሰው ኃይል ሀብታቸውን 
በከፍተኛ ደረጃ በማልማት ከፍተኛ እድገት 
በማስመዝገብ የሕዝባቸውን ኑሮ ማሻሻል ችለዋል። 
ከዚህ የምንረዳው ትምህርትና ሥልጠና ብቁና በቂ 
የሰው ኃይል በማፍራት ረገድ ከፍተኛ ድርሻ እንዳለው 
ነው።

ወደ ሀገራችን ስንመለስ እንደ ተግባረ ዕድ ያሉ 
ማሠልጠኛዎች የነበሩን ቢሆንም በነበራቸውን 
ብቃት አልቀጠሉም። አልበዙም። አለሙም። ይባስ 
ብለን እስከ ቅርብ ጊዜ ድረስ ደግሞ ከ10ኛ እና ከ12ኛ 
የወደቁ ተማሪዎች መጣያ ከመሆኑ ባሻገር ሥልጠናው 
በንድፈ ሃሳብ እንጂ በተግባር ያልተደገፈ ስለነበር 
ውጤታማ ሳይሆን ቀርቷል። ከለውጡ በኋላ ግን 
ጅምር መሻሻሎችን እያየን ነው። ተማሪዎች የከፍተኛ 
ትምህርት መግቢያ ውጤት ሳይመጣላቸው ሲቀር 
ወደተለያዩ ቦታዎች ያማትራሉ።

ብዙዎችም የቴክኒክና ሙያ ማሠልጠኛ ተቋምን 
እንደ አንድ አማራጭ አድርገው ሲጠቀሙበት 
ይስተዋላል። 10ኛ ክፍል ላይ ሲወድቁ አልያም 12ኛ 
ክፍል ወደ ከፍተኛ ትምህርት ተቋም መግባት ሳይችሉ 
ሲቀሩ ወደ ቴክኒክ ኮሌጅ በመግባት ተቋሙን እንደ 
አማራጭ አድርገው ይገቡበታል እንጂ ጥሩ ወጤት 
አስመዝግበው ሙያውን ለመቅሰም ብለው የሚገቡ 
ተማሪዎች እስከዚህም አይደሉም። ለችግሩ መፈጠር 
ደግሞ ብዙ ዓይነት ምክንያቶች ይቀርባሉ።

ለአማርኛው ሪፖርተር፣ ‹‹ችግሩ የትውልዱ 
አይደለም እኛም የመራንበት ጉድለት ነው ብለን 
እናምናለን›› ያሉት በሥራና ክህሎት ሚኒስቴር ሥልጠና 
ዘርፍ የሀገር ውስጥ አማካሪ አዝመራ ከበደ (ዶ/ር) 
ናቸው። የቴክኒክና ሙያ ትምህርት ተማሪ 10ኛ ክፍል 
ሲወድቅ የሚገባበት ተደርጎ እየተሳለ ነው የመጣው፣ 
ይህንንም ለማስቀረት በአዲሱ የሥልጠና ፖሊሲ ላይ 
ለውጥ ተደርጎበታል ብለዋል።

ከዚህ ቀደም በነበረው የትምህርት ፖሊሲ 
ለሙያው የተሰጠው ትኩረት አናሳ እንደነበር በአሁኑ 
ወቅት በተለይ ከቅድመ አንደኛ ደረጃ ጀምሮ ተማሪዎች 
ችሎታቸውን እየለዩ፣ እየተለማመዱና እያወቁ 
እንዲመጡ ለማስቻል የትምህርት ፍኖተ ካርታው 
አንዱ አካል ተደርጎ እየተሠራ ነው።

በቀጣይ ምናልባት የዝግጅት ሥራው ካለቀ 
ተማሪዎች 12ኛ ክፍል ሲደርሱ በመረጡት ሙያ 
ሠልጥነው ወደሚፈልጉት እንዲሄዱ ይደረጋል። 
ከዚህ በኋላ ቴክኒክና ሙያ ትምህርት ምራጭ ሳይሆን 

መርጠውት የሚመጡበት ዘርፍ እንዲሆን የሚያስችል 
አዲስ ፖሊሲ የተዘጋጀ ስለሆነና ተማሪዎች ይኼንን 
አውቀው ዕድሉን ለመጠቀም ከወዲሁ ዝግጅት 
እንዲያደርጉ አዝመራ (ዶ/ር) አሳስበዋል።

ባለፉት ዓመታት የትምህርት ዘርፉ የመጣበትን 
ሁኔታ የአዲስ አበባ ዩኒቨርሲቲ ምሁራን በትምህርትና 
ሥልጠና ዘርፉ ያሉ ድክመቶችና ፈተናዎች ምንድ 
ናቸው?  ቀጣይስ ችግሮች እንዴት መፈታት አለባቸው? 
በሚል ጥናት አቅርበው እንደነበርና ከጥናቱ በመነሳትም 
የትምህርትና ሥልጠና ዘርፉ ሊመራ የሚገባበትን ፍኖተ 
ካርታ አዘጋጅተው ማቅረባቸውን የተናገሩት አዝመራ 
(ዶ/ር)፣ ከዚሁ ፍኖተ ካርታ በመነሳት አዲስ ፖሊሲ 
ተቀርፆ ወደ ሥራ ከገባ ከዓመት በላይ እንዳስቆጠረ 
አክለዋል።

በዋናነት ከቅድመ አንደኛ ደረጃ ጀምሮ እስከ 
ከፍተኛ ደረጃ የትምህርት አግባብነትና የጥራት ችግር 
አለበት ተብሎ መወሰዱን፣ ችግሩን በሀገር ደረጃ ባለው 
አቅም ብቻ መፍታት እንደማይቻል፣ ዓለም አቀፍ 
ተሞክሮዎችንና ልምዶችን መጠቀም ስለሚያስፈልግ 
ከተለያዩ ሀገሮች ጋር በትብብር እየተሠራ መሆኑንም 
ተናግረዋል። ከጀርመንና ከቻይና መንግሥታት ጋር 
የተደረጉ ትብብሮችን ያስታውሷል።

የቀድሞ የናሳ ሳይንቲስት ቅጣው እጅጉ (ዶ/ር) 
የባህር ዳር ፖሊቴክኒክ ምሩቅ እንደሆኑ በአንድ 
አጋጣሚ ራሳቸው ሲናገሩ ተደምጠው ያውቃሉ። 
ከአንጋፋው ተግባረ ዕድና ከሌሎችም የቴክኒክና ሙያ 
ሥልጠና ማዕከላት እጅግ ታላላቅ ባለ ብሩህ አዕምሮ 
ምሁራን መውጣታቸውን፣ ብሩክ ከድር (ዶ/ር) 
የዘርፉን ታሪክ በዳሰሰ ጥናታቸው አመልክተዋል።

ከፍ ብሎ ለመግለጽ እንደተሞከረው በለውጡ 
ማግስት በቴክኒክና ሙያ ሥልጠና ላይ የአሠራርም 
የአደረጃጀት ለውጥ እየተደረገ ነው። በአብነት 
የኢፌዴሪ የቴክኒክና ሙያ ሥልጠና ኢንስቲትዩት 
ቀደም ሲል ለተለያዩ ሚኒስቴር መሥሪያ ቤቶች ተጠሪ 
ነበር። በዋናነት ለትምህርት ሚኒስቴር፣ ለሳይንስና 
ከፍተኛ ትምህርት ሚኒስቴርም ተጠሪ ነበር። አሁን 
ግን ተልዕኮውን የበለጠ ሊያሳካ በሚችል መንገድ 
ለኢፌዴሪ ሥራና ክህሎት ሚኒስቴር ተጠሪ ነው። 
ተቋሙ በዋናነት የሚከተሉት ተልዕኮዎች ናቸው 
የተሰጡት።

 የመጀመሪያው ተልዕኮው ኢትዮጵያ ውስጥ 
የቴክኒክና ሙያ መምህራንን፣ አሠልጣኞችንና 
ቴክኒሻኖችን ማፍራት ነው። በዚህ ረገድ ደግሞ 
በሀገራችን ብቸኛው ነው። ሌላ እንደዚህ ዓይነት ቅርጽ 
ያለው ተቋም በኢትዮጵያ ውስጥ የለም። በሌሎች 
አፍሪካ ሀገሮች ውስጥም ቢሆን የቴክኒክና ሙያ 
አሠልጣኞችን ለማፍራት ተብሎ የተዋቀረ ተቋም 
የለም። ሁለተኛው ተልዕኮ ደግሞ የዘርፉ የፖሊሲ 
ክንፍ ሆኖ ማገልገል ነው።

ሦስተኛ ተልዕኮ ደግሞ የኢንዱስትሪ ትስስር 
መፍጠር ነው። ከኢንዱስትሪዎች ጋር በመተባበር 
በአጫጭርና በረዥም ርቀት ሥልጠናዎች የአቅም 
ግንባታ ሥራዎችን ማከናወን ይገኝበታል። የሰው ኃይል 
ከማዘጋጀት በተጨማሪ የማኅበረሰብ አገልግሎት 
ሥራዎችንም ያከናውናል። ከሶስት ዓመት ወዲህ 
ኢትዮጵያ የክህሎት ልማት ሥራን የምትመራበት 
ሚኒስቴር አደራጅታለች። አሁን የክህሎት ልማት የራሱ 
ባለቤት አለው። በሚኒስቴሩ የቅርብ ድጋፍና ክትትል 
እየተደረገለት ነው።

የክህሎት ልማት ሥራ የሚመራው በሥራና 
ክህሎት ሚኒስቴር ሥር መሆኑ ሌላው ማሻሻያ ነው። 

የኢፌዴሪ የቴክኒክና ሙያ ሥልጠና ኢንስቲትዩት 
ተጠሪነቱ ለሥራና ክህሎት ሚኒስቴር የሆነው ለዚህ 
ነው። ከፍተኛ የትምህርት ተቋማት እንደ አካባቢው 
የኢኮኖሚ ኮሪዶር ፍላጎትና ተጨባጭ ሁኔታ የጥናት፣ 
የአፕላይድ ሳይንስ፣ እንዲሁም የቴክኒክና ሙያ 
ሥልጠና ባህሪ ያላቸው ተብሎ በተልዕኮ የተደራጁበት 
ሁኔታ አለ።

እንዲሁም ቴክኒክና ሙያ የራሱ የሆነ ባህሪያት 
ያሉት ነው። አንደኛ ብዙ ሚሊዮኖች ሕይወታቸው 
የሚቀየርበት ዘርፍ ነው። በአሁኑ ጊዜ ከፍተኛ ቁጥር 
ያለው ዜጋ የሚሠለጥንበት በክህሎት ልማት ማለትም 
በቴክኒክና ሙያ ሥልጠና ዘርፍ ነው። አሠለጣጠኑ 
ደግሞ በደረጃ (ሌቭል) የተቀመጠ ሲሆን፣ በአዲሱ 
ፖሊሲ መሠረትም ከደረጃ አንድ እስከ ደረጃ ስምንት 
የሥልጠና መርሐ ግብሮች ያሉት ነው።

ከአንድ እስከ አምስት ያሉትን በየክልሉና 
በየከተማ መስተዳድሮቹ ያሉ የቴክኒክና ሙያ ሥልጠና 
ኮሌጆች ናቸው የሚያዘጋጁት። ሌቭል ስድስት፣ 
ሰባትና ስምንትን ግን የሚዘጋጀው በኢንስቲትዩቱ 
ነው። ከሌቭል ስድስት ጀምሮ ያለውን አሠልጣኝ 
የሚያፈራው ይኸው ኢንስቲትዩት ሲሆን፤ ሌቭል 
ስድስት የመጀመሪያ ዲግሪ ሲሆን፣ ሌቭል ሰባት ደግሞ 
የሁለተኛ ዲግሪ (ማስተርስ) ሥልጠና ነው። 

ሌቭል ስምንት ደግሞ ሦስተኛ ዲግሪ (ፒኤችዲ) 
ነው ማለት ነው። ከሌቭል ስድስት ጀምሮ ያለው 
ሥልጠና የቴክኒክና ሙያ አሠልጣኞችን ለማፍራት 
ያለመ ነው ማለት ነው። ከደረጃ ስድስት በላይ ያሉ 
ሠልጣኞች ግን በዘርፉ አዳዲስ የሰው ኃይል የሚያፈሩ 
መምህራን እንዲሆኑ፣ ወይም ወደ ኢንዱስትሪው 
ተቀላቅለው ኢንዱስትሪዎችን የሚመሩ ቁልፍ 
ቴክኒሺያኖች እንዲሆኑ ታሳቢ በማድረግ ነው። 

ሌላው የብቃት ምዘና ጉዳይ ነው። በቴክኒክና 
ሙያም ብቃት ይመዘናል፣ ይህ ደግሞ በፖሊሲውም 
ተቀምጧል። በፖሊሲው መሠረት 70 በመቶ የተግባር 
30 በመቶ ደግሞ የቀለም ትምህርት መስጠት 
ተብሎ ነው የተቀመጠው። እጁን በደንብ ያፍታታ፣ 
ከማሽነሪዎች ጋር በደንብ የሚተዋወቅ፣ ሙያ ለምዶ 
የሚወጣ፣ ፋብሪካዎች ውስጥ ገብቶ የሚያገለግል፣ 
በኢንዱስትሪውም ሆነ በኢኮኖሚው ውስጥ አቅም 
የሚፈጥር ሙያተኛን ነው ለማፍራት ጥረት እየተደረገ 
ያለው።

በፖሊሲው በተቀመጠው መሠረት ያንን ሥልጠና 
አግኝቶ ወጥቷል ወይ በሚል ይመዘናል። ብቁ 
ሥልጠና አግኝቷል ወይ የሚለው ይመዘናል። ሲኦሲ 
እንደሚታወቀው እስከ ሌቭል አምስት ድረስ ያሉ 
ሠልጣኞች የሚመዘኑበት ነው። በየአካባቢው ያሉ 
የምዘና ማዕከላት ይህን ሥራ ይሠራሉ ማለት ነው። 
በከፍተኛ ትምህርት እሳቤ መሠረት አንድ ሠልጣኝ 
ከመመረቁ በፊት የመውጫ ፈተና እንዲወስድ ከ2015 
ዓ.ም. ዓ.ም. ጀምሮ የተቀመጠው አሠራር እየተተገበረ 
ነው።

የኢፌዴሪ የቴክኒክና ሙያ ሥልጠና ኢንስቲትዩት 
የከፍተኛ ትምህርት ተቋም ይዘት ያለው በመሆኑ 
ይህንኑ የመውጫ ፈተና (ኤግዚት ኤግዛም) አሠራርን 
ተግባራዊ አድርጓል። በሌላ በኩል የቴክኒክና ሙያን 
በተመለከተ የቆየው የተዛባ የማኅበረሰብ አመለካከት 
መቀረፍ አለበት። ቴክኒክና ሙያ አማራጭ ያጡ ሰዎች 
የሚሰባሰቡበት ነው ብሎ የማሰብ ጉዳይ መቀየር 
አለበት። ዜጎች ሕይወታቸውን የሚቀይሩበት የተከበረ 
ዘርፍ መሆኑን መቀበል ያስፈልጋል። 

ሻሎም ! አሜን።

የሕይወት ገጽታ 
        አዲስ ዘመን  እሁድ ሰኔ 16 ቀን 2016 ዓ.ም

ማህበራዊ

ወደ ገጽ 8  ዞሯል

የሜሪ ጆይ እናት
እፀገነት አክሊሉ
 

በጎ ተግባር በአምላክም በሰውም ዘንድ የሚወደድ 
ነው። ጊዜ ጥሏቸው አልያም በህመም እንዲሁም 
በተለያዩ ምክንያቶች ብቻ እጅ አጥሯቸው የእለት 
ጉርሳቸውን መሸፈን የተሳናቸውን እናትና አባታቸውን 
በሞት ተነጥቀው ጎዳና የወጡትን ብቻ በጠቅላላው 
ለሰው ልጅ የሚያስፈልጉ መሠረታዊ ነገሮች ሁሉ 
አልሟላ ብሏቸው የቀን ጨለማ ወርሷቸው የሚኖሩ 
የህብረተሰብ ክፍሎችን ማገዝና መርዳት መልካም የሆነ 
ተግባር መሆኑ መቼም ጥያቄ ውስጥ የሚገባ ጉዳይ 
አይደለም።

ይህንን ሥራ መሥራት ደግሞ በፈጣሪ ዘንድ 
የሚያስገኘው በረከት ቀላል አይደለም፤  ነገር ግን ይህንን 
ሥራ ለመሥራት ብዙዎች ቢመኙም የሚሳካላቸው  
ጥቂቶች ብቻ ናቸው። ምናልባት እነዚህ ሰዎች ለዚህ 
ሥራ የተፈጠሩ ሆነው አልያም በልምድ በቤተሰብ 
የወረሱት የደግነት፣ የመስጠት፣ ለሌሎች የመኖር 
ልምድ ኖሯቸውም ሊሆን ይችላል።

ያም ሆነ ይህ ግን የሚሰጡ እጆች ሁሉ የተባረኩ 
ናቸውና የወደቀን የሚያነሱ፣ የተረሳን የሚያስታውሱ፣ 
የተራበን የሚያበሉ፣ የተጠማን የሚያጠጡ ፣ የታረዘን 
የሚያለብሱ ሁሉ ከሰማያዊ በረከታቸው በተጨማሪ 
በምድርም ታላቅ ናቸውና ሊከበሩ ሊወደሱ ይገባል።

እንደ ሀገርም እኛ ኢትዮጵያውያን ከጥንት ጀምሮ 
ሲወርድ ሲዋረድ የመጣ የመስጠት፣ አብሮ የመብላት፣ 
የመጠጣት ፣ በደስታ፣ በሃዘን፣ የመገናኘት፣ የመረዳዳት 
ብቻ  የጎረቤቱ መቸገርና ማጣት የራሱ ሆኖ የሚሰማው 
ማህበረሰብ ውስጥ እንዳደገ ሕዝብ መረዳዳትን ባህል 
ማድረጉ ጠቃሚ ነው። 

ከዚህ ማህበረሰብ ወጥተው ደግሞ የግል 
ጥረታቸውን አክለው የራሳቸውን ኑሮና ሕይወት 
ወደጎን አድርገው የኔ መኖር ለወገኔ ነው ብለው በርካታ 
በጎ ሥራዎችን የሚሠሩ ብዙ ሰዎች አሉን። 

ከእነዚህ ወገኖች መካከል ደግሞ ተርፏቸው ሳይሆን 
ካላቸው ላይ ለማካፈል ቆርጠው በመነሳት በጀመሩት 
የበጎ ተግባር ሥራ ዛሬ ላይ ለብዙዎች ብርሃን የሆኑ  
ሰዎች በዙሪያችን አሉ። ከእነዚህ ብርቱዎች  መካከል  
ሲስተር ዘቢደር ዘውዴ አንዷ ናቸው።  ሲስተር 
ዘቢደር  ዘውዴ ብዙዎች በልተው ጠጥተው ለብሰው 
ከነበረባቸው ችግር ተላቀው ቢታመሙ ታክመው 
እንዲኖሩ ምክንያት የሆኑ ሴት ናቸው።

በጥቂት ገንዘብና በትንሽ ችግረኛ ሰው የተጀመረው 
የሲስተር ዘቢደር ሜሪጆይ የርዳታ ድርጅት ዛሬ ላይ 
በዓለም አቀፍ ደረጃ ታዋቂና ተደናቂ የብዙዎች ቤት  
ሆኗል። እኛም በዛሬ የሕይወት ገጽታ አምዳችን ላይ 
የዛሬ 31 ዓመት በፊት ሥራውን የጀመረውን ሜሪጆይ 
የርዳታ ድርጅት መሥራችና ሥራ አስኪያጅ  ሲስተር 
ዘቢደር ዘውዴን የሕይወት ተሞክሮ ልናጋራችሁ 
ወደናል።

ትውልድ እና ዕድገታቸው  ጋሞ ዞን ጨንቻ  ከተማ  
ነው። የመጀመሪያ  ደረጃ ትምህርታቸውን በደጃዝማች 
ወልደማርያም ትምህርት ቤት ከአንደኛ እስከ ስምንተኛ 
ክፍል ያለውን የትምህርት እርከን የተማሩ ሲሆን ከዛም 
ከጨንቻ ወጣ ብሎ በሚገኘው ጦሎላ ምሽን የዘጠነኛ  
ክፍል ትምህርታቸውን ከተከታተሉ በኋላ የ10 ክፍል 
ትምህርታቸውን   ጨንቻ ተምረዋል። በአርባ ምንጭ 
ኮምፕሪሄሲቭ   2ኛ ደረጃ ትምህርት  ቤት  ደግሞ የ11 
ኛና የ 12ኛ ክፍል ትምህርታቸውን ስለማጠናቀቃቸው 
ይናገራሉ። 

"…በትምህርቴ በጣም ጎበዝ  ነበርኩ፤  ለዚህ 
ዋናው ምክንያት ደግሞ እህቶቼ ከፍ ያለ ማበረታታት 
ያደርጉልኝ ስለነበር ነው፤ ለዩኒቨርሲቲም የምጠበቅ 
ነበርኩ።  የአጋጣሚ ነገር ሆኖ ግን የሁለተኛ ደረጃ 
ትምህርቴን ላጠናቅቅ ስጠጋ እናቴ በጣም በመታመሟ 
ምክንያት ጭንቀት ውስጥ ገባሁ፤  ምንም እንኳን  የ12ኛ 
ክፍል ትምህርቴን በአንደኝነት ያጠናቀቅሁ ብሆንም  
መልቀቂያ ፈተናው ላይ ግን  ውጤቴ የሚጠበቀውን 

ያህል ሳይሆን ቀረ" ይላሉ።
ይህ ሁኔታ ግን ሲስተር ዘቢደርን ከትምህርት 

አላስቀራቸውም ይልቁንም መምህራኖቻቸው የትምህርት 
አቀባበላቸውን እና  ጉብዝናቸውን ስለሚያውቁት 
ነጥባቸው ባስገባቸው ቦታ ላይ ገብተው መማር 
እንዳለባቸው ስለገፋፏቸው ጥቁር አንበሳ ሆስፒታል 
ነርስነትን ለመማር መግባታቸውን ይናገራሉ።  ትምህርት 
ቤቱ ሲገቡም የቀረበላቸውን የመግቢያ ፈተና በአንደኝነት 
ስለማጠናቀቃቸውም ያብራራሉ።

"…ገጠር መማር በራሱ አድማስን ያጠባል።   በትምህርት 
ላቅ ያለ ደረጃ የደረሰን ሰው ስለማናይ ምናልባት ሳድግ 
እሆናለሁ ብለን ልንመኝ የምንችለው በቤታችን አልያም 
በጎረቤታችን ትንሽ ትምህርት ተምረው ሥራ የያዙ ሰዎችን 
ነው፤ እኔም የማየው ለምሳሌ እህቴ የስልክ ኦፕሬተር  
ነበረች። እንደሷ መሆን እፈልግ ነበር ፣ አስተማሪ መሆንም 
አስብ ነበር፤  ምክንያቱም ከጨንቻ ከፍ ካለም ከአርባ ምንጭ 
ወጥቼ አላውቅም፤ አዲስ አበባ ለትምህርት ስመጣ ነው 
የተማሩ ሰዎችን ማየት የጀመርኩት። ሴት የመኪና አሽከርካሪ 
እንኳን እንዳለ ያወቅሁት ያን ጊዜ ነው " በማለት ይናገራሉ።

ሲስተር ዘቢደር አዲስ አበባ ከተማ ገብተው የነርስነት 
ትምህርታቸውን ሲማሩ  ከትምህርቱ ባሻገር ሕይወት በራሱ 
አዲስ ሆነባቸው። የማያውቋቸውን ብዙ ነገሮች አወቁ። 
አዲስ አበባም ለእሳቸው እንግዳ በመሆኗ ከአስፋልቱ 
ጀምሮ መኪናው አኗኗሩ ብቻ ሁሉም ነገር አስገረማቸው። 
ከመገረምም አልፈው ግን እኔም እራሴን መለወጥ እንደ 
ከተማ ሰዎች መሆን አለብኝ ብለው  ራሳቸውንም እንደገና 
የሠሩበት ወቅት መሆኑን ያብራራሉ።

"…እኔ ለቤተሰቤ አስረኛ ልጅ ነኝ። በእኔ ሁሉም 
እምነት ነበራቸው። ትልቅ ደረጃ ላይ እንድደርስም ከፍ ያለ 
ሥራ ነው ሲሠራብኝ የነበረው፤ እናም አዲስ አበባ መጥቼ 
መማሬ ሁሉም ላይ ከፍ ያለ ደስታን ከመፍጠሩም በላይ 
በማበረታታትም ሆነ የሚያስፈልገኝን ነገር አሟልተው 
እንድማር በማድረጉ በኩል እህቶቼ እንዲሁም መላ ቤተሰቤ 
ሚናው በቀላሉ የሚታይ አልነበረም" ይላሉ።

ስራ በጋሞ ጎፋ 
ሲስተር ዘቢደር የነርስነት ትምህርትቸውን እንዳጠናቀቁ 

አርባምንጭ ሴቻ ላይ ነው የመጀመሪያ ሥራቸውን 
የጀመሩት። በዛም ትንሽ እንደሠሩ ትምህርቴን ማሻሻል 
ራሴንም መቀየር አለብኝ በማለት ፊታቸውን የኖርዌጃን 
ሚሽን ሆስፒታል አዞሩ፤ የሆስፒታሉን ማናጀር በማናገርም 
ወደ አዲስ አበባ የሚገቡበትን መንገድ ማፈላለግ ጀመሩ።

"…የሆስፒታሉ ማናጀር ባናገርኩት መሠረት ወደ አዲስ 
አበባ የምቀየርበትን መንገድ በተለያዩ ሁኔታዎች አድርገው 
አመቻቹልኝ፤ በዚህም አርባ ምንጭ ላይ ሁለት ዓመት 
ካገለገልኩ በኋላ በሶስተኛው ዓመት አዲስ አበባ የካቲት 12 
ሆስፒታል መጣሁ"።

በ301 ብር የወር ደመወዝ ሥራቸውን የጀመሩት ሲስተር 
ዘቢደር ኑሮ ግን እንዳሰቡት ቀላል አልነበረም፤ ከሚያገኙት 
ገንዘብ ላይ ቤት ኪራይ ከፍለው ለምግብና ለተለያዩ 
ወጪዎች አውጥተው ከዛም ቤተሰቦቻቸውን መደገፍ 
የማይሆን ሆነባቸው።

ስለዚህ ሌላ አማራጭ ማየት እንዳለባቸው አሰቡ፤  
በተፈጥሯቸው ተግባቢና ቅን ሴት ስለሆኑ ሰዎችን 
በሚያማክሩበት ወቅት ለምን ብለሽ ትቸገሪያለሽ ጳውሎስ 
ሆስፒታል ብትሄጂ ለነርሶች ቤት ስለሚሰጥ አትቸገሪም 
ባሏቸው መሠረት ወደ ጳውሎስ ሆስፒታል አመሩ።  በዛም 
እንደተባሉት ቤት አገኙ ሥራቸውንም በአግባቡ መሥራት 
ቀጠሉ። ይህም ቢሆን ግን የሚያገኙት ነገር በቂ ስላልነበር 
ወደ ኖርዌደጂያን ህጻናት አድን ድርጅት በመቀጠር የሥራ 
አካባቢያቸውን ከአዲስ አበባ ወደ ሊሙገነት አደረጉ።

"…አሁን የወር ደመወዜ ከ 347 ብር ወደ 1 ሺ 200 
ብር ገባ፤ በዚህ ላይ የምኖርበት አካባቢ ገጠር በመሆኑ 
ወጪ የለብኝም ፤ በዚህም በማገኘው ገንዘብ እናትና አባቴ 
በደንብ እያገዝኩ እኔም በጥሩ ሁኔታ ሕይወቴን መምራት 
ቻልኩ፤ ነገር ግን ያ ፕሮጀክት የስራ ጊዜውን አጠናቆ ሲዘጋ 
አዲስ አበባ ላይ  የሴቭ ዘ ችልድረን የጎዳና ተዳዳሪ ልጆች 
ማቋቋሚያ ፕሮጀክት ስለነበር እዛ ለመሥራት አዲስ አበባ 
ገባሁ" በማለት የሥራ ቆይታቸውን ይናገራሉ።

የሜሪጆይ ውልደት 
ሲስተር ዘቢደር ለሩብ ክፍለ ዘመን በዘለቀ 

የሰብዓዊነት አገልግሎት  ዛሬ ላይ ከ 1 ነጥብ 5 ሚሊዮን 
በላይ ለሚሆኑ ኢትዮጵያውያን ህፃናትና ወጣቶች 
እናት ሆነው እየኖሩ ይገኛሉ። 

ሲስተር ዘቢደር ከሜሪጆይ ምስረታ በፊት  
የሕዝቡን የጤና ችግር ለመቅረፍ በማሰብ በወቅቱ 
ብዙም ያልተስፋፋ የነበረውን የግል ክሊኒክ አነስተኛ 
ቤት በመከራየት ለመክፈት ችለው ነበር። ይህም 
ክሊኒክ በሚሰጠው አገልግሎት ዝናው ከፍ ያለ  ነበር። 

"…እናቴ ደግነትን አስተምራ  ነው 
ያሳደገችኝ፤የሠራችን እናታችንን ናት ማለት ይቻላል፤ 
አባታችንም የሀገር ፍቅር ስሜት እንዲኖረን አድርጎ 
አሳድጎናል፤ ይህ እናታችን የቀረጸችብን ደግነት 
በተለይም ሊሙ ገነት ስሠራ እየወጣ መጣ፤ 
የአርሶ አደር ልጆች ነው የማስተምረው። በዚህም 
ቤተሰቦቻቸው ለእኔ በጣም መልካምና ቅርብ ናቸው፤ 
ይህ ሁኔታ ደግሞ ውስጤ ያለውን ደግነት እንዳወጣ 
የረዳኝ ይመስለኛል " በማለት የሜሪጆይን የመጠንሰስ 
ምክንያት ይናገራሉ።

በዚህን ወቅት ነበር ሲስተር ዘቢደር ያላሰቡት  
የሕይወት ትልቅ ገጠመኝ የተከሰተባቸው። 
በአፍንጫቸው ውስጥ እጢ መሰል ነገር በመውጣቱ 
የሚሰጡትን አገልግሎት ለማቆም ተገደዱ ።

ሲስተር ዘቢደር ከህመማቸው ለመፈወስ ብዙ 
ጥረቶችን አደረጉ ፤ሁኔታው ግን  ከበድ ያለ ስለነበር 
ለመዳን ጊዜያትን ወሰደባቸው። ነገር ግን አምላክ 
ለትልቅ አገልግሎት ያጫቸው ነበሩና አጋሮ ውስጥ 
የምትገኘውን የጌራ ኪዳነምህረት ጸበል መጠቀም 
ጀመሩ።  እሳቸውም ከህመሜ ከዳንኩ ብለው ወደ 
አምላካቸው ስለትን ተሳሉ። ልመናቸው ተሰምቶ 
ነበርና በስድስት ወራት ውስጥ ከህመማቸው ዳኑ። 
በተሳሉት መሠረትም ቀደም ሲል ከፍተውት የነበሩትን 
ክሊኒክ በመዝጋት የአምላክ ጥበብ የሚታይበትን ሥራ 
ለመሥራት ወሰኑ።

ከብዙ ውጣውረዶች በኋላ ከህመማቸው  የዳኑት 
ሲስተር  ዘቢደር ቀደም ሲል አስኮ ገብርኤል በማለት 

በጥቂት ገንዘብና በትንሽ 
ችግረኛ ሰው የተጀመረው 
የሲስተር ዘቢደር ሜሪጆይ 
የርዳታ ድርጅት ዛሬ ላይ 

በዓለም አቀፍ ደረጃ 
ታዋቂና ተደናቂ የብዙዎች 

ቤት  ሆኗል

የሕይወት ገጽታ
ማህበራዊ  

          አዲስ ዘመን   እሁድ ሰኔ 16 ቀን 2016 ዓ.ም

ከፍተውት  የነበረውን ክሊኒክ በመዝጋት በ 1984 
ዓ.ም ተጠንስሶ በ1986ዓ.ም  ሜሪ ጆይ (ማርያም 
ደስታ ናት) የተሰኘ ግብረ ሰናይ ድርጅት ተወለደ። 

"…ሜሪጆይን ስመሠርት ከህመም ያገገምኩበት 
ጊዜ ነው ፤ ከሁሉ በላይ ደግሞ እናታችን አስር 
ልጆችን ወልዳ አምስቱን ስለቀበረች ስድስተኛ እኔ 
እንዳልሞትባትና እንዳታዝን አብዝቼ እጨነቅ ነበር።  
ሰውነቴ በወሰድኳቸው መድሃኒቶች ተጎድቷል። እኔ 
የገጠር ተማሪ ነኝ እንደልቤ እንግሊዝኛ ተናግሬ ለጋሽ 
አካላትን ማሳመንና ድጋፍ ማግኘት ይከብደኛል፤ ነገር 
ግን በወቅቱ የሚያበረታቱኝ የሚረዱኝ ፕሮጀክት 
ፕሮፖዛል በመጻፍ ብቻ በሁሉም ነገር ከጎኔ የሆኑ 
ሰዎች ነበሩ፤  ግን ደግሞ አምላክ ዓላማ ስለነበረው 
ሁሉንም ነገር እኔ ካሰብኩት በላይ አመቻቸልኝ " 
በማለት የነበረውን ሁኔታ ያስረዳሉ።

በሌላም በኩል ህብረተሰቡ እንደዚህ ዓይነት 
ተቋማት ላይ እምነት ጥሎ ያለውን መስጠት 
ይፈራል። ከዛ ይልቅ ቤተክርስቲያን ሄዶ ለሚለምነው 
መስጠትን ነው የሚመርጠው። በዚህም የመስጠት 
ባህል የሌለን ሕዝቦች መሆናችን  በራሱ ለሲስተር 
ዘቢደር ፈታኝ ነበር።

"…ይህንን መሰል ወገን የሚጠቀምበትን ሥራ 
ለመሥራት ሀብት ንብረት አይደለም መሠረታዊው 
ነገር ዋናው ልብ ነው። መጀመሪያ ውስጥን ማሳመን 
ነው። እኔ በወቅቱ በጣም ወጣትና በ20ዎቹ የእድሜ 
ክልል ውስጥ ያለሁኝ ነኝ እናትና አባቴ ደካማና 
ታማሚ ናቸው።  ይህ ሁሉ ነገር ብዙ ፈተናዎች 
ነበሩት። ሁኔታውም ለብዙ ሰዎች አስገራሚ ነበር። 
ነገር ግን በአምላክ ሁሉም ተችሏል"። 

መልካም ሥራ ራሱ ይከፍከላል የሚባል 
ከአባባል በላይ የሆነ  ነው። ሲስተር ዘቢደር 
በነርስነት ዲፕሎማቸው ላይ እንዳሉ ነው ለሌሎች 
ልኑር ብለው የራሳቸውን ነገር ሁሉ ትተው ወደ 
ግብረ ሰናይ ተግባር የገቡት። ይህንን ሥራቸውን 
የተመለከቱ ደግሞ እሳቸው ያስፈልጋቸዋል ያሉትን 
ነገር ያሟሉላቸው ጀመር። 

ከእነዚህ  መካከል  የኖርዌጂያን የህጻናት አድን 
ድርጅት የመንግሥት ተወካይና የሂሳብ ክፍሉ ሃላፊ 
አንዱ ሲሆኑ እሳቸውም "…በስራሽ  ተደስቻለሁ" 
በማለት አሜሪካን ሀገር በክረምት የትምህርት መርሃ 
ግብር ለስድስት ዓመት የዲግሪ ትምህርታቸውን 
እንዲከታተሉ አደረጉ። በዚህ አላበቃም የሁለተኛ 
ዲግሪያቸውን (ማስተርሳቸውን) ደግሞ ሆላንድ ያለ 
የኮርዴም ኢንተርናሽናል ድርጅት እዛው አሜሪካን 
ፒሪስተን ዩኒቨርሲቲ ላይ እንዲማሩ አመቻቸላቸው። 
ይኸው ትምህርት ቤት ሙሉ ወጪያቸውን ሸፍኖ 
የዶክትሬት ዲግሪያቸውን ሊያስተምራቸውም 
ወረቀት ሰጥቷቸዋል። 

መቶ ሰዎችን በመርዳት ሥራውን  በይፋ 
የጀመረው  ሜሪ ጆይ አሁን የደረሰበት ደረጃ 
ላይ ለመድረስ በርካታ መሠናክሎችን እንዳለፈ 
የሚገልጹት  ሲስተር ዘቢደር እርሳቸውም በግላቸው  
በሜሪ ጆይ የተነሳ በርካታ ፈተናዎችን አሳልፈዋል።

ሜሪ ጆይ በአሁኑ ሰዓት በሀገሪቱ በአምስት 
ክልሎች ላይ  በሚገኙ 105  ወረዳዎች  አገልግሎት 
በመስጠት ላይ  ሲሆን በአዲስ አበባ  ከተማም  ከ 
ስድስት ሺ 500  በላይ ሰዎችን በቀጥታ ተጠቃሚ 
በማድረግ ከ 10 ሺ በላይ ደግሞ የተለያዩ ድጋፎችን 
የሚያገኙ ሰዎች አሉት።

 በዚህም ከ 36ሺ በላይ ታዳጊዎች፤ ከ10 ሺ  
በላይ ወጣቶች፤ ከ አምስት ሺህ  በላይ አረጋውያን 
እንዲሁም ከስምንት ሺህ  በላይ ጨቅላ ህፃናት 
የአገልግሎቱ ተጠቃሚ ለመሆን ችለዋል። በሃዋሣ 
የህጻናት እና አረጋውያን ማዕከል የከፈተው ተቋሙ 
አሁን ደግሞ በአርባ ምንጭ ከተማ ተመሳሳይ አይነት 
ማዕከል ለመገንባት እየተንቀሳቀሰ ይገኛል።

ሜሪ ጆይ ዛሬ ላይ ከ አራት ሺህ በላይ በጎ 

ፍቃደኞች ያሉት ሲሆን ከነዚህም ውስጥ ታዋቂ 
ግለሰቦች፣ አርቲስቶች፣ የጤና ባለሙያዎች እና 
የተለያዩ  ባለሀብቶች ይገኙበታል። የዚህ ታላቅ 
ድርጅት መሥራች እና ዋና ሥራ አስኪያጅ ሲስተር 
ዘቢደር መሉ እድሜያቸውንና ጊዜያቸውን በሚባል 
ሁኔታ ለዚህ ድርጅት የሰጡ ሲሆን ለዚህም 
አስተዋጾዋቸው  በሀገር ውስጥና ከሀገር ውጭ 
በርካታ ሽልማቶች እና የእውቅና ሰርተፍኬቶችን 
ለማግኘት ችለዋል።

"…ሜሪ ጆይ የተነሳበትንን አሁን ያለበትን ደረጃ 
ሳየው በጣም እገረማለሁ። አምላክ ሙሉ ክብሩን 
ይውሰድ፤ ይህ ታላቅ ሥራ በእኔ አቅም የሚሠራ 
አይደለም። አንዳንድ ጊዜ በመገናኛ ብዙሃን ስለ 
ሥራዎቹ ስሰማ ፣ ሪፖርቶችን ሳይ  የሌላ ሰው ድርጅት 
ሁሉ የሚመስለኝ ጊዜ አለ" በማለት ይናገራሉ።

የሰዎች እገዛ
ሜሪጆይ እዚህ እንዲደርስ በጣም ብዙ ሰዎች 

ሌት ተቀን ይሠራሉ ማለት ይቻላል። በዚህም 
ባለሀብቶች ታዋቂ ሰዎች አርቲስቶች ይሳተፋሉ። 
ሥራ አመራር ቦርዱ በጣም ጠንካራ ነው። ሠራተኞቹ 
ደግሞ ለበረከት ብለው የሚሠሩ ናቸው። በጣም 
ምስጋና ይገባቸዋል። ማኔጅመንቱ ሜሪጆይ ከፍ 
እንዲል ብዙ ይለፋል። በጠቅላላው ሜሪጆይ የሰው 
ሀብታም ነው ቢባል ይሻላል።  

ይህ በእንዲህ እንዳለ ግን ሰዎች ድጋፋቸው  
ከጊዜው ጋር የሚሄድ ነወይ? ተብሎ  ቢጠየቅ መልሱ 
ገና ነው ይሆናል። ምክንያቱም ድሮ መለመን በጣም 
አስነዋሪ ከመሆኑም በላይ እሳት የሆነው የሰው ፊት 
ላይ የሚቆመው  ሰው በጣም የባሰ ችግር ውስጥ የገባ 
ብቻ ነበር። የምንሰጠውም ደግሞ ካለን ላይ ነበር። 
ዛሬ ላይ ግን የሕዝብ ቁጥራችን ጨምሯል ። አሁን 
ላይ ወደልመና የሚወጣው የተቸገረ ብቻ ሳይሆን 
ያለውም ነው።  ሰጪውም ላይ የኑሮ ወድነት 
ተጭኗል። ነገር ግን እንደ እኛ በየሃይማኖቱ ሁሉም 
አማኝ ነው።  ግን ካለን ላይ የማካፈሉ ሂደት ገና 
እየተለማመድነው ነው በማለት የመስጠት ባህላችን 
ገና እንደሚቀረው ይናገራሉ።

 ገጠመኞች
ማንኛውም ሰው በመኖር ሂደት ውስጥ 

የሚያጋጥሙት መጥፎም ጥሩም አጋጣሚዎች አሉ። 
እንደ ሲስተር ዘቢደር ደግሞ ከብዙ የተቸገሩ ሰዎች 

ከገጽ 7 የዞረ ጋር የሚውል ሰው አስደሳችም አሳዛኝም አጋጣሚ 
አያጣምና ጥያቄዬን የማንሳቴ ምክንያት እርሱ 
ነው።

"…በጣም የተደሰትኩት የሃዋሳው የአረጋውያን 
ማዕከል አንድም የነጭ እጅ ሳይገባበት 
ኢትዮጵያውያን ተረባርበው ሠርተው የተመረቀ 
እለት ነው።   በሌላ በኩል ደግሞ መንግሥት ከእኛ 
ጋር አብሮ ተባብሮ ለመሥራት በመወሰን የተለያዩ 
ድጋፎችን እያደረገልን መሆኑ ሲሆን ይህም 
ባለፈው የሲዳማ ክልል 5 ሚሊዮን ብር ሰጥቶናል፤  
በቅርቡ ደግሞ የደቡብ ክልል 10 ሚሊዮን ብር 
ሰጥቶናል፤ ይህ በጣም አስደሳች ከመሆኑም በላይ 
ሁለታችንም ለማህበረሰቡ የምንሠራውን ሥራ 
ፍሬያማ እንዲሆን ያደርገዋል" ይላሉ።

የጎዳና ተዳዳሪ ህፃናት ጉዳይ መፍትሔ አልባ 
መሆኑ ደግሞ ከሁሉም ነገር በላይ ልቤን ይነካኛል 
የሚሉት ሲስተር ዘቢደር እሳቸው ቀርበው 
ባዩት ልክ ሲናገሩም ልጆቹ በጣም ያሳዝናሉ። 

ህጻናቱ ከ9 ዓመት ጀምሮ ይደፈራሉ።  በዚህም 

የማህጸን በሽተኛ ሆነዋል። ወንዶቹም ከችግሩ 

አላመለጡም። የትምህርት እድል ባለማግኘታቸው 

መጻፍና ማንበብ እንኳን አይችሉም። ይህ ሁኔታ 
ደግሞ በጣም እንቅልፍ የሚነሳ ነገር በመሆኑ 
መንግሥት ትኩረት ሊሰጥበት ይገባል። 

ሜሪጆይም በዚህ ዙሪያ ለመሥራት ገዳም ሰፈር 
ላይ ከበጎ ፈቃደኛ  ቤት አግኝቶ ሥራውን ጀምሯል። 
ሁለተኛውንም የአዋጭ ብድርና ቁጠባ ተቋም 
መሥራችና ባለቤት አስኮ ላይ ማዕከል ስለሠሩልን 
በዛም ሥራውን ለመሥራት እየተንቀሳቀስን ሲሆን 
በአሁኑ ወቅት ለጎዳና ተዳዳሪ ህጻናት የቀን ማቆያ 
(Day care ) አገልግሎት እየተሰጠንም እንገኛለን 
ይላሉ።    

የቤተሰብ ሁኔታ  
ብዙ ጊዜ በርዳታ ድርጅት ሥራ ላይ ያለን 

ሰዎች ሞልቶን ተርፎን የምንሰጥ የራሳችን ሕይወት 
የሌለን ቤተሰብ የማንመሠርት ልጆች የማንወልድ 
የሚመስለው ብዙ ሰው አለ የሚሉት ሲስተር 
ዘቢደር  በመሠረቱ እሳቸውም  መጀመሪያ ላይ 
ለማግባት ፍላጎት አልነበራቸውም።  ምክንያቱ 
ደግሞ ለሥራቸው ሙሉ ትኩረት ለመስጠት 
በማሰብ ነበር።  ነገር ግን ይህንን የሥራቸውን 
ባህርይ የተረዱና የሚደግፏቸውን ሰው 
በማግኘታቸው ትዳር መስርተው የአንድ ወንድና 
የአንዲት ሴት ልጅ እናት ስለመሆናቸው ይናገራሉ።

"…እኔ ከዓላማዬ ወይም ከሥራዬ ትዳርም 
ሆነ ልጆች አላስቀሩኝም ፤ባለቤቴም ሥራዬን 
ይረዳል። ልጆቼም ህጻንም ሆነው  ከአባታቸው 
ጀምሮ አያቶቻቸው አክስቶቻቸው ስለነበሩ 
ምንም አልተቸገርኩም፤ ይልቁንም እነሱም እኔ 
የምሠራውን ሥራ እያወቁና እያዩ በማደጋቸው ዛሬ 
ላይ የመጀመሪያ ልጄ የከፍተኛ ትምህርቱን አጠናቆ 
ተመርቆ ሥራ ይዞ በሚያገኘው ደመወዝ አንድ ልጅ 
እያሳደገ ነው፤ ሴቷም ትምህረቴን እንዳጠናቀቅሁ 
ህጻናትን አሳድጋለሁ ብላ እየጠበቀች ነው" ይላሉ። 

መልዕክት
"…እንረዳዳ እንተሳሰብ ቀና አእምሮ ይኑረን፤ 

ሁላችንም በጎ ፈቃደኛ በመሆን ከሜሪጆይ ጎን 
እንቁም፤ የግድ ገንዝብ አያስፈልግም። ለልጆች 
ጊዜን ፍቅርን መስጠት ፤ወደማዕከሉ በመምጣት 
በጎ ፍቃደኛ መሆን፤አልባሳትና ቁሳቁስ ማምጣት  
ለድርጅቱ ትልቅ ድጋፍ ከመሆኑም በላይ 
ለሚያደርገው ሰውም በረከት የሚያስገኝለት 
መልካም ተግባር ነው። 

ከዛም አለፍ ሲል  በወር ስድስት መቶ ብር 
ብቻ በማውጣት አንድ ልጅ ማሳደግ  ወይም አንድ 
አረጋዊ መጦር ይቻላል በማለት መልዕክታቸውን 
አስተላልፈዋል።

የሜሪ...

ከ 36ሺ በላይ ታዳጊዎች፤ ከ10 
ሺ  በላይ ወጣቶች፤ ከ አምስት 

ሺህ  በላይ አረጋውያን እንዲሁም 
ከስምንት ሺህ  በላይ ጨቅላ 

ህፃናት የአገልግሎቱ ተጠቃሚ 
ለመሆን ችለዋል



ባህልና ቱሪዝም 
ኢኮኖሚ
  ገጽ 8    አዲስ ዘመን   እሁድ ሰኔ 16 ቀን 2016 ዓ.ም

ኢትዮጵያ በተፈጥሮ ሀብት ከታደሉ ሀገራት መካከል 
ቀዳሚዋ ነች። ሁሉም አይነት የአየር ፀባይ፣ ሥነ ምህዳር፣ 
እፅዋት፣ የዱር እንስሳት (ብርቅዬ የሚባሉትን ጨምሮ)፣ 
አእዋፋት እና ልዩ ልዩ ተፈጥሯዊ ሀብቶችን በውስጧ 
አስማምታ ይዛለች። የሥነ ምድራዊ አወቃቀርና ይዘት 
በራሱ ዓለም አቀፍ ተመራማሪዎችንና ጎብኚዎችን ትኩረት 
የሚስብ ነው። 

ኢትዮጵያውያን ከዚህ የተፈጥሮ ፀጋ ጋር ተስማምቶ 
የሚኖር ባህል፣ እሴት እንዲሁም ታሪክ አላቸው። በተፈጥሮ 
የተሰጣቸውን ሀብት የመጠበቅና በአግባቡ የመጠቀም 
ልምድን ለዘመናት  አዳብረው እንደኖሩ የታሪክ መዛግብት 
ይነግሩናል። ከዚያን ጊዜ ጀምሮ ለተፈጥሮ ጥበቃ እና 
ልማት አመቺ የሆነ ባህላዊ፣ ሃይማኖታዊ እንዲሁም 
መንግሥታዊ አደረጃጀቶችን በመጠቀም ይታወቃሉ። 
የዱር እንስሳት፣ አእዋፋት እና ለሥነ ምህዳር መጠበቅ 
ከፍተኛ ፋይዳ ያላቸውን ፍጥረታት ለምድራችንም ሆነ 
ለሰው ልጆች በእጅጉ አስፈላጊ መሆናቸውን ዛሬ ሳይሆን 
ከጥንትም የተረዱ ናቸው። 

አሁን ላይ ኢትዮጵያ የተፈጥሮ ሀብትን፣ በውስጣቸው 
የሚኖሩ የዱር እንስሳትን እንዲሁም አእዋፋትን 
የሚጠብቅ፣ የሚያለማና በቱሪዝም ከጎብኚዎች ተጠቃሚ 
እንድትሆን የሚሠራ መንግሥታዊ አደረጃጀት ፈጥራለች። 
ይህ ተቋም የቱሪዝም ሚኒስቴር ተጠሪ ተቋማቶች 
መካከል አንዱ ሲሆን የዱር እንስሳት ጥበቃ ባለሥልጣን 
የሚል ስያሜን ይዟል። ባለፉት ዘመናትም በተለያዩ 
አደረጃጀቶች ፓርኮችን፣ ጥብቅ ሥፍራዎችን እንዲሁም 
የዱር እንስሳትን የማስተዳደር ድርሻ ወስዷል። 

ባለሥልጣን መሥሪያ ቤቱ ከሰሞኑ በሰጠው 
መግለጫ ‹‹ከቅርብ ጊዜ ወዲህ በሚሠራቸው ተግባራትና 
ሃላፊነቶች ዙሪያ በአንዳንድ የመገናኛ ብዙሃን እንዲሁም 
የማህበረሰብ ክፍሎች የግንዛቤ እጥረት አጋጥሞኛል›› 
በማለት ማብራሪያዎች ለጋዜጠኞች ሰጥቶ ነበር። በተለይ 
በተከለሉ ፓርኮች፣ ጥብቅ ቦታዎችና በውስጣቸው 
በሚኖሩ የዱር እንስሳት፣ አእዋፋትና  መሰል ፍጥረታት 
ላይ አደጋ የሚጋርጥ ሕገ-ወጥ ተግባራት፣ የተዛቡ የመገናኛ 
ብዙሃን ምልከታዎች፣ ዘመናትን የተሻገሩ የተፈጥሮ ጥበቃ 
ባህልና አመለካከቶችን የሚጎዱ ተግባራት መስተዋላቸው 
በማንሳት ማብራሪያ ይሻሉ ባላቸው ጉዳዮች ምላሽ 
ሰጥቷል።

አቶ ኩመራ ዋቅጅራ የባለሥልጣን መሥሪያ ቤቱ ዋና 
ዳይሬክተር ናቸው። እርሳቸው እንደሚሉት ዘመናዊው 
የተፈጥሮ ጥበቃ አስተሳሰብ የኢንዱስትሪ አብዮት 
መስፋፋትን ተከትሎ እአአ በ1714 አካባቢ በአውሮፓ 
ተዋውቋል። ዋናው ምክንያት ደግሞ የሰው ልጆች 
የተፈጥሮ ሀብትን ከመጠን በላይ የመጠቀምና በውስጡ 
የሚገኙ የዱር እንስሳት፣ ፍጥረታትና ሥነ ምህዳሩ አደጋ 
እያስከተለ በመምጣቱ ነው። ይሁን እንጂ ኢትዮጵያ 
ከዚህም ቀደም ብሎ በ15ኛው መቶ ክፍለ ዘመን ከንጉሥ 
ዘርያዕቆብ ጀምሮ ለተፈጥሮ ሀብት ጥበቃ የማድረግ 
ልማድና ባህል ነበራት። ለዚህ ምሳሌ ንጉሡ  ከዛሬ 500 
ዓመት ቀደም ብሎ በወጨጫ ተራራ እንዲሁም፣ ጓሳ ሳርን 
ለመጠበቅ በመንዝ ጓሳ የተደረጉ የጥበቃ ሥራዎች ማስረጃ 
ይሆናሉ። 

‹‹የተፈጥሮ ሀብት ጥበቃ እንዲሁም ፓርኮችን 
የማስተዳደር ተግባርን ከውጪ ተፅእኖና ከቅኝ ግዛት 
አስተሳሰብ ጋር ማያያዝ ተገቢነት የለውም›› የሚሉት 
የባለሥልጣን መሥሪያ ቤቱ ዋና ዳይሬክተር አቶ ኩመራ 
ዋቅጅራ፤ በአንዳንድ መገናኛ ብዙሃንና በዲጂታል 
ሚዲያው የሚሰራጩ የተዛቡ መረጃዎች ትክክል 
አለመሆናቸውን ይናገራሉ። ተፈጥሮንና የተፈጥሮ ሀብትን 
መጠበቅ ሃይማኖታዊም ሳይንሳዊም ድጋፍ ያለውና 
የህልውና ጉዳይ መሆኑን በመግለፅም ባለሥልጣን 
መሥሪያቤቱ ከዚህ ጋር ተያይዞ የሚያከናውናቸው 
ተግባራት በማህበረሰቡ ዘንድ የተሳሳተ እሳቤ እንዲይዝ 
መደረጉ ፍፁም ስህተት እንደሆነ ይናገራሉ። 

የብዝሃ ሕይወት መጥፋት፣ የአየር ንብረት ለውጥና 
ብክለት ዓለማችንን በእጅጉ እያሳሰባት መሆኑን 
የሚያነሱት ዋና ዳይሬክተሩ፤ ለዚህ ቀጥተኛ ተጋላጭ 

በተፈጥሮ ሀብት ጥበቃ ላይ የተዛቡ 
አመለካከቶችን ለማረቅ

ዳግም ከበደ 

ከሆኑት ውስጥ  ኢትዮጵያና ሌሎች  ታዳጊ ሀገራት 
እንደሚገኙበት ያብራራሉ። ይህንን ለመከላከል ዓለም 
አቀፍ ተቋማትና የሀገራት ህብረት ልዩ ልዩ የትብብር 
ማእቀፎችን በማዘጋጀት እየሠሩ መሆኑን ያስረዳሉ። 
ከእነዚህ ስምምነቶች መካከል የ2015 የፓሪሱ ስምምነት፣ 
የ2022 የሞንትሪያል የብዝሃ ሕይወት ማዕቀፍ ስምምነት፣ 
የዘላቂ የልማት ግቦች ‹‹sustainable development 
goal (SDG)››  እንደሚገኙበት ይናገራሉ። ኢትዮጵያም 
በእነዚህ ዓለም አቀፍ ተግባሮች ላይ አባል በመሆን 
ስምምነቶቹን ተግባራዊ ለማድረግ እየሠራች መሆኑን 
ያነሳሉ። ከዚህ ባሻገር በ1966 የዓለም የተፈጥሮ ጥበቃ 
ሀብረት አባል እንደሆነችና ያንን ቃልኪዳን እያከበረች 
እንደምትገኝ ያስረዳሉ።

ሁሉም ፍጥረታት ለምድራችንም ሆነ ለሁለንተናዊ 
(universe) አስፈላጊ መሆናቸውን የሚናገሩት ዋና 
ዳይሬክተሩ፤ ብዝሀ ሕይወትን ለመጠበቅ ኢትዮጵያ 
ከዘመናዊው የተፈጥሮ ጥበቃ አጀማመር አስቀድማ  ጥብቅ 
ቦታዎችን በመከለል እካሁን ድረስ ማቆየት እንደቻለች 
ያስረዳሉ። በዚህ እሳቤ አሁንም ድረስ የተከለሉ ፓርኮች፣ 
ጥብቅ ደኖች፣ የዱር እንስሳትና ፍጥረታት መኖሪያዎች 
መኖራቸውን ይናገራሉ። በምሳሌነትም በ15ኛው ክፍለ 
ዘመን የሱባ ደን ጥበቃ መጀመሩ፣ በ17ኛው ክፍለ ዘመን 
የመንዝ ጓሳ ማህበረሰብ ባህል መሠረት የጥበቃ ተግባራት 
እንዲሁም በ1909 ዝሆን ማደን የሚደነግግ አዋጅ 
መታወጁን እንደምሳሌ አንስተዋል።

ከዚያ ባሻገር በአፄ ሃይለስላሴ ዘመነ መንግሥት 
ንጉሡ ጎረቤት ሀገራት በመሄድ በጎበኙበት ወቅት 
ያገኙትን አዲስ የተፈጥሮ አጠባበቅ ልምድ በኢትዮጵያም 
እንዲተገበር በመወሰናቸው ምክንያት የአዋሽ፣ ማጎ፣ ኦሞና 
በስምጥ ሸለቆ የሚገኙ ፓርኮች መመስረታቸውን ዋና 
ዳይሬክተሩ ይናገራሉ። ንጉሡ ለዩኒስኮ በፃፉት ደብዳቤ 
መፃፋቸውንና የባለሙያዎች ድጋፍ ማግኘታቸውን 
ያስረዳሉ። እውነታው ይህ ሆኖ ሳለ ግን በመገናኛ 
ብዙሃን ማህበረሰቡ ለተፈጥሮ ጥበቃ ያለው አመለካከት 
እንዲዛባና በሀብቱ ላይ ጉዳት እንዲደርስ አሳሳች መረጃ 
የሚያሰራጩ፣ ሕገወጥ እርሻን፣ ሰፈራን እንዲሁም ሌሎች 
አሉታዊ ተግባራትን የሚያበረታቱ አካላት መኖራቸውን 
ያስረዳሉ። ይህ እሳቤም ፍፁም ተቀባይነት እንደሌለው 
ያነሳሉ።

ሁሉም በምድር ላይ የሚኖሩ ፍጥረታት በምክንያት 
እንደተፈጠሩ የሚናገሩት አቶ ኩመራ፤ በተፈጥሮ 

ሚና የሌለው ትርፍ የሆነ አንዳችም ነገር እንደሌለ 
ይገልፃሉ። የዱር እንስሳት ጥበቃ ቦታዎች ሲቋቋሙም 
ለቅንጦት ሳይሆን ለህልውና ጉዳይ መሆኑን ያስረዳሉ። 
የሥነ ምህዳር ጤና መጓደል ዘርፈ ብዙ ችግሮች 
እንደሚያስከትሉ በማንሳትም ይህንን ችግር አስቀድሞ 
ለመከላከል ኢትዮጵያ ከጥንትም በባህላዊና ሃይማኖታዊ 
መንገድ ትሠራ እንደነበር ያነሳሉ። ለዚህ እንደማሳያ 
የሚገልፁት የስንቅሌ ቆርኪዎችን ለመጠበቅ አባገዳዎች 
የሚጠቀሙትን ስልት ሲሆን። በሻሸመኔ አቅራቢያ ስንቅሌ 
በሚባል ቦታ ላይ የሚኖሩ ቆርኪዎችን እንደ አንድ ጎሳ 
በመቁጠር በአደንም ሆነ በልዩ ልዩ ምክንያት ቆርኪዎችን 
የገደለ ማንኛውም ነዋሪ ከፍተኛ ቅጣት እንደሚጣልበት 
ይገልፃሉ።

ዋና ዳይሬክተሩ እንደሚገልፁት በዘመናዊው 
የተፈጥሮ ጥበቃ ኢትዮጵያ ፓርኮችን፣ ጥብቅ ቦታዎችን 
በመከለል፣ በማልማት የምትጠብቅ ሲሆን ከሀገሪቱ 
አጠቃላይ የቆዳ ስፋት እስካሁን ከተከለለው ጥብቅ 
ሥፍራ ውስጥ የደን ሽፋን ያለበትን ጨምሮ 14 በመቶ 

እንደሚሆን ይናገራሉ። አማካዩ የዓለም የጥበቃ ቦታዎች 
ሽፋን 17 በመቶ ሲሆን እዚህ መስፈርት ላይ እንዳልተደረሰ 
ያስረዳሉ። ጥብቅ ቦታዎችን በመከለል የብዝሃ ሕይወት 
እልቂትን መታደግ የአየር ብክለትና ለውጥን መከላከል 
እንደሚቻል ያስረዳሉ። 

እአአ በ2015 የፓሪስ ስምምነት የዓለም ሙቀት 
ከሁለት ዲግሪ ሴሊሺየስ እንዳይበልጥ 185 ሀገራት የጋራ 
ስምምነት ላይ ደርሰዋል የሚሉት ዋና ዳይሬክተሩ፤ 
ኢትዮጵያም የዚህ ስምምነት አካል እንደሆነች ይገልፃሉ። 
በተመሳሳይ በ2022 በሞንትሪያል ካናዳ ላይ የዓለም 
የብዝሀ ሕይወት ማእቀፍ በተመለከተ የሰው ልጅ 
ህልውና አደጋ ላይ መውደቁንና የብዝሀ ሕይወት እልቂት 
እየጨመረ መምጣቱን ሀገራት በመገንዘባቸው ምክንያት 
ይህንን አደጋ ለመከላከል የጥበቃ ቦታ ሽፋን ማሳደግ 
እንዳለባቸው ስምምነት ላይ ደርሰዋል። በዚህም በ2030 
ከ 17 በመቶ ሽፋን ወደ 30 በመቶ ለማድረስ እቅድ 
መኖሩን ዋና ዳይሬክተሩ ተናግረዋል።  

  ዓለም አቀፍ የልማት ግቦች ከተፈጥሮ ጥበቃ ጋር 
የተቆራኙ ናቸው የሚሉት አቶ ኩመራ የ 17ቱ ዘላቂ 
የልማት ግቦች ‹‹sustainable development goal 
SDG›› ውስጥ 11 እና ከዚያ በላይ የሚሆኑት ከዚህ ዓላማ 
ጋር እንደሚተሳሰሩ ይናገራሉ። ደህነትን ለመቀነስ፣ 
የታዳሽ ሃይል፣ ተፈጥሮን መሠረት ያደረጉ መፍትሄዎችን 
ለማምጣት እንዲሁም የአየር ንብረት ለውጥን ለመከላከል 
የሚደረገው ጥረት ከዚሁ ጋር እንደሚያያዝ ይናገራሉ። 
ኢትዮጵያም እነዚህን ግቦች ለማሳካት ዓለም አቀፍ 
ቃልኪዳኖችን መግባቷን ይገልፃሉ። 

መንግሥት ከላይ የተነሱትን ቁልፍ ጉዳዮች ተፈፃሚ 
ለማድረግና የተፈጥሮ ቦታዎችን ለመጠበቅ ጥረት 
እያደረገ መሆኑን የሚያነሱት አቶ ኩመራ፤ ይሁን እንጂ 
ግቡ እንዳይሳካ በርከት ያሉ ፈተናዎች መኖራቸውን 
ያስረዳሉ። ከእነዚህም ውስጥ በፓርኮችና የተፈጥሮ 
ጥብቅ ቦታዎች ላይ ሕገወጥ የሰው ሰፈራ፣ እርሻ፣ ሕገወጥ 
አደን፣ አሳ ማስገር፣ የደን ጭፍጨፋ እና መሰል ተግባራት  
መስፋፋታቸውን ይናገራሉ። ይህ የሚከሰተው ከግንዛቤ 
እጥረት መሆኑን አንስተውም ችግሮቹን በዘላቂነት 
የሚፈታ ሥራዎች እየተተገበሩ መሆኑን አንስተዋል።

ሌላው አሳሳቢው ጉዳይ ነው በማለት ዋና ዳይሬክተሩ 
ያነሱት በብሔራዊ ፓርኮች በተደጋጋሚ የሚከሰተውን 
የእሳት ቃጠሎን ሲሆን ለእሳት አደጋ ተጋላጭ ለሆኑ እንደ 
ቃፍታ ሽራሮ፣ ሰሜንና ባሌ ተራሮች ብሔራዊ ፓርኮች 
የእሳት አደጋ ለመቀነስና መከላከል የእሳት አደጋ ብርጌድ 
መቋቋሙን እንዲሁም አስፈላጊ ግብዓት መሟላቱን 
ተናግረዋል። ወደፊትም አስቀድሞ የመከላከልና የአቅም 
ግንባታ ስትራቴጅ ተግባራዊ እንደሚደረግ አንስተዋል።   

እንደ መውጫ 
በመግቢያችን ላይ እንዳነሳነው ኢትዮጵያ በተፈጥሮ 

ሀብትና በብዝሀ ሕይወት ስብጥር ከሚታወቁ ሀገራት  
ቀዳሚዋ ነች። ከእነዚህ እፁብ ድንቅ ሀብቶች ጋር 
ተስማምቶ የሚኖር ማህበረሰብና ባህልም አላት። ለዚህ 
ማሳያ እሩቅ ሳንሄድ በያዝነው ዓመት በዩኒስኮ የዓለም 
ቅርስ ዝርዝር ውስጥ የተመዘገበውን የጌዲዮ ባህላዊ 
መልከዓምድር መመልከት እንችላለን። ማህበረሰቡ 
ከብዝሀ ሕይወትና ከዱር እንስሳት ጋር እራሱን አዋህዶ 
የመኖር ጥበብም የታደለ ነው። ይህንን እሴት ከምንም 
ነገር በላይ መጠበቅ ቀዳሚው ሊሆን ይገባል። በሌሎች 
ጥብቅ ፓርኮች እንዲሁም የተፈጥሮ ሀብቶች ላይ የጌዲኦን 
ማህበረሰብ ባህል፣ የአባ ገዳ አባቶችን ብልሃት እንዲሁም 
መሰል ሀገር በቀል ልምዶችን ተግባራዊ በማድረግ የብዝሀ 
ሕይወት ስብጥርን መጠበቅና ከእልቂት መታደግ ለነገ 
የሚቀመጥ የቤት ሥራ ሊሆን አይገባም።

የማህበረሰቡን ሥነ ልቦና፣ ልምድ እና እሴት 
የሚሸረሽሩ የተዛቡ የመገናኛ ብዙሃን መረጃዎች፣ 
የዲጂታል ሚዲያ አሉባልታዎችም መመከትም ይገባል። 
የዱር እንስሳት ጥበቃ ባለሥልጣን የሚያከናውናቸውን 
ተግባራት መደገፍም ይገባል። ይህ ሲሆን የኢትዮጵያን 
የተፈጥሮ ሀብቶች መጠበቅ፣ ማልማት እንዲሁም 
ማህበረሰቡን ያካተተ የተፈጥሮ ቱሪዝም አቅምን 
ለመገንባት ይቻላል። 

ባለፉት ዘመናትም በተለያዩ 
አደረጃጀቶች ፓርኮችን፣ 

ጥብቅ ሥፍራዎችን 
እንዲሁም የዱር እንስሳትን 
የማስተዳደር ድርሻ ወስዷል

ሳምንቱን በታሪክ 
ስፖርት እና መዝናኛ

         አዲስ ዘመን  እሁድ ሰኔ 16 ቀን 2016 ዓ.ም

ዋለልኝ አየለ

የግንቦት ወር የዘመነ ደርግ እና የዘመነ ኢህአዴግ ክስተቶች 
ይበዙበት ነበር። እነሆ የሰኔ ወር ደግሞ  በዘመነ ብልጽግና 
በተከሰቱ ክስተቶች የሚታወስ ሆነ። አንደኛው ከስድስት 
ዓመታት በፊት ልክ በዛሬዋ ቀን ሰኔ 16 ቀን 2010 ዓ.ም  ለጠቅላይ 
ሚኒስትር ዐቢይ አሕመድ ዶ/ር በተጠራ የድጋፍ ሰልፍ ላይ 
የታጣለው ቦምብና ግርግሩ ሲሆን፤ ሁለተኛው ደግሞ ከአምስት 
ዓመታት በፊት (በሰኔ 16ቱ ክስተት በዓመቱ ማለት ነው) ሰኔ 15 
ቀን 2010 ዓ.ም የተከሰተው የአማራ ክልል ከፍተኛ አመራሮች 
እና በአዲስ አበባ ደግሞ የከፍተኛ የጦር መኮንኖች ግድያ ነው። 

በዛሬው “ሳምንቱን በታሪክ” ዓምዳችን 6 እና 5 ዓመታትን 
ወደ ኋላ መለስ ብለን እነዚህን ሁለት ክስተቶች እናስታውሳለን። 
ከዚያ በፊት እንደተለመደው ሌሎች የዚህ ሳምንት ክስተቶችን 
በአጭር በአጭሩ እናስታውስ።

ከ5 ዓመታት በፊት፣ በዚህ ሳምንት ሰኔ 10 ቀን 2011 ዓ.ም 
ደራሲ አውግቸው ተረፈ አረፈ። አውግቸው ተረፈ በሚለው 
ስሙ ቢታወቅም ይህ ግን የብዕር ስሙ እንደሆነ ይነገራል። 
ወላጆቹ ያወጡለት ስም ኅሩይ ሚናስ ነው። ከመጽሐፍ ሻጭነት 
ተነስቶ ታዋቂ ደራሲ የሆነው አውግቸው ተረፈ ከ20 በላይ 
መጻሕፍትን በወጥና በትርጉም በመጻፍ በኢትዮጵያ የሥነጽሑፍ 
ታሪክ ውስጥ ከቀዳሚዎቹ አዘንዱ በመሆን ይታወሳል። 

ከ809 ዓመታት በፊት በዚህ ሳምንት፣ ሰኔ 12 ቀን 
1207 ዓ.ም ቅዱሥ ንጉሥ ላሊበላ አረፈ። ንጉሥ ላሊበላ 
የተወለደበትም (ታኅሳስ 29) ሆነ ያረፈበት ቀን ሃይማኖታዊ 
ንግሥ ያለበት ስለሆነ በላሊበላ አብያተ ክርስቲያናት ይከበራል። 
ንጉሥ ላሊበላ ከሰውየው በላይ ሥራዎቹ ስለሚታወሱ በላሊበላ 
ቅርስ እነሆ ለሚሊኒየም ዓመታት ይታወሳል። 

ከ96 ዓመታት በፊት በዚህ ሳምንት ታኅሳስ 12 ቀን 
1920 ዓ.ም ሐኪምና ፖለቲከኛ ፕሮፌሰር አሥራት ወልደየስ 
ተወለዱ። (ፕሮፌሰር አሥራት ወልደየስን በቅርቡ በዝርዝር 
አስታውሰናቸዋል።) 

ከ9 ዓመታት በፊት በዚህ ሳምንት ሰኔ 13 ቀን 2007 ዓ.ም 
ጋዜጠኛ ዳሪዮስ ሞዲ አረፈ። ዳሪዮስ ሞዲ በሬዲዮ ጋዜጠኛነት 
ከ20 ዓመታት በላይ ያስቆጠረ እውቅ የዜና አንባቢ ነው። ዳሮዮስ 
በነጐድጓዳማ ድምፁ የሚታወስ ሲሆን ሰኔ 13 ቀን 1983 ዓ.ም 
ኮሎኔል መንግሥቱ ኃይለማርያም ከኢትዮጵያ ለቀው ሲወጡ፤ 
እንዲሁም ግንቦት 20 ቀን 1983 ዓ.ም ኢህአዴግ አዲስ አበባን 
ሲቆጣጠር ባነበባቸው ዜናዎች በብዙዎች ዘንድ ይታወሳል። 

ከ43 ዓመታት በፊት በዚህ ሳምንት ሰኔ 14 ቀን 1973 ዓ.ም 
አፄ ዮሐንስ 4ኛ ከደርቡሽ ጋር በተዋጉበት ቦታ (በኋላ ‹ዮሐንስ› 
ተብሎ በተሰየመው) ተራራ አናት ላይ ‹‹ዮሐንስ 4ኛ ከደርቡሾች 
ጋር የተዋጉበት ስፍራ›› ብሎ የደርግ መንግሥት መታሰቢያ 
አቆመላቸው።

ከ26 ዓመታት በፊት በዚህ ሳምንት ሰኔ 14 ቀን 1990 ዓ.ም 
ዶክተር እሸቱ ጮሌ አረፉ። እሸቱ ጮሌ የኢትዮጵያ ኢኮኖሚክ 
ማህበር መሥራችና ፕሬዚዳንት የነበሩ ሲሆን፣ ከኢኮኖሚክስ 
ምሁርነቱ ባሻገር የፍትሕና ዴሞክራሲ ተሟጋች ነበሩ። አዲስ 
አበባ ዩኒቨርሲቲ በስማቸው አዳራሽ (እሸቱ ጮሌ አዳራሽ) 
ሰይሞላቸዋል። 

ከ70 ዓመታት በፊት በዚህ ሳምንት ሰኔ 15 ቀን 1946 
ዓ.ም ቀዳማዊ አጼ ኃይለሥላሴ ለጉብኝት ወደ ሜክሲኮ 
በሄዱበት ወቅት የሜክሲኮ መንግሥት በሀገሪቱ ዋና ከተማ ላይ 
በኢትዮጵያ ስም የሚጠራ አደባባይ ሰየመ። 

ከ116 ዓመታት በፊት በዚህ ሳምንት በዛሬዋ ቀን ሰኔ 16 ቀን 
1900 ዓ.ም ዳግማዊ አጼ ምኒልክ የሞተን ሰው በአግባቡ መቅበር 
እንደሚገባ የሚገልጽ አዋጅ አወጁ። አዋጁም የሚከተለው 
ነበር። 

‹‹ሰው ሲሞት መቅበር ከጥንት የመጣ ልማድ ነበር፤ አሁን 
ግን በየቦታው የሚታየው የሰው አጽም ብቻ ሆነ። የጥንቱ ልማድ 
መቅረቱስ ለምንድነው? አሁንም በየገዳማቱና በየአድባራቱ 
በሌላውም ሥፍራ ሳይቀበር የተገኘ የሰው አጽም፣ የክርስቲያንም 
ሆነ የሌላ፣ በየግዛትህ በየአጥቢያ ቦታ እያስፈለግክ በሥርዓት 
ቅበር። ከእንግዲህ ወዲህ ግን በየግዛቱና በየአጥቢያው የሰው 
አጽም ሳይቀብር የተገኘ ሰው ብርቱ ቅጣት ይጠብቀዋል።›› 

ቀጥለን በዝርዝር ወደምናየው የዚህ ሳምንት ታሪክ እንለፍ። 
የሰኔ 16  የዶ/ር  ዐቢይ የድጋፍ ሰልፍ ክስተት

ዐቢይ አሕመድ ዶ/ር የኢትዮጵያ ጠቅላይ ሚኒስትር ሆነው 
በተመረጡ በሦስተኛው ወር አካባቢ የድጋፍ ሰልፍ ተዘጋጀ። 
ዕለተ ቅዳሜ ሰኔ 16 ቀን 2010 ዓ.ም በመስቀል አደባባይ የድጋፍ 
ሰልፉ እንደሚደረግ አስተባባሪ ኮሚቴው አሳወቀ። 

በተባለው ቀንና ቦታ የጠጠር መጣያ እስከሚጠፋ ድረስ 
ከአዲስ አበባና ከአዲስ አበባ ውጭ (ዙሪያ) በመጡ የድጋፍ 
ሰልፉ ተሳታፊዎች መስቀል አደባባይ ተጥለቀለቀ። 

በዚያ ክስተት ውስጥ ዓመቱን ሙሉ መነጋገሪያ ሆኖ 
የከረመውና በታሪክም የሚመዘገበው አስደንጋጭ ክስተት ግን 

የሁለቱ ሰኔዎች ግርግር

ተከሰተ። ክስተቱን እናስታውስ። 
ዶ/ር ዐቢይ ንግግር አድርገው ጨረሱ። መድረክ መሪው 

ማይኩን ከዶ/ር ዐቢይ ተቀብሎ በአማርኛ የተናገረውን 
በእንግሊዝኛ እየደገመ ሳለ፤ በቀጥታ ሥርጭት ለሚከታተሉ 
ብዙም ያልተሰማ፣ በጭብጨባና ጩኸት ለታጀበው ታዳሚ 
እምብዛም ጉልህ ያልሆነ የፍንዳታ ድምጽ ጠቅላይ ሚኒስትሩና 
ባለሥልጣኖቻቸው ካሉበት መድረክ አቅራቢያ ተሰማ። ዳሩ 
ግን፣ በዚያው ቅጽበት ፍንዳታው ቦንብ መሆኑን ያወቁት 
በመድረኩ ላይና እዚያው አቅራቢያ የነበሩት ብቻ ናቸው።

የፍንዳታው ድምጽ ወደ ተሰማበት አቅጣጫ ለመመልከት 
ጠቅላይ ሚኒስትሩና በዙሪያቸው የነበሩ ሰዎች ከመቀመጫቸው 
ተነስተው የነበረ ሲሆን፣ በዚያው ቅጽበትም የጠቅላይ ሚኒስትሩ 
ጠባቂዎች ዶ/ር ዐቢይን ዙሪያቸውን በመክበብ እያጣደፉ 
ከመድረክ ይዘዋቸው በመውረድ ወደ መኪናቸው ወስደው ወደ 
ጠቅላይ ሚኒስትር ጽህፈት ቤት አቀኑ። 

ቦንቡ በፈነዳበት የመድረኩ አቅራቢያ ትርምስ በመፈጠሩ 
የጸጥታ ሠራተኞች ተሰማርተው ጉዳት የደረሰባቸውን ሰዎች 
ለመርዳት ጥረት ያደርጉ ነበር። ይህም ሆኖ ከመድረኩ እርቀው 
የነበሩ የሰልፉ ታዳሚዎችና በቴሌቪዥን በቀጥታ ሲከታተሉ 
የነበሩ ሰዎች ግን ምን እንደተከሰተ አላወቁም ነበር።

በመድረኩ ላይ ይካሄድ የነበረውን ሥነ ሥርዓት በቀጥታ 
ሲያስተላልፉ ከነበሩት የቴሌቪዥን ጣቢያዎች መካከል 
ቀዳሚው የኢትዮጵያ ቴሌቪዥን የነበረ ሲሆን፣ ከፍንዳታው 
መከሰት በኋላ ያቀርባቸው የነበሩት ምስሎች ከመድረኩ 
የራቁትን ብቻ ነበር።

የፍንዳታው ክስተት በማህበራዊ ሚዲያዎችና በሌሎች 
መገናኛ ብዙሃን በኩል ከተገለጸ በኋላ በአጠቃላይ በሕዝቡ፣ 
በተለይ ደግሞ በአደባባዩ ታድመው በነበሩ ሰዎች ላይ ድንጋጤና 
ቁጣን ቀሰቀሰ። አንዳንዶችም ጠቅላይ ሚኒስትሩ ላይ ጉዳት 
የደረሰ ስለመሰላቸው ስሜታዊ እስከመሆን ደርሰው ነበር።

ጠቅላይ ሚኒስትሩ ወደ ጽህፈት ቤታቸው በተመለሱ 
በደቂቃዎች ውስጥ በብሔራዊው ቴሌቪዥን ላይ ቀርበው 
ደህና መሆናቸውንና በቦንብ ጥቃቱ ሰዎች ላይ ጉዳት መድረሱን 
በማሳወቃቸው ወዳልታወቀ አቅጣጫ ሊያመራ ይችላል ተብሎ 
የተሰጋው ቁጣ ረገብ ማለት ችሏል።  ቢሆንም ግን በታዳሚው 
መካከል የተወሰኑት ከጥቃቱ ጋር ሊገናኙ ይችላሉ ባሏቸው 
ተሽከርካሪዎች ላይ ጥቃት ማድረሳቸውን ቢቢሲ በወቅቱ 
ዘግቧል። 

  በክስተቱ የቴሌኮምና የኤሌክትሪክ ኃይል አገልግሎት 
በመስቀል አደባባይና በአካባቢው ተቋርጦ ነበር። በዚህም 
ምክንያት በዕለቱ የስልክ ግንኙነት ማድረግ አዳጋች ሆኖ ነበር። 

የኢትዮጵያ ቴሌቭዥን ሁነቱን  ከመስቀል አደባባይ 
ከተለያዩ ሥፍራዎች ምስሎችን እያሳየ የነበረ ሲሆን ከፍንዳታው 
በኋላ ግን የተወሰኑ ካሜራዎቹ ምስል ማስተላለፍ እንዳልቻሉ 
በሥፍራው የነበረ የጣቢያው ባልደረባ እንደነገረው ቢቢሲ 
በወቅቱ ዘግቧል። ምክንያቱም የካሜራዎች ገመዶች ባልታወቁ 
ሰዎች በመቆረጣቸው እና በካሜራዎች ላይ ጉዳት በመድረሱ 
ነበር።

ከፍንዳታው ዕለት ከሰዓት በኋላ አንስቶ ባሉት ተከታታይ 
ቀናት ጠቅላይ ሚኒስትሩን ጨምሮ ከፍተኛ የመንግሥት 
ባለሥልጣናት በጥቃቱ ጉዳት የደረሰባቸውን ሰዎች ሆስፒታል 
በመሄድ ጠይቀዋል፤ በተጨማሪም የደም ልገሳ አድርገዋል። 

በተከታታይ ቀናትም ኃላፊነታቸውን አልተወጡም፤ 
በድርጊቱ እጃቸው አለበት ተብለው የተጠረጠሩ የፖሊስና 
የደህንነት ኃላፊዎችና ሠራተኞች በቁጥጥር ስር መዋላቸው 
መነገር ጀመረ። 

የሀገር ውስጥ የደህንነትና የጸጥታ ተቋማት የሚያደርጉትን 

ምርመራ ለማገዝ አሜሪካ ውስጥ የሚፈጸሙ ወንጀሎችን 
በመከላከልና በመመርመር የታወቀው የኤፍ. ቢ. አይ 
ባለሙያዎችም ተልከዋል።  

በወቅቱ በትንሹ ለሁለት ሰዎች መሞትና ለበርካታ ሰዎች 
የአካል ጉዳት ምክንያት ለሆነው፤ በጠቅላይ ሚኒስትሩ ላይ ጉዳት 
ቢደርስ ኖሮ ከባድ ምስቅልቅልን ሊያስከትል ይችል ለነበረው 
የሰኔ 16ቱ የቦንብ ጥቃት በርካታ ተጠርጣሪዎች በቁጥጥር ስር 
ውለው ጉዳያቸው በፍርድ ቤት ሲታይ የቆየ ቢሆንም ጥቃት 
አድራሾቹና ሂደቱ ግን አሁን ድረስ በግልጽ አልታወቀም። እነሆ 
ክስተቱ ግን ታሪክ ሆኖ ሲታወስ ይኖራል።

የሰኔ 15 የከፍተኛ አመራሮችና የጦር መኮንኖች ግድያ
የመስቀል አደባባዩ የጠቅላይ ሚኒስትሩ የግድያ ሙከራ 

የቦምብ ፍንዳታ በተከሰተ በዓመቱ ሰኔ 15 ቀን 2011 ዓ.ም ደግሞ 
የአማራ ክልል ከፍተኛ አመራሮችና የጦር ኃይሎች ጠቅላይ 
ኢታማዦር ሹም ጀኔራል ሰዓረ መኮንን፤ እንዲሁም ሜጀር 
ጀኔራል ገዛኢ አበራ ተገደሉ። እነዚህን ከፍተኛ አመራሮችና 
የጦር መኮንኖች በጥቂቱ እናስታውስ።

ዶክተር አምባቸው መኮንን
ዶክተር አምባቸው መኮንን ሲሳይ ደቡብ ጎንደር፣ 

ጋይንት ተወልደው አደጉ። በልጅነታቸው የፊዚክስና የሒሳብ 
ትምህርቶችን አብልጠው ይወዱ እንደነበርና ምኞታቸውም 
መምህር መሆን እንደነበር በወቅቱ የተገለጸው ታሪካቸው 
ያሳያል። 

የሁለተኛ ደረጃ ትምህርታቸውን በወቅቱ በነበረው ጦርነት 
ምክንያት ለማቋረጥ ተገደዋል። ከዚያም ትግሉን ከተቀላቀሉ ከ5 
ዓመታት በኋላ ያቋረጡትን ትምህርት በርቀት አጠናቀዋል።

የመጀመርያ ዲግሪያቸውን ያገኙት ከኢትዮጵያ ሲቪል 
ሰርቪስ ዩኒቨርሲቲ ነው። የድህረ ምረቃ ትምህርታቸውን ደግሞ 
ደቡብ ኮሪያ በሚገኘው ኬዲአይ የፐብሊክ ፖሊሲና አስተዳደር 
ትምህርት ቤት ተከታትለዋል። በቅድመ ምረቃም ሆነ በድህረ 
ምረቃ ያጠኑት የትምህርት ዘርፍ ምጣኔ ሀብትን ነው።

ከኮሪያ ተመልሰው ለ11 ዓመታት በተለያዩ የሥራ ኃላፊነቶች 
ካገለገሉ በኋላ ለሦስተኛ ዲግሪ ትምህርት ወደ እንግሊዝ 
አቅንተዋል። ሦስተኛ ዲግሪያቸውንም እንዲሁ በምጣኔ ሀብት 
ዙርያ ከእንግሊዙ ኬንት ዩኒቨርሲቲ ነው ያገኙት።

ዶክተር አምባቸው ከትጥቅ ትግሉ በኋላ ከወረዳ 
ጀምሮ በተለያየ እርከን አስተዳደራዊ አገልግሎት ሰጥተዋል። 
በዋናነት ከሚጠቀሱት መካከል በአማራ ክልል የሥራ አመራር 
ኢንስቲትዩት ዳይሬክተር፣ የብአዴን ማዕከላዊ ኮሚቴ ጽሕፈት 
ቤት ኃላፊ፣ የአማራ መልሶ መቋቋምና ልማት ድርጅት ዋና 
ዳይሬክተር፤ እንዲሁም የኢንዱስትሪና ከተማ ልማት ቢሮ 
ኃላፊነቶች ይገኙባቸዋል።

  በፌዴራል ደረጃ ደግሞ የኮንስትራክሽን ሚኒስቴር 
ሚኒስትር ሆነው ለአንድ ዓመት ያህል አገልግለዋል። ከዚያ 
በኋላም የከተማ ልማትና ቤቶች ሚኒስትር በመሆን ለአንድ 
ዓመት ተኩል ያህል ጊዜ ሠርተዋል።

ከግንቦት 2010 ዓ.ም ጀምሮ የኢንዱስትሪ ሚኒስቴር 
ሚኒስትር ሆነው ለአጭር ጊዜ ያገለገሉ ሲሆን፣ ከሕዳር 2011 
ዓ.ም ጀምሮ በጠቅላይ ሚኒስትር ጽሕፈት ቤት የመሠረተ 
ልማት አማካሪ፤ ከየካቲት 29 ቀን 2011 ዓ.ም ጀምሮ እስከ 
ህልፈተ ሕይወታቸው ድረስ የአማራ ክልል ፕሬዚዳንት ሆነው 
አገልግለዋል። 

ጄኔራል ሰዓረ መኮንን
ጄኔራል ሰዓረ መኮንን ከአስር አለቃ መኮንን ይመር እና 

ከወይዘሮ ሕይወት ይህደጎ በትግራይ ክልል፣ ሰሜን ምዕራብ 
ዞን፣ አስገዳ ጽምብላ ወረዳ፣ እንዳባጉና ከተማ 1954 ዓ.ም 
ተወለዱ።

ዕድሜያቸው ለትምህርት እንደደረሰ በእንዳባጉና አንደኛ 
ደረጃ ትምህርት ቤት ከ1ኛ እስከ 6ኛ ክፍል፤ እንዲሁም 
መለስተኛ ሁለተኛ ደረጃ ትምህርታቸውን በሽሬ አጠቃላይ 
2ኛ ደረጃ ትምህርት ቤት ተከታትለዋል። ነገር ግን በመማር 
ላይ እያሉ የደርግን ሥርዓት ለመታገል በሕወሓት የሚመራው 
የትጥቅ ትግል እየተካሄደ ስለነበር ገና በወጣትነት ዕድሜያቸው 
በ1969 ዓ.ም የትጥቅ ትግሉን ተቀላቀሉ። በጉንደት ሥልጠና 
ማዕከል ሥልጠናቸውን አጠናቅቀው እስከ ታኅሳስ 1971 ዓ.ም 
ድረስ በሕወሓት 91ኛ እና 73ኛ ሻምበሎች በተዋጊነት እና በጓድ 
መሪነት አገልግለዋል።

ከዚህ ጊዜ ጀምሮ እስከ ሕይወት ፍጻሜያቸው ድረስ ያለው 
የጄኔራል ሰዓረ መኮንን ታሪክ የወታደርነትና የጦር መሪነት ታሪክ 
ነው። 

በነበራቸው ጉልህ አስተዋጽኦ በኢፌዴሪ የሀገር መከላከያ 
ሠራዊት ውስጥ በ1988 ዓ.ም በሙሉ ኮሎኔልነት ማዕረግ 
ጀምረው በ2010 ዓ.ም የሙሉ ጄኔራልነት ማዕረግ ደርሰዋል። 
በነበራቸው የትጥቅ ትግል ተሳትፎ አንደኛ ደረጃ የወርቅ 
ሜዳልያን ጨምሮ በርካታ ኒሻኖችን ከኢፌዴሪ መንግሥት 
ማግኘታቸውም የሚታወስ ነው።

ጄኔራል ሰዓረ ባላቸው ከፍተኛ የመማርና ራስን በትምህርት 
የማሳደግ ፍላጎት በ ‹ማኔጅመንት› የመጀመሪያ ዲግሪያቸውን፤ 
እንዲሁም በ ‹ትራንስፎርሜሽን› እና ‹ሊደርሽፕ› ሁለተኛ 
ዲግሪያቸውን እንግሊዝ ሀገር ከሚገኘው ግሪኒዊች ዩኒቨርሲቲ 
አግኝተዋል። ጀኔራል ሰዓረ ባላቸው ከፍተኛ የማንበብ ልምድ 
የሚታወቁና ለሌሎችም አርዓያ የነበሩ መሆናቸው በወቅቱ 
የተነገረው ታሪካቸው ያሳያል። 

ባለትዳር እና የአንድ ወንድና አንድ ሴት ልጆች አባት 
የነበሩት ጄኔራል ሰዓረ መኮንን፤  ሰኔ 15 ቀን 2011 ዓ.ም 
በአማራ ክልል ከፍተኛ አመራሮች ላይ ከተደረገው ግድያ በኋላ 
‹‹በጠባቂያቸው ነው›› በተባለ የጥይት ተኩስ ተገድለዋል። 

በዚሁ ዕለትና በዚያው ሰዓት ከጄኔራል ሰዓረ መኮንን ቤት 
የነበሩትና  ከመከላከያ በጡረታ የተሰናበቱት ሜጀር ጄኔራል 
ገዛኢ አበራ ተገድለዋል። 

በተመሳሳይ፣ በዚሁ ዕለት የአማራ ክልል የርዕሰ 
መስተዳድሩ የሕዝብ አደረጃጀት አማካሪ የነበሩት አቶ እዘዝ 
ዋሴ በዚያው በባህር ዳር ተገድለዋል። 

አቶ ምግባሩ ከበደ
ከዚሁ ጋር ተያያዥ የሆነውና ያረፉበት ቀን የሚለየው የአቶ 

ምግባሩ ከበደ ነው። አቶ ምግባሩ ከበደ ያረፉት ከሁለት ቀን 
በኋላ ነው። 

አቶ ምግባሩ ከበደ በደቡብ ጎንደር ዞን ደራ ወረዳ በ1966 
ዓ.ም የተወለዱ ሲሆን ሥራ የጀመሩት የወረዳና ዞን ዐቃቢ ሕግ 
በመሆን ነበር።

  የምስራቅ ጎጃም ዞን አቅም ግንባታ መምሪያ ኃላፊ፣ የደብረ 
ማርቆስ ከንቲባ፣ የምስራቅ ጎጃም ዞን አስተዳዳሪ፣ የአዴፓ 
የገጠር ፖለቲካና አደረጃጃት አማካሪ፣ የአደፓ ማዕከላዊ ኮሚቴ 
ጽሕፈት ቤት ኃላፊ፣ የርዕሰ መስተዳድሩ አማካሪ፣ በምክትል 
ርዕሰ መስተዳድር ደረጃ የክልሉ ጠቅላይ አቃቤ ሕግ ኃላፊ 
በመሆን ሕይወታቸው እስካለፈበት ጊዜ ድረስ አገልግለዋል።

አቶ ምግባሩ ሰኔ 15 ቀን 2011 ዓ.ም በተፈፀመው ጥቃት 
በጥይት ተመተው  በህክምና ሲረዱ ቆይተው ሰኔ 17 ቀን 2011 
ዓ.ም ነው ሕይወታቸው ያለፈው። 

ከእነዚህ ቀናት በኋላ በዚያው ሳምንት፤ የአማራ ክልል 
ከፍተኛ አመራሮችን ግድያ መርተዋል የተባሉት ብርጋዴር 
ጄኔራል አሳምነው ጽጌ በድርጊቱ ተጠርጥረው በፀጥታ ኃይሎች 
እየተፈለጉ ባለበት ‹‹ለማምለጥ ሞክረዋል›› በሚል በፀጥታ 
ኃይሎች መገደላቸውም የዚሁ ታሪክ አካል ነው።

ጠቅላይ ሚኒስትር ዐቢይ አሕመድ (ዶ/ር) በመስቀል 
አደባባይ በተደረገው የድጋፍ ሰልፍ ላይ ሰኔ 15 ቀን 2011 ዓ.ም በነበረው ግርግር የተገደሉ

የዝነኞች ገጽ   
ስፖርት እና መዝናኛ

                     አዲስ ዘመን  እሁድ ሰኔ 16 ቀን 2016 ዓ.ም

ሙሉጌታ ብርሃኑ

ከመጋረጃው በስተጀርባ ከፀሐይ ጋር እየፈነጠቁ፣ 
ከጨለማው ጋር እየተደበቁ፣ በጥበብ የማለዳ ጀንበር  
ወጥተው በምሽት ጨረቃ አልባ ጀንበር  የሚጠልቁ ብዙ 
ናቸው። ከአትሮኖሱ ፊት አቁመን የተመለከትናቸው ጥቂቶች 
ቢኖሩም፤ ከላምባ ብርሃን ተሸሽገው እንደ ሻማ እየቀለጡ 
ብቻ ያለቁ ግን እልፍ ናቸው። ምክንያቱ ደግሞ ከስመው 
ካለቁ ወዲያ እንጂ በርተው ሳሉ ፈልገን ስላልተመለከትናቸው 
ነው። 

  ከመጋረጃው በስተጀርባ ያሉ እጅግ በርካቶች 
ናቸው። ከቲያትር ቤት መጋረጃ ጀርባ ጥበብን ነፍስ 
የሚዘሩባት ግን ደግሞ ከዓይናችን እርቀው ሳናውቃቸውም 
እንዳላወቅናቸው፣ ስምና ሥራዎቻቸውን እንጂ እነርሱን 
እምብዛም የማናጤናቸው ዛሬም አሉ። መጽሐፉን እየተጋፋን 
ያነበብንለት ደራሲ ሳናውቀው ከመንገድ ታክሲው ውስጥ 
ሁሉ እየገፋነው እናልፋለን። ከብዙ የጥበብ ሰዎች አንደበትም 
እንዲህ ዓይነቶቹን ገጠመኞች ሰምተን ይሆናል። በጥበብ ቤት 
ተወልደው ለሚያድጉ ይኼ ብርቅ፤ ድንቃቸው አይደለም። 
ወይ ይላመዱታል፤ አለያም እጣ ፈንታቸው መሆኑን 
አውቀው ሳያላምጡ ይውጡታል። ይሁንና፣ የአሁኑ ሃሳባችን 
በዚህ መጨረሻ በሌለው ጠመዝማዛ መንገድ ውስጥ መባዘን 
አይደለም። የዛሬዋ ፋኖሳችን ግን ከብርጭቆው መጋረጃ 
ውስጥ ሆና በወርቃማ የእሳት ብርሃን ስትንበለበል መድረኩን 
ፏ! ታደርገዋለች እንጂ በንፋሱ ኃይል ተሸብራ የምትርገበገብ 
አይደለችም። ከበርካታ ትያትሮች መጋረጃ ውስጥ ምስሏ 
ውብ፣ የሥራዎቿ መዓዛ እንደ ሮዝ አበባ ነው። ለቲያትር 
ጥበብ ነፍስን የዘራች፣ ከመጋረጃው ውስጥ የምትገኝ ፋኖስ 
እሷ መዓዛ ወርቁ  ናት።

  የትያትር ቤትን ደጅ እረግጠው፣ ከአዳራሹ ትያትርን 
ኮምኩመው ቀልብን ከሚሰውሩ የትያትር ትዕይንቶች 
ጋር አብረው የተሰወሩ ሁሉ ስለ መዓዛ ወርቁ አለማወቅ 
አይችሉም። ምክንያቱም  ልባቸውን ተሰርቀው ያሰረቀውን 
ሳይጠይቁና ሳያጠያይቁ አይሄዱም። ወደ እዚያ አካባቢ ብቅ 
ብለው የትያትር ጸሀፊና አዘጋጅ ካሉ ስሟ ናኝቶ ከፍ እያለ 
እንደ እንፋሎት ሽቅብ ይግተለተላል። እዚህ ብቻም ሳይሆን 
አልፎም በአውሮፓና በአፍሪካ ሀገራት ውስጥ እንደ ጨረቃ 
በርታ የታየችባቸው ጊዜያት በርከት ያሉ ናቸው። ሥራን 
እንደ ሥራ፤ ተፈጥሮን እንደተፈጥሮው የምታስተናግድና 
በራሷ አምሳል እራሷን ብቻ መስላ የምትኖር እንስት ናት። 
ወርቅ ሁሌም የትም ቦታ ላይ ወርቅ ነው፤ ወርቀዘቦ መባል 
ቢያንስ እንጂ አይበዛባትም። ዝነኛዋ ዘምናኒት “ዝነኞቹ” 
የተሰኘ ትያትርም ጽፋ ለመድረክ አብቅታ ነበር። ከሬዲዮ 
ድራማ እስከ ትያትር መድረክ ድረስ ማራኪ የትዕይንትና 
የታሪክ ደሴት ሠርታ ስታስደስተን ኖራለች። ከአበቦች 
መሀል እንቡጡን እንደምትቀስም ንብ፤ ከቀፎዋ የጥበብ 
ማር ከጓዳዋ ወለላው ጠፍቶ አያውቅም። ጣፋጩን 
እየቀሰመች ጣፋጩን ታበላለች። ከዚህም ከዚያም እያነሳሱ 
ከቀመሱላት ምን ቢጠገብ አይሰለችም። ከጥበብ መቅረዟ 
ፊት ሲቆሙም ከጽጌረዳም የላቀ ሰንፔር ከመዓዛው ጋር ፈክቶ 
እንመለከታለን። 

  ልጅነት የሌለው ሰውና መጀመሪያም የሌለው መጨረሻ 
የለም። ሁሉም መጀመሪያ ከልጅነት ይቀዳል። የልጅነቷም 
“ሀሁ” በ1971 ዓ.ም በአስመራ ተጀመረ። ገና አንድ ዓመት 
እንደሞላት ግን ወላጆቿ ከአስመራ ወደ አዲስ አበባ መጡና 
ሁሉም የሕይወት ምዕራፎቿ የሚጀምሩት ከዚሁ ሆነ። ዛሬም 
ይኸው ከዚሁ አለች። ከማህደረ ትዝታዋ ውስጥ ጥበብ 
የፍቅር ፊቷን አዙራ ትመለከታታለች። እቃቃና አኩኩሉም 
አብረው ሳይጫወቱ አይቀሩም። ጥበብስ ብትሆን መች 
እኩያ አላትና ከህጻን ጋር ህጻን ከአዛውንቱም ጋር አዛውንት 
ናት። መዓዛ ወርቁ ገና በለጋነቱ ሰሞን ልጅነቷን የሚመስሉ 
ጽሁፎችን ትጽፍ ነበር። የአሁኑን እሷነቷን ለማብሰል 
ጉልቻውን ጎልታ ውሃውን የጣደችው ያኔውኑ ነበር። 
ብዕር ጨብጣ ከደብተር ወረቀት ጋር ስታገናኘው ከፊደል 
ገበታው የላቁ ፊደላትን ትመለከታለች። ከኩራዝ የላቀች 
ፋኖስ ጭል … ጭል ስትል ትታያለች። ቤተሰቦቿ ለቀለም 
ትምህርት ያላቸው ቦታ ከፍ ያለ ነበርና እርሷም የምትፈሰው 
በዚያው በቀደዱላት ቦይ ነበር። ከአንዱ ክፍል ወደ ሌላው 
በተሸጋገረች ቁጥር የጥበብ መዓዛ ይበልጥ እያወዳት መጣ። 
የተሻለውን ዕውቀት በቀሰመች ቁጥር ወደ ተሻለ የጥበብ ጋራ 
ወሰዳት እንጂ በማንም ጫና አልከሰመባትም። እምብዛም 
ስለራሷ ስትናገር የማትደመጠዋ መዓዛ  ከልጅነት ትዝታዎቿ 
የምታነሳው አንድ ነገር አላት። 

  ገና የ10ኛ ክፍል ተማሪ በነበረችበት ወቅት አንድ 
ትልቅ ነገር ታያት። ከምትሞነጫጭርበት ብዕሯ ውስጥ 

ፋኖሷን ከመጋረጃው

የሚያተኩሰው የደራሲነት ስሜቷ ከመዳፏ እያለፈ ልቧን 
እየቆሰቆሰ ከመላው አካላቷ ሲዘዋወር ተሰማት። “የኛ ልጅ 
በርቺ! በርቺ! በማንም እንዳትረቺ” አለቻት ጥበብ። ይኼኔ 
እሷም ነሸጣት። የወኔው ግለት ያጋላት መዓዛ መጽሐፍ 
ካልጻፍኩ… ስትል ሃሳብ ቋጥራ ተነሳች። ሄደች….ሄደች ግን 
ከመሀል ደርሳ ሁሉንም ነገር እረሳች። እየጻፈች ሄዳ ግን 
ከመሀሉ ስትደርስ ለትውስታውም ጠፋት። መጀመሯን 
እንጂ አለመጨረሷ ስለምን እንደነበረ ትዝ አይላትም። 
ሁሌም ከዚያም ከዚም በልጅነት ብዕሯ መጻፍን የማትታክት 
እንደነበረች ግን አትዘነጋውም። መዓዛ በጥሩ ውጤት 
ለከፍተኛ ትምህርት አልፋ ወደ አዲስ አበባ ዩኒቨርሲቲ 
ስትገባ ህልምና ምርጫዋ አንድና አንድ ነበር። በቀጥታ 
ወደ ትያትርና ጥበባት ትምህርት ቤት አመራች። በነበራት 
የዩኒቨርሲቲ ቆይታዋ ከትወናው ጀምሮ ሁሉንም የቲያትር 
ጥበባት ብትቀማምሳቸውም የድርሰቱ ማዕድ ግን ይበልጥ 
ጣፈጣት። ከዚያ ሁሉ ጥቅል  የእርሷ ክር የተመዘዘችው 
ከትያትር ድርሰቱ ፈትል ውስጥ መሆኑን አውቃና ወስና 
ተከተለችው። በ1992 ዓ.ም የዩኒቨርሲቲ ትምህርቷን አጠናቃ 
ለመጀመሪያው ወግ ማዕረግ በቃች።

    ድርሰትና መዓዛ ወርቁ ለመጀመሪያ ጊዜ የተገናኙት 
በሬዲዮ ነበር። ኤፍኤም 97.1 ለፋኖሷ የዕድል በሩን 
ከፈተላት። አጋጣሚውን በመጠቀምም አንዲት አጠር 
ያለች ድራማ ጽፋ ራሷን ልታስተዋውቃቸው ቻለች። 
እንግዲህ ከዚህ በኋላ እየቀጠለችና እያቀጣጠለች የፋኖሷን 
ክር ከፍ አድርጋ የብርሃኗን ኃይል ጨመረችው። ለሬዲዮና 
ለቴሌቪዥን የሚሆኑ በርካታ ድራማዎችንም ወደ ማሰናዳቱ 
ገባች። መዓዛ የሕይወቷ ወርቅ የሚገኘው በመድረክ 
ትያትሮች ውስጥ እንደሆነ ብታውቅም፤ ከአዲስ አበባ 
ዩኒቨርሲቲ ተመርቃ ስትወጣ ግን የወሰነችው አንድ ውሳኔ 
ነበር። ይኸውም ለአሥር ዓመታት ያህል ከመድረክ ትያትር 
ሥራዎች እርቆ መኖር ነበር። ከሚወዱት ነገር እርቆ በመኖር 
ውሳኔ ውስጥ አንድ አስገዳጅ ምክንያት እንደሚኖር መገመት 
ቀላል ነው። የመድረክ ትያትር ከሌሎቹ አንጻር ከበድ የሚል 
በመሆኑ በተማረችው ትምህርት ብቻ ተነስታ ለመግባት 
አልፈለገችም። ስለዚህ ለቀጣዮቹ አሥር ዓመታት ተጨማሪ 
ልምድና ዕውቀት ማካበት ነበረባት። በእነዚህ ጊዜያትም 
የመድረክ ትያትርን ንክች ሳታደርገው በውሳኔዋ ጸናች። 

  ዓመታቱ አልቀውና የምትፈልገውን ብስለት ማግኘቷን 
እርግጠኛ ስትሆን መዓዛና የመድረክ ትያትር ተገናኙ። ከዚያ 
ወዲህ በርከት ያሉ የመድረክ ትያትሮችን ጽፋ አዘጋጀች። 
ከሁሉም ሥራዎቿ ግን “ዝነኞቹ” እና “ከሰላምታ ጋር” 
የተሰኙት ሁለቱ ትያትሮች በልዩነት መታወቂያዎቿ ሆኑ። 
ለአሥር ዓመታት ያህል ብዙ ማገዶ የፈጀችበትና ስታበስለው 
የነበረው የትያትር ክሂሎት በስተመጨረሻም ያከበረችውን 
ያህል አከበራት። የመጀመሪያውንም ጣፋጭ ማዕድ ለትያትር 
አፍቃሪው በሙሉ አቀረበች፤ “ዝነኞቹ” በአዲስ አበባ 
ትያትርና ባህል አዳራሽ ቀረበ። በእርግጥ ከጥፍጥናውም 
ጣትን እንደ ሚያስቆረጥም ጣፋጭ ምግብ ነበር። በከተማዋ 
ውስጥ ባሉ በአብዛኛዎቹ ትያትር ቤቶች ብትዞርም መዓዛ 

አንድ ያልተመቻት ጉዳይ ነበር። በየትያትር ቤቱ ያሉ ውጣ 
ውረድችና እጅ በአንገት የሆኑ ሕጎች በምታስበው ልክ 
እንዳትሠራ የፊት ጋሬጣ ሆኑባት። ከዚህ ትርምስ በመውጣት  
በግሏ ለመሥራት የምትችልባቸውን መንገዶች ማሰስ ውስጥ 
ገባች።

   በዚህ መሀልም አንዲት ዕድል በሯን ከፍታ ሰተት 
ስትል ገባች። ዕድሏም የ “ሰንዳንስ ኢንስቲትዩት” መልዕክተኛ 
ነበርች። “ሰንዳንስ” በሀገረ አሜሪካ የሚገኝ ዓለም አቀፍ 
የፊልምና የመድረክ ሥራዎች አዘጋጅ ተቋም ነው። ከወደ 
አሜሪካ ለምስራቅ አፍሪካ የመድረክ ጠበብት የመጣ 
ትልቅ ዕድል ነበር። አይበገሬዋም ስትሰማ እንዲያመልጣት 
አልፈለገችም። ወዲያው ውስጣዊ ወኔዋ ልቧን ፈንቅሎ ወጣ። 
አንድ የእንግሊዘኛ ትያትር ለመጻፍ ግድ እንደሚላት አወቀች። 
ትንፋሽዋንም ሳብ በማድረግ ኃይሏን አሰባስባ ገባችበት። 
ለውጭ ሀገር ተመልካቾች የሚቀርበውን ትያትሯንም ጽፋ 
አሰናዳችው። ብዙዎች ወደ እንግሊዝኛ ተተርጉሞ የተሠራ 
የሚመስለን “ከሰላምታ ጋር” የተሰኘው ትያትሯን የጻፈችው 
እንዲህ ባለ መልኩ አስቀድማ በእንግሊዝኛ ነበር። ኋላ 
ነው ወደ አማርኛ ተርጉማው በአዲስ አበባ መድረኮች ላይ 
የታየው። ገና ያኔ ስትጽፈው ትያትሩም መልከ ቀናና ዕድለ 
እረጢብ ነበር። ሁለት ጊዜ በኬንያ፣ ሌላ ጊዜም በዩጋንዳ፤ 
እንዲሁም፣ ጎራ እያለ በሩዋንዳና በቡሩንዲ ለእይታ በቃ። 
ነገር ግን በዚህ አላበቃም።

   እንደ ቦሌው አውሮፕላን ክንፉን ዘርግቶ ወደ ላይ 
እያለ ከምስራቅ አፍሪካ ወጥቶ ሲውዲንና ጀርመንን ሳይቀር 
አዳረሰ። ከሰርቢያ ደርሶም ወደ ራሳቸው ቋንቋም ተተረጎመ። 
አፈትልኮም አሜሪካን ኒውዮርክ ገባ። የዕድል በሩ ግን እየሰፋ 
እንጂ እየጠበብ የሚሄድ አልነበረምና ከመታየት አልፎ ወደ 
ማስተማሪያነት ተሸጋገር። ሀገራችንን ጨምሮ በተለያዩ 
የትያትር ትምህርት ቤቶች ውስጥ ተምረው እያስተማሩበት 
ብቻ ሳይሆን ምርምርም እያካሄዱበት ይገኛሉ። እንግዲህ 
ሁሉም ዞሮ ዞሮ መግቢያው ቤቱ፤ ሀገሩ ነው የእናት አባት 
እርስቱ። ከጥቁሩም ከፈረንጁም፤ ከአውሮፓና አፍሪካ ሲዞር 
ኖሮ እዚያው ከገደመ (ገዳም እንደ ገባ ሁሉ) እርሱን ሳይሆን 
እሷን መታዘባችን አይቀርም። በሀገሯ ጉዳይ ለሀሜቱም 
የማትሆን ናትና በቶሎ ወደ አማርኛ ቀይራ “ከሰላምታ 
ጋር” እንዲሆን አደረገችው። በጃዝ አምባ ላይጠፋ በርቶ 
በሀገሯም አኮራት። በአንድ ወቅት ግን አንድ ችግር ተከሰተ። 
ከዚያው የጃዝ አምባ ሳይወጣ በጎን የጣይቱ ሆቴል በእሳት 
ነበልባል ተቀጣጠለ። እሳቱም ተዛምቶ የትያትሩ ሙሉ መረጃ 
ከነመሥሪያ ቁሳቁሱ ጋየ። ነገር ግን እሳት ቁሱን እንጂ መች 
ከሰው አዕምሮ ለማጥፋት ይችልና… በድጋሚ ተሠርቶ በሌላ 
ጊዜም ታየ። የመዓዛን የጥበብ መቀነት በውስጥና በውጭ 
ያጠበቀው የትያትር መቀነቷ እንዲህ ያለውን እላይና ታችም 
የያዘ ነበር። 

  ከባህሪዋ ሁሉ ምኗ ግሩም ነው ብትሉ ማረም 
የሕይወቷ ትልቁ ላምባ ይመስላል። ስህተትን በይሉኝታ 
ፈጽሞ አታልፍም። ቅን አሳቢነቷ ጌጧ ነው። ከተፈጥሮ 
በላይ የሆነን ተፈጥሮ አትወድም። ከራሷ ተፈጥሮ በላይ የሆነ 

ውበት አለመኖሩ ይገባታልና በአርቴፊሻል መሽቀርቀር ፈጽሞ 
ስሜት አይሰጣትም። ሀገርና ባህሏን ስታከብር የእውነትም 
ገብቷት፤ ከልቧ ስለመሆኑ እያንዳንዱ የሕይወት እርምጃዎቿ 
ገልጠው የሚያሳዩም የሚናገሩም ናቸው። ሴትነቷ  የውበቷ 
ቀለምና የችሎታዋ የኃይል ድፍድፍ እንጂ የጉድለት በርሜሏ 
አይደለም። በራስ መተማመኗና በራሷ ላይ ያላት እምነት 
የማይገፉትና የማይጋፉት ነው። ሰውን “ጀግና!” ሲሉት  
ልቡን ያደለድለዋል። “ጀግኒት!” ያሏትም ሴት እንዲሁ ደስ 
ይላታል። መዓዛ ግን “ጀግኒት” ያሏት እንደሆነ እንኳንስ 
መደሰት ይባስ ንድድ ያደርጋታል። ሙገሳን አትጠላም፤ 
ሌላውን ለማድነቅም አትዘገይም። ግን ደግሞ ለራስ ቆርሰው 
ለቋንቋ ማሳነሱን አትወደወም። “ጀግና” እንጂ ጀግኒት የሚል 
የቋንቋ መደብ የለንምና ስለምንስ ብለን ለቃላቱም እንሻኮት 
የሚል እሳቤን ትጋራለች። በሴትነቷ ብቻ ከወንዱ በተለየ 
መንገድ ምንም ዓይነት ድጋፍ እንዲደረግላት አትሻም። 
ምክንያቱም ተፈጥሮ ያጎደለችባት ምንም ነገር እንደሌለ 
ስለምታስብ ነው። መዓዛ ምን ብትሠራ እንኳን ታይታን 
አትወድም። ብልጭልጭ ሁካታም ሆነ ግርግር አትወድም። 
ነጠል ብሎ ማድመጥን ትመርጣለች። ለሽልማትም ሆነ 
ለምስጋና ብላ የምትሠራው ምንም የለም። ቢጠይቋትም 
“ከሥራዬ በላይ ምንስ ሽልማት ሊኖረኝ ይችልና?” ትላለች። 
ለድርሰት አንዴ ካቀረቀረች ወዲያ የወሰዳት የምናብ ባቡር 
መልሶ ካላመጣት በስተቀር መድፍ እንኳን ቢተኮስ ቀና 
አትልም። 

  ስለ መዓዛ ወርቁ ጥቂት ለማለት ስነሳ በእጅ ያለወርቅ 
እንደ መዳብ… ሆኖብን ብዙ  እንዳልተመለከትናት ተሰማኝ። 
ከእኛ ይልቅ ሌሎቹ፣ ከሀገሯም ይልቅ በዓለም አቀፍ 
መድረኮች ላይ ይበልጥ በርታና ደምቃ የታየች ይመስለኛል። 
ከምናውቃት በላይ ያውቋታል። ከተናገርንላት በላይ 
ተናግረውላታል። ከመጋረጃው ውስጥ ያለችውን ፋኖስ 
ተመልክቶ ከፍ ለማድረግ የመጀመሪያዎቹ መሆን ነበረብን፤ 
ግን እነርሱ ቀድመው አክብረዋታል። በሀገሯ አልተከበረችም 
ለማለት ሳይሆን ከድሮ ዛሬም ያለው ባለውለታን የመዘንጋት 
አባዜ ይዞን የሚገባትን ያህል ልንሰጣት አልቻልንም። ባላት 
የትያትር ጥበብና ዕውቀት በበርካታ አህጉራዊና ዓለም 
አቀፋዊ መድረኮች ላይም ተሳትፋለች። ለአብነትም በ2004 
ዓ.ም በሲውዲን (ስቶኮልም) በተካሄደው ዓለም አቀፉ 
የሴት የመድረክ ጸሀፊያን ጉባዔ ተመርጣም ለመሳተፍ ችላ 
ነበር። በሄደች፣ በደረሰችበት ሁሉ የሀገሯን ባህልና እሴቶችን 
ከማንጸባረቅና ከማስተዋወቅ አፈግፍጋ አታውቅም። ምንም 
እንኳን አብዛኛው የህይወት ክፍሏ የተጋመደው ከትያትሩ 
ላይ ቢሆንም ከሌሎች ጥበባትም የራቀች አይደለችም። 
በፊልሙ ዘርፍም የፕሮዳክሽን ተቋም ከፍታ በመሥራት ላይ 
ትገኛለች። በተለያዩ የኪነ ጥበብ ሥራዎች ውስጥ የማማክር 
አገልግሎት ትሰጣለች። የኪነ ጥበብ ዘርፉን በተመለከተ 
ሂሳዊና ልዩ ልዩ አምዶችን እያዘጋጀችም በተለያዩ ድረ-ገጾች 
ታካፍላለች። የጥበብ መዓዛ ከሚያውድበት ከየትኛውም ቦታ 
ጠረኑ ይጠራታል። በአሁኑ ሰዓት ግራና ቀኙን ሳይመለከቱ 
እልህ በፈነቀለው የመንፈስ ወኔ  ለሀገራቸው የኪነ ጥበብ 
እድገት ከልባቸው እየታተሩ ካሉ ጥቂቶች መካከል አንዷ 
ፋኖሷ መዓዛ ወርቁ ናት።

   ጠበብቷ የትያትር ጸሀፊ በአንድ ወቅት እንዲህ አለች፤ 
“ሼክስፒር ኢትዮጵያዊ ነው” ስትል ትያትር ጻፈች። ለመጻፍ 
ስትነሳ ግን ብዙ ለማሰብም ሆነ ሥራውን ለማብሰል የነበሯት 
ጥቂት ቀናት ብቻ ነበሩ። የሀገራችን የዘመናዊ ትያትር የወርቅ 
እዮቤልዩ ከመቶኛ ዓመት የልደት በዓሉ ጋር በደረሰበት 
ሰሞን ላይ ነበር። ለዚሁ የሚሆን ትያትር በአጭር ጊዜ 
ውስጥ ጽፎ የሚያዘጋጅ ቢጠፋ ጊዜ፤ መዓዛ እራስዋ ለመጻፍ 
ወስና ተያያዘችው። ርዕሱ እንደወረደ ተቀብለን መስሎን 
እንዳንታለል። በእርግጥም ሼክስፒር የሁሉም ዓለማት 
የቲያትር ቁንጮ ስለመሆኑ ባትክድም፤ የሚበልጡት ግን 
ከእኛው ዘንድ አሉ በማለት የማይወላውል አቋም አላት። 
ልዩነቱ እንግሊዛውያኑ የእርሱን ስም በመጠቀም ብቻ ዛሬም 
ድረስ ሀገራቸውን ከፍ እያደረጉ ያውለበልቡበታል፤ የኛዎቹ 
ግን በዚያው ደህና ሁኑ ተብለው መረሳታቸው ነው። መዓዛ 
ስማቸውን በታላቅነትና በአድናቆት የምታነሳቸው የኛ እድለ-
ቢስ ሼክስፒሮች ከበደ ሚካኤል፣ መንግሥቱ ለማ እና ጸጋዬ 
ገ/መድህን ናቸው። “ሼክስፒር ኢትዮጵያዊ ነው” ትያትርን 
ስትጽፍም ግብአት አድርጋ የተጠቀመችው ሼክስፒርን 
ሳይሆን እነርሱኑ ነው። እውነትም ይበልጡ እንደሆን እንጂ 
የሚያንሱ እንኳን አይደሉም። ችግሩ ግን ታማኝነታችን 
በዛና አትግለጡት ካልተባልን በስተቀር ከፍተን ከመጋረጃው 
በስተጀርባ አንመለከትም። ፋኖሷ ግን፤  ሁሌም ሳታቋርጥ 
ብርሃኗን ስለመስጠት እንጂ ስለጨለማው አያስጨንቃትም። 
ቀሪው ግን የእኛው ሥራ ነው።

ዓለም አቀፍ
አዲስ ዘመን   እሁድ ሰኔ 16 ቀን 2016 ዓ.ም        

በጋዜጣው ሪፖርተር

ቻይና በመከላከያ ጦሯ ላይ የሙስና ዘመቻ መጀመሯ 
ተገልጿል።

የሀገሪቱ ፕሬዚዳንት ሺ ዢንፒንግ በቻይና 
ተንሰራፍቷል የተባለውን ሙስና ለመቀነስ በተለያዩ 
ተቋማት ላይ የሙስና ዘመቻ መጀመራቸው ይታወሳል፡፡ 

በመከላከያ ጦሩ ላይ ተጀምሯል የተባለው አዲስ 
የሙስና ዘመቻ ከፍተኛ ወታደራዊ አመራሮችን እና 
ጄነራሎችን ጭምር ተጠያቂ የሚያደርግ ነው ተብሏል፡፡ 
ሺ ዢንፒንግ የመከላከያው ዶግማ፣ አሠራር እና ታማኝነት 
ከሙስና የተላቀቀ መሆኑን ማረጋገጥ ይጠበቅብናል 
ብለዋል፡፡

የጥይት ቃታ ለፓርቲው እና ለመንግሥት ታማኝ 
በሆኑ ወታደሮች እጅ ብቻ ሊገኝ ይገባል ያሉት ፕሬዚዳንቱ 
የጦሩን አወቃቀር ከሙስና የፀዳ መሆኑን ለማረጋገጥ 
የሙስና ዘመቻዎች ተጠናክረው ይቀጥላሉ ነው ያሉት፡፡

ባለፉት 10 በላይ ዓመታት ቻይና ጦሯን ዘመናዊ 
ትጥቅ እና ቴክኖሎጂ ለማስታጠቅ በምታደርገው ጥረት 

በነበሩ ግዢዎች ከፍተኛ ሙስና ታይቷል መባሉን ተከትሎ 
በተለያዩ ከፍተኛ ወታደራዊ አመራሮች ላይ ምርመራ 
ስታደርግ ቆይታለች፡፡

ከባለፈው ዓመት ሐምሌ ወር አንስቶ በመካሄድ 
ላይ የሚገኘው የሙስና ዘመቻ የመከላከያ ሚኒስትሩን 
ሊ ሻንግፉ እና የሮኬት ክፍለጦር አዛዡን ከሥልጣን 
አንስቷል፡፡ 

የመከላከያ ሚኒስትሩ በወታደራዊ ጦር መሣሪያዎች 
ግዢ ላይ በተፈጸመ ሙስና ተሳትፎ አላቸው በሚል 
የወንጀል ምርመራ እየተደረገባቸው ይገኛል፡፡

አንዳንዶች ቻይና በአዲስ መልክ የጀመረችው 
የሙስና ዘመቻ ለቻይናው ኮሚኒስት ፓርቲ ታማኝ 
ያልሆኑ ጀኔራሎችን ከሥልጣን ገሸሽ ለማድረግ ዓላማ 
ያለው ነው ብለዋል፡፡

ከዚህ ባለፈም በዚህ ሂደት ውስጥ ከፍተኛ ልምድ 
እና ማዕረግ ያላቸው የጦር መኮንኖች ከኃላፊነት መነሳት 
የጦሩን አቅም ሊጎዳው ይችላል ተብሏል፡፡ 

ከሙስና ጋር በተያያዘ በሚነሱ ጄኔራሎች ምትክ 
የሚተኩ ወታደራዊ አመራሮች ልምድ ማነስ ደግሞ በጦሩ 

የመዋጋት አቅም ላይ ተፅዕኖ ሊኖረው እንደሚችልም 
ስጋት አለ ፡፡

ባለፈው ዓመት የመከላከያ ሚኒስትሩ በሙስና 
ክስ ከሥልጣን መነሳት በጦሩ መካከል መጠራጠር እና 

ክፍፍል አስነስቶ እንደነበር ያስታወሰው የቪኦኤ ዘገባ 
ዘመቻው ፓርቲው በጦሩ ላይ ያለውን ፍጹም የበላይነት 
ለማረጋገጥ የሚደረግ ነው በሚል በጦሩ መካከል 
ጉምጉምታን ፈጥሯል ነው ያለው፡፡

ቻይና በጄኔራሎቿ ላይ የሙስና ዘመቻ ከፈተች

በጋዜጣው ሪፖርተር 

በኒዩክሌር ኃይል የምትሠራው የአሜሪካ 
አውሮፕላን ተሸካሚ መርከብ ደቡብ ኮሪያ ደረሰች።

“ቲወዶር ሮዝቬልት” የተሰኘችው ግዙፍ መርከብ 
በዛሬው እለት በደቡብ ኮሪያዋ የወደብ ከተማ ቡሳን 
መድረሷን ሬውተርስ ዘግቧል።

የአሜሪካ የጦር መርከብ ደቡብ ኮሪያ የደረሰችው 
ሰሜን ኮሪያ እና ሩሲያ ወታደራዊ ትብብራቸውን 

የሚያጠናክር ስምምነት ከደረሱ ከቀናት በኋላ ነው።
ስምምነቱ ስጋት ደቅኖብኛል ያለችው ሴዑል 

ከዋሽንግተን እና ቶኪዮ ጋር በጉዳዩ ዙሪያ መክራለች።
የሀገራቱ የውጭ ጉዳይ ሚኒስትሮች ከትናንት 

በስቲያ በስልክ ባደረጉት ምክክርም የኪምና ፑቲን 
ወታደራዊ ትብብር የኮሪያ ልሳነ ምድር ውጥረትን 
ያባብሳል በሚል የሶስትዮሽ ግንኙነታቸውን ለማሳደግ 
መስማማታቸውን አሶሼትድ ፕሬስ ዘግቧል።

ከ24 ዓመት በኋላ ወደ ፒዮንግያንግ ያቀኑት 

የአሜሪካ አውሮፕላን ተሸካሚ መርከብ ደቡብ ኮሪያ ደረሰች
ፕሬዚዳንት ቭላድሚር ፑቲን ሩሲያ ለሰሜን ኮሪያ 
የጦር መሣሪያ ልታስታጥቅ ትችላለች ማለታቸውም 
ሴዑልና አጋሮቿን አስቆጥቷል።

የሩሲያን አምባሳደር ለማብራሪያ የጠራችው 
ደቡብ ኮሪያ ለዩክሬን የጦር መሣሪያ ድጋፍ አደርጋለሁ 
የሚል ዛቻ ማሰማቷን ተከትሎም ፑቲን ሴዑል “ትልቅ 
ስህተት” እንዳትሠራ ማስጠንቀቃቸው አይዘነጋም።

የሁለቱ ኮሪያዎች ውጥረት ባየለበት ወቅት 
የአሜሪካ አውሮፕላን ተሸካሚ መርከብ ደቡብ ኮሪያ 

ያቀናችው በዚህ ወር ለሚካሄድ የጋራ ወታደራዊ 
ልምምድ ነው ተብሏል።

ልምምዱ የሰሜን ኮሪያ የደህንነት ስጋት በጋራ 
ለመመከት ያለመ መሆኑ የተጠቀሰ ቢሆንም፥ ቻይና 
ላይም ትኩረት እንደሚያደርግ ነው የተነገረው።

ሦስቱ ሀገራት በደቡባዊ ቻይና ባሕር “ጸብ 
አጫሪ ድርጊት” በመፈጸም ላይ ናት በሚሏት ቤጂንግ 
ላይ የጋራ አቋም ይዘው ከነሐሴ 2023 ጀምሮ የጋራ 
ወታደራዊ ልምምድ መጀመራቸው ይታወሳል።

የግልፅ እና የሀራጅ ጨረታ ማስታወቂያ 
የጉምሩክ ኮሚሽን ጅግጅጋ ቅ/ጽ/ቤት በኮንትሮባንድ የተያዙ የተለያዩ ኤሌክትሮኒክስ፣ የቤት 
ማስዋቢያ፣ የቤት ዕቃ፣ ኮንስትራክሽን፣ አልባሳት፣ እስፔርፓርት፣ ፅዳት፣ ምግብ ነክ እና ልዩ 
ልዩ ዕቃዎችን በሀራጅ እና በግልፅ ጨረታ አወዳድሮ ለመሸጥ ይፈልጋል፡፡ ስለዚህ ለጨረታ 
የቀረቡትን እቃዎች ከቀን 19/10/2016 ዓ.ም ጀምሮ ሳምፕል በማየት እና ከዚህ ቀጥሎ የተገለፁትን 
መስፈርቶች በማሟላት መወዳደር የምትችሉ መሆኑን ቅ/ጽ/ቤቱ ይገልፃል፡፡ 
ስለሆነም በጨረታው ላይ ለመሳተፍ የምትፈልጉ ተጫራቾች፡- 
1. በዘርፉ የፀና የንግድ ፈቃድ፤ የግብር ከፋይ መለያ ቁጥር፤ የተጨማሪ እሴት ታክስ ምዝገባ 

ሰርተፍኬት እና የዘመኑን ግብር የከፈሉ ስለመሆኑ ከግብር ሰብሳቢ መስሪያ ቤት የተሰጠ 
ማስረጃ ማቅረብ የሚችል እንዲሁም የነዋሪነት መታወቂያ ያለው ማንኛውም ኢትዮጵያዊ፡፡ 

2. ለሀራጅ ጨረታው 100,000 (አንድ መቶ ሺህ) የጨረታ ማስከበሪያ ዋስትና ሲፒኦ (CPO) እና 
ለግልፅ ጨረታ ለመሳተፍ እቃውን ለመግዛት የሚቀርበውን የመጫረቻ ዋጋ አምስት በመቶ 
(5%) ሲፒኦ (CPO) ማቅረብ የሚችሉ፡፡ 

3. ተጫራቾች ለሀራጅ የሚገዛበትን መነሻ ዋጋ እራሱ ያቀርባል፡፡
4. ለግልፅ ጨረታ ቅ/ጽ/ቤቱ ካስቀመጠሙ መነሻ ዋጋ ተነስቶ በመሙላት በተቀመጠው ሳጥን 

ውስጥ ማስገባት የምትችሉ መሆኑን እንገልፃለን፡፡ 
5. ተጫራቹ በጨረታው አሸንፎ የገዛውን ዕቃ ክፍያውን በ05 ቀናት ውስጥ መፈፀም አለበት፡፡
6. እቃዎቹን አሸንፎ የገዛ ተጫራች የሚፈለግበትን ዋጋ ወዲያውኑ ከፍሎ በ05 ቀን ውስጥ 

ካልተረከበ ያስያዘው ሲፒኦ (CPO) በመንግስት ገቢ ይሆናል፡፡ 
7. በጨረታው ያላሸነፉ ተጫራቾች ያስያዙት ሲፒኦ (CPO) ወዲያውኑ ይመለስላቸዋል፡፡
8. ማንኛውም ተጫራች የኢትዮጵያ ንግድ ባንክ ጅግጅጋ ቅርንጫፍ ሲፒኦ (CPO) አሰርቶ 

ማምጣት አለበት፡፡ 
9. አሳማኝ የሆነ ምክንያት ከተገኘ እና በመ/ቤቱ ተቀባይነት ካላገኘ ጨረታውን መሰረዝ ይችላል፡፡
10. ማንኛውም ተጫራች ዕቃዎቹን ካሸነፈ በኋላ ከጅግጅጋ ውጪ ለማጓጓዝ ቢፈልግ እንደየቦታው 

ዕርቀት በቀነ ገደብ መሸኛ ሊሰጣቸው ይችላል፡፡ 
11. ተጫራቹ እቃዎቹን አሸንፎ ከተረከበ በኋላ መሸኛ ሳይዝ የትም ቦታ ቢያዝ መ/ቤቱ ሀላፊነቱን 

አይወስድም፡፡
12. ተጫራች የሞሉትን የጨረታ ሰነድ 21/10/2016 ዓ.ም ከጠዋቱ 2፡00 እስከ 3፡45 ሰዓት 

በጅግጅጋ ጉ/ኮ/ቅ/ጽ/ቤት ማስገቢያ ሳጥን ውስጥ ማስገባት ይኖርባቸዋል፡፡ ጨረታው 3፡45 
ሰዓት ተዘግቶ በ21/10/2016 ዓ.ም ከረፋዱ 4፡00 ሰዓት ተጫራቾች ወይም ህጋዊ ወኪሎቻቸው 
በተገኙበት የሚከፈት ይሆናል፡፡ 

13. የሀራጅ ጨረታው የሚካሄደው በ21/10/2016 ዓ.ም ከጠዋቱ 4:30 ሰዓት በመሰብሰቢያ አዳራሽ 
ተጫራቾች ወይም ህጋዊ ወኪሎቻቸው በተገኙበት ይሆናል፡፡

NB: አሸናፊ ተጫራቾች ተጨማሪ እሴት ታክስ (ቫት) 15% (አስራ አምስት ፐርሰንት) የሚከፍል 
መሆኑ ይታወቅ፤ ሳምፕል ሳያዩ የሚጫረቱ ተጫራቾች ቅ/ጽ/ቤቱ ሀላፊነቱን አይወስድም፡፡ 

በጉምሩክ ኮሚሽን የጅግጅጋ ቅ/ጽ/ቤት

የግልፅ ጨረታ ማስታወቂያ 
የጉምሩክ ኮሚሽን ጅግጅጋ ቅ/ጽ/ቤት በኮንትሮባንድ የተያዙ የተለያዩ ተሽከርካሪዎችን እና 
የፎርስ ተሽከርካሪ ሞተር በግልፅ ጨረታ አወዳድሮ ለመሸጥ ይፈልጋል፡፡ ስለዚህ ለጨረታ 
የቀረቡትን ተሽከርካሪዎቹን እና ሞተሩን ከቀን 18/10/2016 ዓ.ም ጀምሮ ሳምፕል በማየት እና 
ከዚህ ቀጥሎ የተገለፁትን መስፈርቶች በማሟላት መወዳደር የምትችሉ መሆኑን ቅ/ጽ/ቤቱ 
ይገልፃል፡፡ 
ስለሆነም በጨረታው ላይ ለመካፈል የምትፈልጉ ተጫራቾች፡-
1. ለተሽከርካሪ የነዋሪነት መታወቂያ ያለው ማንኛውም ኢትዮጵያዊ፡፡
2. በግልፅ ጨረታ ለመሳተፍ ለእያንዳንዱ ተሽከርካሪ እና ሞተር ለመግዛት የሚያቀርበውን 

የመጫረቻ ዋጋ አምስት በመቶ (5%) ሲፒኦ (CPO) ማቅረብ የሚችል፡፡
3. በግልፅ ጨረታ ቅ/ጽ/ቤቱ ካስቀመጠው መነሻ ዋጋ ተነስቶ ዋጋ በመሙላት በተቀመጠው 

ሳጥን ውስጥ ማስገባት የምትችሉ መሆኑን እንገልፃለን፡፡
4. ተጫራቹ በጨረታው አሸንፎ የገዛውን ተሽከርካሪ እና ሞተር ወዲያውኑ ከፍሎ በ05 ቀን 

ውስጥ የሚረከብ መሆን አለበት፡፡ 
5. ተሽከርካሪ እና ሞተር አሸንፎ የገዛ ተጫራች የሚፈለግበትን ዋጋ ወዲያውኑ ከፍሎ በ05 

ቀን ውስጥ ካልተረከበ ያስያዘው ሲፒኦ (CPO) ለመንግስት ገቢ ይሆናል፡፡ 
6. በጨረታው ያላሸነፉ ተጫራቾች ያስያዙት ሲፒኦ (CPO) ወዲያውኑ ይመለስላቸዋል፡፡
7. ማንኛውም ተጫራች ከኢትዮጵያ ንግድ ባንክ ጅግጅጋ ቅርንጫፍ ሲፒኦ (CPO) አሰርቶ 

ማምጣት አለበት፡፡
8. አሳማኝ የሆነ ምክንያት ከተገኘ እና በመ/ቤቱ ተቀባይነት ካላገኘ ጨረታውን መሰረዝ 

ይችላል፡፡
9. ማንኛውም ተጫራች ተሽከርካሪውን እና ሞተሩን ካሸነፈ በኋላ ከጅግጅጋ ውጪ ለማጓጓዝ 

ቢፈልግ እንደየቦታው እርቀት በቀነ ገደብ መሸኛ ሊሰጣቸው ይችላል፡፡
10. ተጫራቹ ተሽከርካሪውን እና ሞተሩን አሸንፎ ከተረከበ በኋላ መሸኛ ሳይዝ የትም ቦታ 

ቢያዝ መ/ቤቱ ሀላፊነቱን አይወስድም፡፡ 
11. ተጫራቾች የሞሉትን የግልጽ ጨረታ ሰነድ በቀን 22/10/2016 ዓ.ም ከጠዋቱ 2፡00 እስከ 

3:45 ሰዓት በጅግጅጋ ጉ/ኮ/ቅ/ጽ/ቤት ማስገቢያ ሳጥን ውስጥ ማስገባት ይኖርባቸዋል፤ 
ጨረታው 3:45 ሰዓት ተዘግቶ በቀን 22/10/2016 ዓ.ም ከረፋዱ 4፡00 ሰዓት ተጫራቾች 
ወይም ህጋዊ ወኪሎቻቸው በተገኙበት የሚከፈት ይሆናል፡፡

N.B:- አሸናፊ ተጫራቾች ተጨማሪ እሴት ታክስ (ቫት) 15% (አስራ አምስት ፐርሰት) 
የሚከፍል መሆኑ ይታወቅ፤ ተሽከርካሪዎቹን ሳያዩ የሚጫረቱ ተጫራቾች ቅ/ጽ/ቤቱ 
ሀላፊነቱን አይመስድም፡፡ 

በጉምሩክ ኮሚሽን የጅግጅጋ ቅ/ጽ/ቤት

ስፖርት

ዕለተ ሰንበት 

ለልጆች

እየሩስ ተስፋዬ 

ልጆችዬ፣ እንዴት ናችሁ? በሳለፍነው ሳምንት 
የስድስተኛ ክፍል ተማሪዎች ፈተና መውሰዳቸው 
ይታወቃል። ተፈታኝ የነበራችሁ ልጆች ፈተናው ጥሩ 
እንደነበር ምንም ጥርጥር የለኝም። ልጆችዬ በሀገራችን 
የዘመን አቆጣጠር አራት ወቅቶች  እንዳሉ ታውቃላቸሁ 
አይደል? እነርሱም መኸር፣ በጋ፣ ጸደይ (በልግ) እና 
ክረምት ናቸው።  ከሰኔ አጋማሽ ጀምሮ ያለው ወቅት 
ደግሞ የክረምት ወቅት  ይባላል። በዚህ ጊዜ ለተማሪዎች 
መደበኛ የትምህርት መርሃ ግብር ተጠናቆ ትምህርት 
ቤቶች ለጥቂት ወራት  ዝግ ይሆናሉ። 

ታዲያ አንዳንድ ልጆች ይህንን የክረምት ወቅት 
በምን መልኩ ማሳለፍ እንዳለባቸው አያውቁም። ስለዚህ 
ዛሬ እንዴት ማሳለፍ እንዳለባቸው የሚጠቁም መረጃ 
እናቀርብላችኋለን።

እንደምታስታውሱት የበጋውን ወቅት በሚገባ 
ትምህርታችሁን ተከታትላችሁ ጥሩ ውጤት ለማምጣት 
ስትሞክሩ የነበረበት ወቅት ነው። በዚህም ጥሩ ውጤት 
እንደምታመጡ ምንም ጥርጥር የለኝም። በትምህርታችሁ 
ጥሩ ውጤት ያለመጣችሁ፤ ወይም ደከም ያለ ውጤት 
ላስመዘገባችሁ ተማሪዎች ደግሞ የክረምት ትምህርት 
በመማር አልያም ታላላቆቻችሁን እየጠየቃችሁ ለቀጣዩ 
የትምህርት ዓመት ዝግጅት ለማድረግ የሚረዳችሁ 
በመሆኑ ወቅቱን በአግባቡ ተጠቀሙበት እንላለን። 

የክረምት ወቅት ለእናንተ የልጆች የእረፍት ጊዜ 
መሆኑን ተከትሎ የተለያዩ ሥልጠናዎች ይዘጋጃሉ። 
ለምሳሌ ለመጥቀስ ያህል የእጅ ሥራ፣ የሥዕል፣ የሙዚቃ፣ 
የቋንቋ፣ የኮምፒውተር እና  ከቴክኖሎጂ ጋር የተያያዙ 
ጉዳዮች ላይ ሥልጠና ይሰጣሉና እናንተ ዝንባሌያችሁን 
በመለየት፤ እንዲሁም ከቤተሰቦቻችሁ ጋር በመነጋገር 

ልጆች ክረምቱን እንዴት ልታሳልፉ ነው?
ሥልጠናዎችን በመከታተል የክረምት ጊዜያችሁን 
በአግባቡ  ማሳለፍ ትችላላችሁ።

ልጆችዬ፣ እዚህ ጋር  ማወቅ ያለባችሁ ነገር ምንም 
መሰላችሁ? አንዳንዶቹ ሥልጠናዎች የግድ ትምህርት 
ቤት ገብቶ መማርን የማይጠይቁ በመሆናቸው 
ወላጆቻችሁን፣ ታላላቆቻችሁን እና ለእናንተ የቅርብ 
ቤተሰብ የሆኑትን በመጠየቅ ብትማሩ ብዙ ነገሮችን 
እንድታውቁ  ይረዳችኋል።

እስቲ ልጆችዬ አንድ ጥያቄ ልጠይቃችሁ? የደን 
አለመኖር ምን ሊያስከትል ይችላል?  የዝናብ እጥረት፣ 
የአፈር መሸርሸር፣ እና ሌሎች ችግሮች እንዲፈጠር 
ያደርጋል ብላችሁ እንደመለሳችሁ ምንም ጥርጥር 
የለኝም። ስለዚህም በክረምት ወቅት ችግኞች እንዲተከሉ 
ይመከራል። በአሁኑ ወቅት በሀገራችንም በተለያዩ 
ቦታዎች  የችግኝ ተከላ መርሃ ግብር በተለያዩ ቦታዎች 
ለማካሄድ ዝግጅት እየተደረገ መሆኑን ተመልክታችኋል 
ብለን እናስባለን። እናንተም የደን አለመኖር በምድራችን 
ላይ የሚያደርሰውን ችግር በመገንዘብ ችግሩን ለመፍታት 
ከወላጆቻቸሁ ጋር በመሆን የተለያዩ ችግኞችን 
በመትከል፤ መትከል ብቻ ሳይሆን  እንዲጸድቁ 
መንከባከብም ይኖርባችኋል። እናም ልጆችዬ እነዚህን 
በሚገባ ካደረጋችሁ የክረምት ወቅቱን በሚገባ አሳለፋችሁ 
ማለት አይደል? 

ከነዚህ በተጨማሪም የተለያዩ ጨዋታዎችን 
ከወንድሞቻችሁ፣ እህቶቻችሁና ከጓደኞቻችሁ ጋር 
በመጫወት ጥያቄ እና መልስ በማዘጋጀት ማሳለፍ 
ትችላላችሁ። ታዲያ ልጆችዬ ሰፊ ጊዜ አገኘን ብላችሁ 
ሁል ጊዜ በሞባይል  ወይም በታብሌት ጌም መጫወት  
ወይም ፊልም በማየት ጊዜያችሁን አላግባብ ማሳለፍ 
የለባችሁም። አስተማሪ የሆኑ ነገሮችን ማየት እንኳን 
ካለባችሁ ከቤተሰቦቻችሁ ጋር በምታወጡት ፕሮግራም 

መሠረት መሆን አለበት እሺ ልጆች።
ልጆችዬ፣ ትምህርታችሁን በጥሩ ውጤት 

ለማጠናቀቅ የተለያዩ የትምህርት እና አጋዥ መጻሕፍትን  
ስታነቡ እንደነበር ተስፋ አደርጋለሁ። የክረምቱን ወቅት 
ደግሞ  እንደ ፍላጎታችሁ እና እንደዝንባሌያችሁ ዓይነት  

ወላጆቻቸሁን አልያም የቅርብ ቤተሰባችሁን በማማከር 
የተረት፣ የታሪክ፣ የልብ ወለድ፣ የሳይንስ የቴክኖሎጂ እና 
ሌሎች መጻሕፍትን ብታነቡ ብዙ እውቀት ለማግኘት 
ያስችላችኋል። የማንበብ ልምዳችሁም ያድጋል።  

  ሌላው ደግሞ ልጆችዬ የክረምቱ ወቅት 
ከወላጆቻችሁ ጋር ጥሩ ጊዜ ለማሳለፍ፣ ቤተሰብ ለመጠየቅ 
እና ወላጆቻችሁን በምትችሉት አቅም ለማገዝ  ጥሩ 
አጋጣሚ ነው። ታዲያ ልጆችዬ አጋጣሚውን በመጠቀም 
ከወላጆቻችሁ ጋር በጋራ እያነበባችሁ፣ እየተረዳዳችሁ፣ 
እየተመካከራችሁ እና እየተወያያችሁ በደስታ ለማሳለፍ 
አልተዘጋጃችሁም? 

ሌላም ጥቆማ አለን። ሀገራችን የብዙ ባህል፣ ቅርስ፣ 
እና ታሪክ ባለቤት እንደሆነች በሚገባ ታውቃላችሁ። 
ታዲያ እንዲህ ያሉትን ቦታዎች ለመጎብኘት ጊዜ 
ያስፈልጋል አይደል? ክረምቱን ነጻ የሆናችሁ ልጆች 
በምትኖሩበት አካባቢም በርካታ ታሪካዊ ቦታዎች ካሉ 
እነርሱን በመጎብኘት መጀመር ትችላላችሁ።

የክረምት ወቅት  እናንተ ልጆች ከትምህርት ርቃችሁ 
ዕረፍት ላይ የምትሆኑበት ጊዜ ነው። ታዲያ በዝናብ 
አማካኝነት ከሚደርሱ አደጋዎች ራሳችሁን መከላከል 
እና መጠበቅ ይኖርባችኋል። ለምሳሌ በዝናብ ወቅት 
አለመጫወት፣ የውሃ መውረጃ ትቦዎች ባሉባቸው 
አካባቢዎችም ይሁን ወንዝ አካባቢ በፍጹም መገኘት 
የለባችሁም፤ እሺ ልጆች። ወቅቱ በጣም ቀዝቃዛ ስለሆነ 
ይህንን ታሳቢ ያደረገ አለባበስ ማድረግ ይኖርባችኋል። 

ልጆችዬ፣ የዛሬው ርዕሰ ጉዳያችን ክረምቱን እንዴት 
ማሳለፍ እንዳለባችሁ በሚገባ ይጠቅማችኋል ብለን ተስፋ 
እናደርጋለን። እናንተም ተግባራዊ እንደምታደርጉት ተስፋ 
አደርጋለሁ። ለዛሬው በዚህ ብንሰነባበትስ? ሳምንት 
በሠላም ለመገናኘት ያብቃል። መልካም የክረምት 
መግቢያ ወቅት ይሁንላችሁ።

ብርሃን ፈይሳ
   
የዓለም ትልቁ ስፖርታዊ የውድድር መድረክ 

ኦሊምፒክን ከሚያደምቁት መካከል አፍሪካውያን ሀገራት 
ይጠቀሳሉ። ከኋላ ቀርነትና ድህነት ጋር የሚያያዘው 
ሁለተኛው አህጉር፤ የወጣቶች ቁጥር በእጅጉ ከፍተኛ 
ከመሆኑ ጋር ተያይዞ ከስፖርት ጋር ያለው ቁርኝት ከፍተኛ 
ሊባል የሚችል ነው። ነገር ግን የስፖርታዊ ውድድሮች 
ቁንጮ ከሆነው ኦሊምፒክ የሚመዘዘው የአፍሪካውያን 
ታሪክ የዘገየ ሊባል የሚችል ነው። በዚህና ከተሳታፊ 
ሀገራት የተፎካካሪነት አቅም ጋር ተያይዞ ዝቅተኛ ሊባል 
የሚችል የሜዳሊያ ቁጥር በሰንጠረዡ ተመዝግቦ ይገኛል።

በእርግጥ የአፍሪካና ኦሊምፒክ ቁርኝት  ሲነሳ 
ጎልቶ የሚታወሰው ጉዳይ የተወዳዳሪነትና የአሸናፊነት 
ታሪክ ሳይሆን ፖለቲካዊ ጉዳዮች ናቸው። በዛሬው 
የስፖርት ማህደር እትምም የአፍሪካውያን የኦሊምፒክ 
ተሳትፎ፣ የተቃውሞ እና በዘመናዊው ዓለም ትልቅ ስፍራ 
የሚሰጠውን የኦሊምፒክ አዘጋጅነት እንቅስቃሴ በወፍ 
በረር እንዳስሳለን።  

በኦሊምፒክ የመጀመሪያው የአፍሪካውያን ተሳትፎ 
በሚል በታሪክ የተሰነደው እአአ 1904 ነው። ሴንት 
ሉዊስ የዘመናዊው ኦሊምፒክ 3ኛ አስተናጋጅ ከተማ 
ስትሆን፤ በውድድሩ ላይ ሁለት ደቡብ አፍሪካውያን 
የማራቶን ተካፋይ ነበሩ። እንደሌሎች ስፖርተኞች 
የታቀደበትና ዝግጅት ባልተደረገበት በዚህ ተሳትፎ፤ 
የቀድሞ ወታደሮች የነበሩና እንግሊዝ ውስጥም በእስር 
የቆዩት ሌን ቱናያኔ እና ጃን ማሺያኒ እንዲሮጡ በመደረጉ 

አፍሪካ እና ኦሊምፒክ

ቀዳሚዎቹ አፍሪካውያን በሚል ተሰይመዋል። በወቅቱ 
በአውሮፓውያን ቀኝ ገዢዎች ይተዳደሩ የነበሩ ሀገራት 
ለዚህ ባይታደሉም ደቡብ አፍሪካ ግን በአፓርታይድ 
ሰበብ እአአ ከ1964 - 1988 እስክትታገድ ድረስ በመድረኩ 
የመሳተፍ እድል ነበራት። 

እአአ 1904 እስከ 2020ው የቶኪዮ ኦሊምፒክ 
ድረስም አፍሪካውያን ሀገራት 126 ወርቅ፣ 146 ብር 
እና 168 ነሃስ በጥቅሉ 440 ሜዳሊያዎች በመድረኩ 
ተመዝግበዋል። ይህም ከሌሎች ሀገራት አንጻር ዝቅተኛ 
ሊባል የሚችል አህጉር አቀፍ ተሳትፎ ነው። በረጅም 

ርቀት አትሌቲክስ ተጽእኖ ፈጣሪዎቹ ኬንያ፣ ኢትዮጵያ 
እና ደቡብ አፍሪካ   በውጤታማነት ታሪክ ቀዳሚ ሲሆኑ፤ 
ከአህጉሪቷ አልፎ እንደ አጠቃላይ የኦሊምፒክ ታሪክ 
ተዓምር በማሳየት ሁሌም ስማቸው የሚነሱ ወርቃማ 
ስፖርተኞች መገኘታቸው ግን ሊዘነጋ አይገባም። 
አስቆጪው የአነስተኛ ሜዳሊያዎች ቁጥር ከዘገየው 
ተሳትፎ ጋር የሚያያዝ ቢሆንም፣ አፍሪካውያን ሀገራት 
የሚሳተፉባቸው የስፖርት ቁጥሮች ማነስ፣ ዘመኑን የዋጀ 
ዘመናዊ ዝግጅት ማድረግ እንዲሁም እንደ ገንዘብ እጥረት 
ያሉ ችግሮችም ለተፎካካሪነትና ውጤታማነት ፈተና 
ሆነዋል።

ቀዳሚውን የደቡብ አፍሪካ ተሳትፎ ተከትሎ ሌሎች 
አፍሪካውያን ሀገራቅ ቀስ በቀስ መድረኩን ቢቀላቀሉም 
አብዛኛው ታሪካቸው ግን ዛሬም ድረስ ከሚወሳው 
ተቃውሞ ጋር የሚያያዝ ነው። የአፓርታይዱን እግድ 
ጨምሮ ሌሎች ኦሊምፒኮች ላይ ከፖለቲካ ጋር በተያያዙ 
ምክንያቶች ሀገራት ተቃውሟቸውን አሰምተዋል። 
ኢትዮጵያን ጨምሮ የአህጉሪቱ ሀገራት ደቡብ 
አፍሪካውያን ላይ የሚፈጸመውን በደል ተቃውመው 
ራሳቸውን ያገለሉበት የሞንትሪያል ኦሊምፒክ ከእነዚህ 
መካከል አንዱ ነው። 

በዚህ ረገድ ሌላው ዓለም ዝምታን ሲመርጥ 
ዓለም አቀፉ የኦሊምፒክ ኮሚቴ ግን በስታዲየሞችና 
ጂምናዚየሞች በሚደረጉ ስፖርታዊ ውድድሮች ብቻ 
ሳይወሰን ጸረ ፋሺስታዊ አሠራርን በግልጽ በመቃወም 
አጋርነቱን በማስመስከሩ ሊመሰገን ይገባዋል። የሰው 
ልጆችን ሰላም እና እኩልነት ማጎልበት እንዲሁም 

ሰብዓዊነት የኦሊምፒክ አስኳል ሃሳብ እንደመሆኑ 
ኮሚቴው ጠቅላላ ጉባዔ በመጥራት የአፓርታይድና 
የኦሊምፒክዝም ኮሚሽን አቋቁሞ የደቡብ አፍሪካውያን 
ጭቆና እንዲቆም ያለመታከት መታገሉን ታሪክ ያወሳል።  
በሞስኮ፣ ሎስአንጀለስ እና ሴኡል ኦሊምፒኮች ደግሞ 
በዓለም አቀፍ ደረጃ የፖለቲካ ርዕዮተ ዓለምን በመደገፍና 
በመቃወም ሀገራት ጎራ ለይተው ተሳትፎ ያደርጉ ነበር። 
በዚህ ሂደትም ኢትዮጵያ እና ሌሎች አፍሪካውያን ሀገራት 
ተሳታፊ ነበሩ።

በየአራት ዓመቱ የዓለምን ሕዝብ ቀልብ በመያዝ 
ተወዳዳሪ የማይገኝለትን ኦሊምፒክ ማዘጋጀት ክብርን 
ያጎናጽፋል። ማህበራዊ፣ ኢኮኖሚያዊና ፖለቲካዊ 
ነባራዊ ሁኔታ በግልጽ በሚንጸባረቅበት በዚህ የውድድር 
መድረክ ሀገራት ራሳቸውን ከማስተዋወቅ አልፈው 
ታላቅ ብሄራዊ ስሜትን ይገነቡበታል። ከፍተኛ ወጪ 
አውጥተው እጥፉን የሚያተርፉበት እንደመሆኑ አዘጋጅ 
ሆኖ ለመመረጥ ከፍተኛ ፉክክርም ይደረግበታል። ከዚህ 
አንጻር አፍሪካውያን ሀገራት ለአዘጋጅነት የሚያቀርቡት 
ጥያቄ አነስተኛ የሚባል ነው። በእርግጥ የዘመናዊውን 
ኦሊምፒክ መጀመር ተከትሎ እንደ ግብጽ እና ደቡብ 
አፍሪካ ያሉ ሀገራት ፍላጎት አሳይተዋል፤ ነገር ግን 
በወቅቱ የነበሩ አምባገነን የኮሚቴው መሪዎች ፈቃደኞች 
አልነበሩም። አሁን ላይ ግን ደቡብ አፍሪካ የዓለም ዋንጫን 
በብቃት አዘጋጅታ የስፖርት ቤተሰቡን እንዳስደመመች 
ሁሉ ኦሊምፒክን የማስተናገድ ደረጃ ላይ ደርሰናል ያሉ 
የሰሜን፣ ምዕራብና ደቡብ አፍሪካ ሀገራት ፍላጎታቸውን 
በማንጸባረቅ ላይ ይገኛሉ።

ታዲያ በዝናብ አማካኝነት 
ከሚደርሱ አደጋዎች 

ራሳችሁን መከላከል እና 
መጠበቅ ይኖርባችኋል

